Bunanige

Givimayeta

Tonowana yasi Bunanige o Nuke yana nu-
funufu kana nusavi. Kana ugu nakasina o
1 bwadubwaduwa namaise Yeisu kana tomuniyeina
Kanunu Tafutafuna i viketanunisiya eketa biga de-
wadewana si yauniya “Yenusanema nenei, Yudiya
be Sameniya fafanisima matatafusi eketa yota
fwayafwaya kana matatafu nenesiyai” (1:8).

Nufunufu nofe i vivisawavenena namaise biga de-
wadewana Yeisu fasinei si yauniya eketa namaise
ekanesiya i vibutu.

Iba nakatamokena nufunufu nofe nenei
o Kanunu Tafutafuna yana  savivina.
Kabwaga Matana kana kuyadayada nenei
1 sobunemiya na fiwanina tovitumagana nenesiyai
Yenusanema sinenei, yota ekanesiya kana
toviketanuneina tamokatamokaga i viketanunisiya
keta i givifiwanisiya. Bunanige o nofe biganama
dewadewana vyana fiwana i vivisawavenena
tovitumagana tamokatamokaga yawasisiyai eketa
ekanesiya nenesiyai.

Viwakakakina kasi gidewadewa. (1:1-26)

Yeisu yana visime kana kafa nusafu keta yana

bwadudabadaba. (1:1-14)
Yudasa kana kivi kana togafota. (1:15-26)
Toviwakakaki Yenusanema sinenei. (2:1—8:3)
Toviwakakaki Yudiya keta Sameniya sinenei.

(8:4—12:25)
Fauno i numamana Yeisu fasinei. (13:1—28:31)

Fauno yana kamudadana nauna. (13:1—
14:28)

Vikanunusifusifufu = Yenusanema nenei.
(15:1-35)

Fauno yana kamudadana kana vinuwa.
(15:36—18:22)

Fauno yana kamudadana kana vitonu. (18:23
—21:16)

Fauno i vifinisina Yenusanema, Sisaniya keta
Noma nenei. (21:17—28:31)

Yeisu Yana Tonowana I Iyavisiya Vitana

Kanunu Tafutafuna Ina Nemiya Nenesiyai

1 Iye agigiku Tiofino, nauna nufunufu
a mikiviginiwiya sinenei iba matatafuna aviyavana
Yeisu 1ivibutuwa 1savivinisiya be 1 visawavenena
2 kana nivaniva kuyadayadanama nenei i vaneya
abamai.  Muniyai yo ina makaviniya abamali,
Kanunu Tafutafuna yana fiwanai yana tonowana
nauna i mikigibokisiya, fiyaosima i gisawakedanisiya.
3 Yana kuvavana be yana mate muninei, tauna
i vimaikitiya namogasima nenesiyai Kketaketa
yagwanina nenesiyai vitana i visawavenemokeniya
naki 1 yawasa-savaviniya. Kuyadayada 40

kana kawasasali tauna 1kikikinomana eketa
1 nunusifufuwisiya Guyau yana kafa visime fasinei.

4 Fketa tamoka tova tanake nukusi
si fakwafakwa atu 1 visimeisiya 1bwaduwa, “Muka

Yenusanema kwana teweteweyei atu nofemai

kwana fotafota kana nivaniva Amaku kakavenena
1 bwadudabedabiya ina venimiya. Nauna a bwaduwiya

kwa nowaniya. 3 Yoni namoga i givibutibutisiya

1:1 Nuke 1:1-4 1:4 Nuke 24:49 1:5 Madiu 3:11, Maka 1:8,
Nuke 3:16, Yoni 1:33

ukowa nenei atu kuyadayada muka yagwanina

muninei Amaku Kanunu Tafutafuna nenei
ina givibutibutimiya.”

Guyau Yeisu I Vaneiya Abamai

Madiu 16:19-20, Nuke 24:50-53
6 Tovanama yota  sivikaninisaga, Yeisu
si nutoninuvenuviya si bwaduwa, “Tuveka yo, nofe
tova kafa visime kuna vene-savaviniya Isineni ebe
tauna ina visimeiya?”

7 Eatu iiyavisiya 1bwaduwa, “Ibasima

sina kikinomana kasi tova o kasi tutuya o tanake
Amakuga yana visime nenei eketa muka kana

fata kwana sanamanei. 8 Eatu maise! Tovanama
Kanunu Tafutafuna inanemiya nenemiyai,

ina givifiwanimiya be sifufuku kwana yauniya
nofemai Yenusanema nenei, Yudiya be Sameniya
fafanisima matatafusi eketa yota fwayafwaya
kana matatafu nenesiyai.”

9 Inusifufukoofa muninei, matasiyai Guyau
1 vaneiya abamai. Tovanama busibusi i tenefotiya,
muka yota sita kitai.

10 Yana vanenama nenei, tonowana
si kawavitatavagata kawasasakaogowai. Tovanama
nenei, namoga nasi nuwa kasi nuya
kwayakwayasi kuniniusi simisiniya 11 eketa
Siiyavisiya  sibwaduwa, “O fiyao  Ganini,
avamasi yami ugu yo kwa misimisini nofemai
kawasasakaogona kwa tonetoneyei? Na Yeisunama
kwa kitiya 1 vaneya abamai, naki maisemoka yota
ketanama nenei ina makaviniya.”

1:8 Madiu 28:19, Maka 16:15, Nuke 24:47,48 1:9 Maka 16:19,
Nuke 24:50,51

Giboke, Yudasa Kana Kivi Kana Togafota Fasinei

Madiu27:3-10
12 Koya Onive nenei tonowana si makavinisiya

Yenusanema. Sabati kana waneba kana
kedawanau maisemoka. 13 Tovanama
si kikinomana menana nakasinei, numanama
si fakwifakwiiya nenei sikanasuna eketa sivaneya

totomu kuetana nenei. . _
Nofemaise kasi wava. Fita, Yoni, Yemesa,

Anideneya, Finifi, Tomasi, Batonomiu, Madiu,
Yemesa Anafasi natuna, Saimoni tanake Senoti*

eketa Yudasa Yemesa natuna. 14 Tunisi vivine keta
Meni Yeisu ayona yota sisitaina namoga nukusi

si yokoyokowa eketa nuwanuwa tamokaga nenei

si kawakawanunukuwa. _ )
Tamoka tova tovanama tovitumagana

kasi yagwana kamo 120 siyokowa nenei, Fita
kasi sinefouwai 1imisiniya eketa 1 nusifufuwa
ibwaduwa, 16-17 “Unaunaku, Guyau fonakituna

Yudasa fasinei naki 1ivivenemokena.  Tova
manatuwaimokena, gwadinama fasinei Kanunu

Tafutafuna 1ibwaduviogoniya tufomu Deivida
nenei. Yudasa tanake o tonowana sinekiyai
bunanige nenei iovivita eatu muniyai, namoga
1 viketanunisiya eketa Yeisu si tabiya.”

18 (Yana viwaifufuninama gabanina iviya
eketa fwayafwaya 1ikimwaniya. Nokomai

ikunowa keta fekunama nenei manawana
i biyavaniya eketa kamokamona i tetena. 19 Fiyao

Yenusanema matatafusi bigana si nowaniya eketa

1:13 Madiu 10:2-4, Maka 3:16-19, Nuke 6:14-16 * 1:13
Senoti kana givina maise, Diu fiyaosi eatu yoko kabegona, tasike
nuwanuwasi Noma kana tovisime nukusi sina vikamunumunuwa.

1:18 Madiu 27:3-8

fwayafwayanama fonasiyai si weniya Akenedama,
kana givina o ufaufa fwayafwayana.)

20 Eketa Fita i tenesaviya i bwaduwa, “Same nenei
namoganama fasinei Deivida i viginiwiya,

‘Yana numa ina nukawakakava
eatu muka tamo aitevana ina fakwiyei.’

Keta yota i viginiwiya,
‘Tamo aitevana kana kivi ina viya.’

2122 Eketa nofe tova namoga tamo
tana vinuwadadaniya be nukusi kana savivina ebe
mani namoga kana iyavisiya namaise Guyau,
Tuveka Yeisu mateyai 1 sinaviyawasiya fasinei.
Atu namoganama tanake tova kana matatafu

Tuveka Yeisu nukusi kanidadana tovanama
Yoni igivibutabutiya nenei eketa kana nivaniva

nenetiyai Guyau ioviya eketa ivaneiya abamai.
Eketa naki kana nufota tamo tana ginakasiya.”

23 Eketa tomuniyeina namoga nasi nuwa
si ginakasisiya. =~ Yosefa Basabasi, (kana wava
yota Yasitusi) eketa Mataiyasi. 2425 Munifotai
nofemaise si kawanunukuwa si bwaduwa, “Tuveka
yo, kwaga katekate matatafuna ku sanamanisiya.
Ku visawaveneiki namogasima nasi nuwa nenesiyai,
aitevana Kku gibokei kivi kana togafota fasinei
ebe nukusi kata bunanige, uguna Yudasa naki
i teweikiya iniya tauna yana kabagai.” 26 Daisi
nenei sivikaneeneiya fiyao Diu yasi ketaketai

1:20 Same 69:25, 109:8 1:21-22 Madiu 3:16, Maka 1:9, 16:19,
Nuke 3:21, 24:51

eketa si viketokinaniya Mataiyasi kasi 11 sinesiyai
i kanasuna tanake nukusi si vitonowana.t

2

Kanunu Tafutafuna I Nemiya
Keta Yeisu Kana Tomuniyeina I Vimaisiya
1 Kabwaga Matana kana kuyadayada
ivikanatutuya nenei, tovitumagana matatafusi

si yokowa kabaga tamokaga nenei.™ 2 Sabanutugai
butu abamei si nowaniya vitana maise fonimana
fifiwanina i sobunemiya eketa namai si nunuvitoga
nenei, numanama matatafuna i gikafufuya. 3 Eketa
sikitiya aviyavana vitana kai noyakaina maise
1 sobunemiya eyo ikatanenega eketa tovitumagana
tamokatamokaga debabounei itoga. ¢ Kanunu
Tafutafuna matatafusi ivimaisiya eketa tanake
yana givisawakedanai, fona tuninatunina muka
sita sanamanei nenesiyai si vibutuwa si nunusifufuwa.

5 Atu noko tovanama nenei, fiyao Diu tasike
Guyau kana tovimogumogu fwayafwaya kana
matatafu nenei sinemiya Yenusanema sifakwa
Kabwaga Matana kana Ka fasinei. ¢ Tovanama
sabu butuna sinowaniya eketa siyokowa eatu
nuwatasi si kafibaubauwa uguna tamokatamokaga

T 1:26 Noko sanunama o maise. Fiyao Diu nenesiyai o
gabana musumususi nenesiyai kasi wava sina viginiwa eketa
owa nenei sina kivitotoga. Eyo owa sina newiya kana nivaniva
tamo gabana ina fekuwa. Gabaninama avi wava etanei, na
namoganama o gigibokeinana. Sivitumaganiya nofe ketaketanama

nenei, i vivisawavenena Guyau yana giboke. (Ona 16:33) * 2
Venuvisinatana kana Ka muninei, kuyadayada kana vi50 nenei
Kabwaga Matana si kakawiiya. (Visime Tafu 23:15-21, Visime
Nuvinavinana 16:9-11)

tauna fonakitunei 1inowaniya tomuniyeina
si nunusifufuwa.

7 Tututausi simayaBa eketa sibwaduwa, “Au,
kwa vanenegeisi! Fiyaosima sinunusifufuwa o
fiyao Ganinimokal! 8 Atu namaise yo Kkita
fonakitutiyai si nunusifufu ta nowanowanisi?
9 Fafani tuninatunina nenesiyai ta nemiya.
Tunisi fiyao Fatiya, Mediya, Enami. Tunisi
Mesofotamiya, Yudiya, Kafadosiya, Fonutusi,
be Eisiya, 10-11 Finigiya be Famufiniya, Itifita,
yota tunisi Sainini niniunei Nibiya kana fafani
nenei. Fiyao Diu keta yota Kani Kwauna eatu
nofe tova Diu kodukodu si munimuniiya nukusi,
wagawaga Noma nenei. Tunisi Kiniti simuna
nenei eketa yota Anabiyei. Eatu matatafuta
fonakitutiyai Guyau iba nakanakatamokesi
naki 1isavivinisiya fasisiyali 0 ta nowanowanisiya
si nunusifufuwinal” 12 Matatafusi si mayaga yota
nuwatasi si kafibaubauwa eketa si vikanunutoniya
si bwaduwa, “Avamasi nofe kana nuwanuwa?”

13 Eatu tunisi si sawaviniisiya si bwaduwa, “Kamo
si ukowayuwa nakasina na fasinei nofemaise
si nunusifufuwa.”

Fita Namoga I Numamanisiya
14 Eatu Fita 1imisiniya tonowana kasi 11
nukusi eketa kayona nakasinei sabu 1 iyavisiya
i bwaduwa, “Unaunaku fiyao Diu yota aviyaonana
Yenusanema  kwa fakwafakwa, ata givimayeta
eatu kwata nowanautuutuya avana nofe kana
nuwanuwa. 15 Kima muka kata ukowakowayu,

taki maise kwa vivinuwadadana. =~ Nofe 9 kana
fafani yawane nuwabuni, yota namoga nofe



Bunanige 2:16 viii Bunanige 2:20

kawasasanama nenei, muka sita ukowakowayu.T
16 Eatu aviyavana nofe i kikinomana o naki avana
Guyau yana tomatakawa Yoweni ibwaduwiya
maise,

17‘Guyau nofemaise i bwaduwa.
Tova kasi kafa nusafuwai
namoga matatafusi nenesiyai Kanunuku
ana bisiwaiya.

Eketa natunatumi namoga be vivine fonaku
sina bwaduviogoniya.
Yami tufunakata katekatevatusi sina kenokita
yota yami namoga vituvekasi
sina kenokavakavayuna.

18 Noko tovasima nenesiyai,
kaku kaetoga namoga be vivine nenesiyai, Ka-
nunuku ana bisiwaiya
ebe fonaku sina bwaduviogoniya hamoga nene-
siyai.
19 Kafa nuwatabau atai kawasasakaogona nenei
ana savivinistya
yota kiyakiyaya ana visawavenena tanowai
fwayafwaya nenei
maise ufaufa be kikanakanata keta yota siyou
badobadona.
20 Vanavana ina kumanovaniya
yota yamayamana ina yabeniya maise ufaufa,

T 2:15 Taki gevageva sina kawa, nao waini sina yuwa. Tasike naki

nuwabuni o maneka si kakawa atu gevageva o navinaviyai. Eketa

nuwabuniyai 9 kana fafani nenei, muka ukowayu kana tova.
2:17 Yoweni 2:28-32

eyo muniyai, kuyadayada nakasina keta
kaikaiwabuna ina kikinomana nenei, Iyau
Tuveka ana nemiya.
21 Eatu aviyaonana vitumaganai sina bwauwa Tu-
veka nenei,
gifafafana sina nisaiya.” ”

22 Fita yota yana bwadu i tenesaviya, “Fiyao
Isineni, Yeisu tene Nasaneti sifufuna nofe
kwa vanenegei. Tututaumi Kkwa sanamaniya
namaise Guyau fiwana iveniya be savivina
fifiwanamokesi Kketa yota kiyakiyaya kafa
nuwatabau 1 savivinisiya. =~ Noko si visawavenena
venemokena tanake gewa Guyau nenei i nemiya.
23 Guyau waniya kana ugu i vinuwadadaniya eketa
visime kana toodibutoyoga nimamiyai si teniya, be
nukusi kwa giviogonaganaiya eketa kwa nuvimatiya.
24 Eatu Guyau i ketoyauya mate kana kuvavana
kunukubana nenei eketa mateyai i sinaviyawasa-
savaviniya uguna mate muka fifiwanina be
ina sinaviyewai. 25 Nofe namoganama fasinei
tufomu Deivida i viginiwiya i bwaduwa,

‘Tova nubwayouna yaku Tuveka Guyau naukuwai
a tonetoneiya.

Muka kaku kaniyabina ana matuteisi
uguna tanake niniukuwai.
2627 Muka kuna venumakanoveiku tomate yasi
kabagai
0 ka Kaetoga Tafutafuna kuna kitamokei be
ina kaniniya kididiku sinenei.

2:23 Madiu 27:35, Maka 15:24, Nuke 23:33, Yoni 19:18 2:24
Madiu 28:5,6, Maka 16:6, Nuke 24:5 2:25 Same 16:8-11

Na fasinei yaku sebobo avi nakata be semwanai
a oseoseya,

a sanamane-budowanemokiya tofwaku
kuna kitavikaviniya fasinei.
28 Yawasi kana ketaketa ku visawasawavenikuwa
eketa tafakaiu yana yagova nenei sebobo
ina tewesafukuwa.” ”

29 Fita sifufu i nusaviya i bwaduwa, “Unaunaku,
nofe bwadu venemokena a iyaiyavimiya, wagata
Deivida imateya keta sitauniya atu kana
kididikunama o kimoki kita nukusi yawane
i fakwafakwa. 30 Nofe nenei tasanamaniya
gewa muka tauna fasinei ita bwadubwadu eatu
tanake Guyau yana tomatakawa eketa naki
1 bwaduviogoniya vitana susukwana nenei tamo
yana gabu ina viya. 311 kitavaneya kunauna vitana
Guyau yana Togifafafana Gigibokeinana, yawane
mateyai ina misini-savaviniya tovanama i bwaduwa,
‘Guyau muka ina venumakanovei tomate yasi
kabagai o tofwana ina kitamokei be ina kaniniya
kididiku sinenei.’

32 Guyau nofe Yeisunama mateyai i sinaviyawasa
eketa matatafuki o kana tokita. 33 Guyau
1vitogavaneiya  kikikatainei vifotu kabaina

nenei. Eketa Amana Kanunu Tafutafuna
1 bwadudabedabiya maise neneii viya eketai bisiwaga

nenekiyai. Avana nofe kimoki kwa kitakitiya keta
kwa nowanowaniya. 34 Kwa sanamaniya Deivida
muka ita vane abamai eatu tauna i bwaduwa,

‘Guyau yaku Tuveka i iyaviya i bwaduwa,

2:30 Same 132:11, 2 Samuwena 7:12,13 2:34 Same 110:1

“Kukikikataiku ku nuvitoga vifotu kabaina
nenei
35 kana nivaniva nifanifaiu ana tenisiya
kaeyafayafaweu ya kafa vasafasafa.”’

36 Atu kwami fiyao Isineni matatafumi o
kwata sanamaniya nofe namoganama Yeisu
kwa nuvimatiya eatu Guyau 1 ginakasiya
yata Tuveka Lketa yota kata Togifafafana
Gigibokeinana.”

37 Sivanevanenega eatu tovanama sifufu nofe
sinowaniya, katekatesi ikayavana eketa Fita be
tunisi tonowana Siiyavisiya Sibwaduwa, “Ae,
unaunaki! Namaise kata fufuna ebe Guyau
ita vinuwateweyeiki?”

38 Eketa Fita 1iiyavisiya ibwaduwa, “Tamokata-
mokaga kwa ugevinaimi be Yeisu Togifafafana
Gigibokeinana kana wavai Kka givibutabutaimi
ebe vyami go'yona kasi vinuwateweyeina
fasinei yo muniyai, kami nuwagabubu Kanunu
Tafutafuna, Guyau ina venimiya. 39 Guyau yana
bwadudabadaba ina saviviniya fasimiyai keta
natunatumi be yota matatafusi aviyaonana
kedawanauwai sinenemiya fasisiyai. Tasike
aviyaonana Tuveka yata Guyau ina wenisiya be
sina nemiya nenei, namogasima tauna Kanununa
ina venisiya,” 40 Fita yana sifufu yagwanina
nenesiyai i matakawisiya 1bwaduwa, “Aviyaonana
kimoki muka Yeisu sita vitumaganei, Guyau
ina vimatadawanisiya. Na uguna kwa kawanunukuwei
be i gifafafaneimi.”

41 Eketa kuyadayadanama nenei namogasima
bwadu si vitumaganiya be si givibutibutisiya 0 Kkasi

yagwana 3,000. Keta namogasima 0 Yeisu kana
tomuniyeina nukusi si vikatutamokisiya.

Tovitumagana Yasi Fakwafakwa
42 Tova nubwayouna tovitumagana, tonowana
yasi visawavenena Sivanevaneneisiya eketa
yota unaunasi nukusi, kanunu keta kwafini
nenesiyai, sivivikaovivita. Tovitumagana Tuveka
yana Ka kana kiyakiyaya si fufufuniya keta yota

si kawakawanunukuwa.
43 Yenusanema kana matatafu tovanama
si kitisiya tonowana kiyakiyaya kafa nuwatabau

yagwanisi  Sisavisavivinisiya ~ eketa  Guyau
kana vimogumogu 1inakatamoka nenesiyai.
44 Tovitumagana siyokoyokowa eketa iba

matatafuna sivivitukuwa tamo nenei. 45 Atu
tunisi yasi fwayafwaya be nogonogo

sivivikimwaneina eketa unaunasi aviyaonana
na kasi dauna nukusi, noko gabaninama
si venivenisiya. 46 Tovatova Numa Kodukodu nenei
si vivikaninisaga. Eatu ka fasinei o yasi numai
semwanai yota nuwasobuwai si kakaviyaowa.
47 Guyau si davadaviya eketa namoga matatafusi
tovitumagana si vifotuwisiya. Naki tovatova
namoga gifafafana sininisaiya keta Tuveka
tovitumagana kasi yoko i gigivinakasiya.

3

Fita Tovikokona Fenafenana I Gidewadewiya

1 Tamoka tova navinavi tonusi kana fafani
nenei fiyao Diu yasi tova kawanunuku kana

tutuya nenei, Fita keta Yoni siniya Numa

2:44 Bunanige 4:32-35

Kodukodu nenei.* 2Na tovanama nenei namoga
tamokaga fenafenana i tufuwiiya si nukivaiya keta

Numa Kodukodu kana kani kana ketakawana
sl weneweniya Kiwaga nenel sl teniya. Tova

matatafuna yana sabu nokomai si teneteniya ebe
aviyaonana Sininiya Numa Kodukodu nenei,
gabana i vivikokonisiya. 3 Tovanama i kitisiya Fita
keta Yoni kabegomokena be Numa Kodukodu
kana kani kana ketakawanai sina kanasuna,
ivikokonisiya 1bwaduwa, “Ae, tamo gabana
kwata venikuwa.”

4 Tovanama sitoneiya nenei Fita 1iiyaviya
i bwaduwa, “Ku toneyeiki.” 3> Eketa i kitatonitonisiya
avage vitana nenesiyai gabana ita nisaiya. 6 Eatu
Fita iiyaviya 1bwaduwa, “Muka tamo gabana
nenekuwai eatu aviyavana nenekuwai o
ana veniwa. Yeisu Togifafafana Gigibokeinana
tene Nasaneti kana wavai, Kkumisini be
ku nidadana!”

7 Eketa Fita 1iova  kikikatainei Kketa
1 sinavitowamisiniiya. =~ Naki na tovanama nenei

kaeyafayafana keta kaematakisina si fiwana.
8 I venuotowamisiniya Keta 1ivibutuwa 1 nidadana.
Naki na kusifusifuna nukusi atu si kanasuna Numa
Kodukodu sinenei Guyau i sawasawadavadaviya.

9 Namoga matatafusi sikitiya 1ninidadana
keta sinowaniya Guyau 1 sawasawadavadaviya.
10 Si kitakinaniya tanake gwadinama ketakawana
Kiwaga nenei gabana  itoZatogavikokona

* 31 Numa Kodukodu sinenei tovibwanaose kawa nuwa
si vivibwanaoseya. Nuwabuni 9 kana fafani keta tonusi navinavi.
Nofe tutuyasima nenesiyai kawanunuku kana tova. Tamo yota
kawanunuku kana tutuya o vanavanasonuwai.

eatu aviyavana nenei ikikinomana fasinei o
si sabanutuiya.

Fita Sabuveka Nenestyai I Nusifufuwa

11 Tovikokonanama Fita keta Yoni i nutavagasisiya
atu namoga matatafusi si mayaga eketa si dibwana
Si nemiya kabaganama siweneweniya Sonomoni
yana nukefakefa nenei.f 12 Tovanama Fita
ikitisiya  sabuveka  siyokoyokowa 1 iyavisiya
ibwaduwa, “Unaunaku fiyao Isineni, namaise
yo kwa sabanutuga iba nofe i kikinomana fasinei?
Avana uguna yo kwa tonetonemanonoweiki vitana
kima tututauki yama fiwanai o taki yama
eyaeyanai Kkata visaviviniya yo namoga nofe
ita nidadana? Naki Guyaumoka o yana fiwana
i saviviniya. 13 Ebenaamu, Aisake be Yakobo yota
wagawag@ata matatafusi yasi Guyau kana kaetoga
Yeisu i gikaikaiwabuya. Eatu kwa katuteweiya yami
toviketanuneina nenesiyai. Yota Noma tovisime
Fainato 1ivivinuwadadana be ita ketoyauya eatu
kwa dibutoyoiya. 14 Yeisunama o naki tafutafuna
keta toeyaeyanamoka atu kwa vikeweiya.
Tumadama yo Fainato kwa sawanuyakaniya be
tonuvimate iketoyauya. 15 Kwami Yawasivagata
kana Tokavenena kwa nuvimatiya eatu Guyau
1 sinaviyawasiya. Eketa kima o kana toKkita.

16 Uguna kima Yeisu kana wava ka vitumaganiya
eketa gwadinama nofe sanasanamanimi

T 311 Numa Kodukodu kana kabaga gabana nenei
si kanifanakwaniuwiya. Kani kusinena o vadavada sikiyona.
Sonomoni yana nukefakefa nakasina o gagasa kuweyaina. Numa
Kodukodu atu kumenanina. 3:13 Yauna 3:15 3:14 Madiu
27:15-23, Maka 15:6-14, Nuke 23:13-23, Yoni 19:12-15

kwa kitakitiya 0 1dewadewa. Yeisu kana wava
kana vitumagana nenei, namoga nofe matatafumi
matamiyai naki i dewadewamoka.

17 Unaunaku, asanamaniya kami tovike-
tanuneina nukusi aviyavana kwa fufuniya

Yeisu nenei 0 muka kana sanamana
nenemiyai. 18 Eatu manatuwaina avana

Guyau ibwaduwiya yana tomatakawa matatafusi
nenesiyai eketa sibwaduviogoniya Guyau yana
Togifafafana Gigibokeinana yana Kkuvavana
fasinei o naki i vivenemokena. 19 Na uguna
yami go'yona nenesiyai Kkwa ugevinaimi be
kwa makavinaimi Guyau nenei ebe yo yami
go'yona ina vinuwateweisiya. 20 Tuveka yawasimi
ina givisekausiya ebe yo kami Togifafafana
Gigibokeinana inavininitiya tanake Yeisu.
21 Tata tukuya Yeisu abamai ina fakwafakwa kana
nivaniva Guyau iba matatafuna ina givikiouya
naki manatuwaina i bwaduwiya yana tomatakawa
tafutafusi nenesiyai eketa sibwaduviogoniya
maise. 22 Mosese i bwaduwa, ‘Tuveka yami Guyau
tututaumi sinemiyai tamo aitevana ina ginakasiya
fasimiyai ebe ina vitomatakawa maise iyau.}
Eketa matatafuna avana ina nusifufuwimiya
kwana nowanautuutuya. 23 Taki aitevana noko
tomatakawanama fonana muka ina muniyei, nao
tauna i nunuvisiya eketa Guyau ina nuyauniya yana
namonamoga nenesiyai.’

24 Eketa  aviyavana nofe  tovasima
si kikikinomana, nao Guyau yana tomatakawa

: iyao Diu si sanamaniya Mosese tanake kasi tomatakawa
} 3:22 Fiyao Diu si ya M ke Kasi K
nakatamokena. (Visime Nuvinavinana 18:15,18) 3:23 Visime
Nuvinavinana 18:19

matatafusi ~ ivibutuwa ~ Samuwena _ nenei
eketa 1nemiya, sibwaduviogoniya. 25 Noko

tomatakawasima o kita natunatusi. Eketa Guyau
dedeni 1ifufuniya wagawagata nenesiyai o Kkita
1 nunatuta tovanama ibwaduwa Ebenaamu nenei,
‘Susukwau nenesiyai eketa namoga matatafusi
fwayafwaya etanei ana sawanuwagabubuwisiya.’
26 Tovanama Guyau kana kaetoga Yeisu i gibokiya,
ivininitiya nauna kita fiyao Diu nenetiyai
uguna nuwanuwana yata fufunagoyo nenesiyai
ina ugevinita be ina sawanuwagabubuwita.”

4

Diu Kawakawa Nausiyai

Fita Keta Yoni Tututausi Si Misinifafanisiya

1 Fita keta Yoni namoga si nunusifufuwisiya eatu
tunisi tovibwanaose be Numa Kodukodu kana
tuiyo kasi toviketanuneina eketa yota tunisi
Sadusi sinemiya nenesiyai.* 2 Fita keta Yoni
namoga Sl vivisawavenena vitana Guyau namoga
mateyai ina sinaviyawasisiya naki maisemoka
Yeisu i sinaviyawasiya, na fasinei si nuwagoyowisiya.t
3 Eketa si tabisiya eatu naki i vimatasisinovanovana
fasinei, deniyai sitenefotisiya kana nivaniva
nuwabuni. 4 Atu yagwanisi aviyaonana Fita keta
Yoni yasi sifufu sinowaniya, Sivitumagana eketa
namoga kasi sawasawa o 1 vaneya 5,000 maise.

3:25 Kabikona 22:18 * 41 Numa kodukodu kana tuiyo
kasi toviketanuneina. Tanake visime kana savivina kana toki-
tavinanu. Tanake tauna o yota tovibwanaose eketa yota tanake o
tovibwanaose kasi toviketanuneina sifunei i savisavivina. T 4:2

Sadusi yokonama muka misinisavavina o tamo Togifafafana Gigi-
bokeinana nenei sita vitumagana.

> Kuyadayada kana vinuwa nenei, fiyao Diu
toviketanuneina be tokawakawa yota Mosese
yana visime Lkana tovisawavenena siyokowa
Yenusanema. ¢ Sinesiyai o tovibwanaose kasi
toviketanuneina Anasi keta Kaiyafasi be Yoni
yota Anekisenida, keta yota tovibwanaose kasi

toviketanuneina yana sabu nukusif 7 Tuiyo
si iyavisiya eketa Fita be Yoni si ovisiya keta nausiyai
Si misiniya eyo0 Si nutoninuvenuvisiya Si bwaduwa,
“Avi fiwana o avi wava nenei eyo namoga nofe
kwa gidewadewai?”

8 Eketa Kanunu Tafutafuna yana fiwanai
namoga kasi toviketanuneina be  Kkasi
tokawakawa Fita iiyavisiya ibwaduwa, 9 “Nofe
kimoki avage tofenafena yana dewadewana
1 nisaiya fasinei kwa nunutoninuvenuvikiya.
10 Na fasinei nuwanuwaku kwami keta yota
Isineni kana matatafu kwata sanamaniya. Yeisu
Togifafafana Gigibokeinana tene Nasaneti kana
waval namoga nofe naumiyai i misimisiniya,
1 dewadewamoka. Yeisunama kwa giviogonaganaiya
eatu Guyau mateyai isinaviyawasiya. 11 Tanake
fasinei Guyau Fonakituna neneii bwaduwa,

‘Kogonanama kwami tokiyona kwa dibutoyoiya

I as Fiyao Noma si ginakasiya Anasi nawana Kaiyafasi be Anasi
kana kivi ina viya be tanake tovibwanaose kasi toviketanuneina.
Eatu Diu yasi ketaketai o tovibwanaose kasi toviketanuneina kana
kivi ina togateweiya matema kana tovai. Na uguna Noma Kaiyafasi
si ginakasiya eatu Nuke yawane Anasi i kanavikaviniya tovibwanaose
kasi toviketanuneina.

i visabuova.’S

12 Eketa muka tamo yota aitevana ina gifafafaneita.
Uguna muka tamo yota namai avi wava
fwayafwaya nofe etanei Guyau namoga ita venei
be ina gifafafaneita, naki mukamokena!”

13 Tovanama sikitisiya Fita keta Yoni na
yasi katevatu keta nuwatasi iniiya tasike naki
kuwekuwedunisi, muka tamo Mosese yana
visime kana sanamana nenesiyai eatu yasi
nusifufu nenei o si sabanutuga. Yota si kitakinanisiya
tasike Yeisu nukusi. 14 Yota namoganama
1 dewadewa 0 si kitiya nukusi si misimisiniya, eketa
situka. 15 Na fasinei Diu Kawakawa yasi kafa
yokoyoko nenei si vikikinomanisiya eatu tasikega

si vikanunusifusifufuwa. ) )
Sivikanunutoniya  sibwaduwa,  “Avamasi

tata fufuniya noko namogasima nenesiyai?
Yenusanema kana matatafu kiyakiyaya kafa
nuwatabau nofe naki sisanamaniya eketa muka

kata fata tana vikewa, 17 Eatu ibanama fasinei
muka tana kitamokei be ina kananiyaniya namoga

nenesiyai. Tana sawanuvimatutisiya ebe muka yota
Yeisu kana wava sina visavivinei namoga kasi

kawasasai.” . _
18 Muniyai yota si wene-savavinisiya Si kanasuna

eketa sisawanuvimatutisiya be mukamokena
yota Yeisu kana wava sina visavivinei 0
sina visawavenena. 19 Atu Fita keta Yoni si iyavisiya

§ 411 Fiyao Diu tokabitamo yasi sabuova o gabana nenesiyai
numa si kikiyona. Sabuova iba nakasina venemokena. Numa gunisi
nenei si vivimisiniisiya keta yota fita namai si vivikaninisaa nenei.
Sabuovanama o tanake Yeisu. (Same 118:22, Aiseya 28:16, Efeso
2:19-21)

si bwaduwa, “Taki kwami fonami kana muniiya,
nao Guyau Kkana kusifuvisinataniya. O nofe
Guyau matanei dewadewana? Tututaumi
kwa vinuwadadaneimi. 20 Na fasinei namoga kasi
iyaveina aviyavana Kka kitiya Yeisu 1 savivinisiya
yota Kkanowaniya yana visawavenena, muka
kana onovei.”

21 Eketa Namoga matatafusi o Guyau
Si sawasawadavadaviya  tofenafena  idewadewa

fasinei. = Nofe fasinei Diu Kawakawa sibauwa
avi ketaketai Fita keta Yoni sita vimatadawaneisi
ebe muka namoga @ sita givinuwagoyoweisi,

eketa sisawanuvimatutisiya nakasina keta naki
si ketoyausiya. 22 Gwadinama i tufufena, kiyakiyaya

kafa nuwatabau ikikinomana nenei o Kkana
manamana 40 i teweiya.

Tovitumagana Si Kawanunukuwa Fiwana Fasinei
23 Tovanama Fita keta Yoni si ketoyausiya, si niya
keta kasi sabu si nusifufuwisiya matatafuna avana

tovibwanaose nakanakasisi be tokawakawa
si iyavisiya maise. 24 Tovanama si nowaniya, tamo

nenei kayosi nakasinei si kawanunukuwa Guyau
nenei sibwaduwa, “Tuveka yo, ka kisimokeu
Tovisime, kwaga abama, fwayafwaya be gibo
keta yota iba matatafusi sinesiyai kasi tokifufuna.
25 Fonau Kanunu Tafutafuna i nusifufuwiya wagaki
Deivida ka kaetoga nenei eketa i bwaduviogoniya
tovanama i bwaduwa,

‘Ava uguna yo Kani Kwauna si kayokuga

4:24 Yauna 20:11, Niyemaiya 9:6, Same 146:6 4:25 Same 2:1,2

yota Isineni namoisi ketaketa  kasi
vinuwateweteweyeina St fufunakaogoweisi
Guyau nenei?
26 Tufomu yagwanisi keta tovisime fwayafwayai
St gidewadewa aviya fasinei
eketa si vikatutamokisiya avage sina nuaviya Tu-

veka nenei . o '
eketa yota yana Togifafafana Gigibokeinana

nenei.’

27Naki avana Deivida i bwaduwiya 0 i vivenemokena.

Menana nofe nakasinei tufomu Enoda Anitifasi
be Noma tovisime Fonitiyasi Fainato be

yota Kani Kwauna eketa yota fiyao Isineni
tututausi si vikatutamokisiya eketa ka kaetoga
tafutafuna Yeisu gigibokeinana si vinifainiya.
28 Kwaga fifiwanamokeu eketa aviyavana
nauna Kkuvinuwadadaniya Kketa ku sawateweiya
be sita saviviniya, maisemoka yota sisaviviniya.
29 Tuveka yo, yasi sawanuvimatuta nenekiyai
ku nowaniya eketa kima ka kaetogaku givikatevatuki
ebe yo fonau ka yaunei. 30 Ya fiwana ku veneiki
be ka kaetoga tafutafuna Yeisu kana wavai
namoga kana givibwina yota kiyakiyaya kafa
nuwatabau kana savivinisiya ebe yo namoga ya
fiwana sina kitiya.”

31 Tovanama si kawanunukukooga, kabainama
namai siyokowa nenei i kanikunikuniya. Kanunu
Tafutafuna matatafusi i vimaisiya eketa Guyau fo-
nana si yauniya na yasi katevatu.

Tovitumagana Si Vivitukuwa Yasi Nogonogo

4:27 Madiu 27:1,2, Maka 15:1, Nuke 23:1,7-11, Yoni 18:28,29

32 Tovitumagana matatafusi katekatesi be
yasi nuwanuwa naki tamokaga. Muka tamo

aitevana iba tamo ita katutatana1 eatu tututausi
nenesiyai si vikakakavenena. 33 Guyau tonowana

1 givifiwanisiya venemokena eketa Tuveka Yeisu
yana misini-savavineina fasinei wakakana
Sisiya namoga nenesiyai. Eketa Guyau yana
omukumukutana o tovitumagana matatafusi
nenesiyai. 3435 Tamo tova tasike aviyaonana na
yasi fwayafwaya o numa si vivikimwaneina eketa
gabana sinenemiiya tonowana nenesiyai. Ebe
aviyaonana na kasi dauna nao sivenevenisiya.
Na nenei eketa tovitumagana sinesiyai muka

aitevana tamo iba ita nuwasai.
36 Yosefa o kafa kita ifufuniya. Tonowana

yota si weniya Banabasi kana nuwanuwa, Namoga

Amaona, Tanake Nebitufuwina Saifunusi simuna
nenei. 37 Yana fwayafwaya i vikimwaneiya eketa

gabanina i nemiiya eketa tonowana i venisiya.

S

Ananaiyasi Eketa Safaina
1 Atutamoka tovitumagana kana wava Ananaiyasi
kawana Safaina nukusi yasi fwayafwaya atu tun-
ina si vikimwaneiiya. 2 Tunina gabana i givikaviniya
tauna fasinei eketa kawana o sanasanaman-
isi. Eatu tufotufo gabana iviya eketa tonowana
1 venisiya.

3 Eketa Fita Ananaiyasi iiyaviya ibwaduwa,
“Ananaiyasi, namaise yo Seitani ya nuwanuwa
1 kani yo Kanunu Tafutafuna nenei ku sawavigema,
eyo fwayafwaya gabanina kuviya tunina

4:32 Bunanige 2:44,45

ku givikaviniya taugu fasiweu atu ku vikanonono
vitana matatafuna kuta veneiki? 4 Nauna o kwaga
ya fwayafwaya yo muniyai ku vikimwaneiya. Eatu
gabanina ku viya nenei aviyavana ya nuwanuwa
maise o nenesiyai kuta visaviviniya, eatu fufuna
nofe avi goyo ku fufuniya? Muka vitana kimaga
nenekiyai kuta vikanonono, eatu yota Guyau
nenei!”

5> Tovanama Ananaiyasi nofemaise i nowaniya,
ifekuwa matematena. Aviyaonana iba nofe
si nowaniya matatafusi si matuta. 6 Tufunakata
tunisi si otowamisiniya keta kwafinina si waminiya,
eyo si unakikinomaniya keta si tauniya.

7Vanavana kana bai tonusi muninei Ananaiyasi

kawana sikanasuna namai Fita 1ifakwafakwa
nenei eatu aviyavana i kikinomana o muka yasi

sanamana. 8 Fita iiyavisiya ibwaduwa, “Yamasi
kwa iyaveiku 0 naki maise gabana kana nakata na
kawami kwa nisaiya tovanama yami fwayafwaya
kwa vikimwaneiya?”

Eketa si bwaduviyewa, “Ika, na naki maise.”

9 Eatu Fita iiyavisiya ibwaduwa, “Namaise
yo na kawami nuwanuwa Kkwa givifakiniya
eyo Tuveka kanununa kwana anuvanuvai?
Kwa nowaniya! Tufunakatasima kawami si tauniya
o ketakawanai kaeyasayasaisi, eketa kwami yota
sina unakikinomanimiya.”

10 Naki tovanama nenei Fita naunei sifekuwa
matematesi. Tovanama tufunakata si kanasuna,
si kitisiya matematesi eketa si unak1k1nornan1s1ya
keta kawasi niniunei si taunisiya. 11 Ekanesiya
kana matatafu Yenusanema sinenei yota

matatafusi aviyaonana biga siviya simatuta
nakasina.

Tonowana Namoga Yagwanisi Si Gidewadewisiya
12 Kiyakiyaya kafa nuwatabau yagwanina
tonowana si savivinisiya namoga nenesiyai. Eketa
tovitumagana matatafusi Numa Kodukodu
sinenei  sivivikaninisaBa  eatu  kabainama
si weneweniya  Sonomoni  yana  nukefakefa

nenei. 13 Yenusanema kana matatafu
sinenei namoga tovitumagana si vifotuwisiya

nakasina. Eketa kasi matutai muka kana
fata sina tuyanomwanisi, 14 Eatu muniyai

namoga be vivine sabuvekamoka Tuveka
Yeisu sivituma@aniya eketa sikenokanakanasuna
tovitumagana kasi sabu nenei. 15 Noko nenei
keta namoga tovisafwavinaga sinemiina ke'ta
nenesiyai eketa sivikenofanina kivaya be sita
nenesiyai, ebe yo tovanama Fita ina nemiya
nenei ita givikavinisiya o taki kanukanununaga
ita givikavinisiya ebe sina bwina. 16 Yenusanema
niniuna menanisima nenesiyai sabuveka yasi
tovisafwavinaga be yota aviyaonana kanunu
goyosi sinuwafisiya Sinemiisiya eketa matatafusi
si dewadewa.

Diu Kasi Toviketanuneina Si Anuvanuva
Be Tonowana Sina Sawatanisiya

17 Eatu tovibwanaose kasi toviketanuneina
keta kana sabu matatafusi Sadusi kunuma
nenei si sinegoyowa. 18 Noko yasi ugunama

fasinei, tonowana si givikavinisiya keta deniyai
si tenefotisiya. 19 Eatu na nuwabunanama nenei
Tuveka kana kaetoga tamokaga abamei deni kasi
kawa i yausiya atu i kikinomanisiya keta i bwaduwa,

20 “Kwa nai kwa misini Numa Kodukodu kana
wasiketai be biga nofe yawasi kiouna fasinei

namoga matatafusi kwa iyaveisi.” 21 Guyau
kana kaetoga abamei fonana simuniiya keta

tovawedanai si kanasuna Numa Kodukodu kana
wasiketai eketa sivibutuwa namoga nenesiyai

sl vivisawavenena.

Eatu na tovanama nenei tovibwanaose kasi
toviketanuneina kana sabu nukusi si yokowa eketa

Diu Kawakawa keta Isineni kasi toviketanuneina
matatafusi si wenevakukusisiya. Eyo tuiyo

si teweisiya Siniya deniyai tonowana kasi tuova
fasinei. 22 Eatu tovanama tuiyo siniya deniyai
tonowana si kitaokavisiya. =~ EKeta si makavinisiya
si simana Sibwaduwa, 23 “Deni kasi dawanafota
ka kitisiya naki dewadewasi yota kana tuiyo o
naki noko. Eatu tovanama kawasima Kka yausiya,

muka tamo aitevana sinenei!” 24 Tovanama
Numa Kodukodu kana tuiyo kasi toviketanuneina

eketa tovibwanaose nakanakasisi sifufu nofe
si nowaniya, nuwatasi ibauwa keta sivinuwana

avamasi yota ina kikinomana.

25 Eatu tovanama nenei, namoga tamokaga
i kanasuna eketa ibwaduwa, “Ei, kwa nowaniya!
Namoisima deniyai kwa tenisiya nofe tova Numa
Kodukodu kana wasiketai si misimisiniya, Yeisu
bigana sivivisawavenena namoga nenesiyai.”
26 Eketa tuiyo kasi toviketanuneina yana tuiyo
nukusi siniya Numa Kodukodu nenei eketa
tonowana siovisiya. Eatu muka nuyakayakanai
sita savivinei uguna Simatuta namoga gabanai

sita kifonufonuwisiya fasinei.™

27 Tovanama Sinemiisiya Diu Kawakawa
nausiyai si vimisiniisiya. Eketa tovibwanaose kasi
toviketanuneina 1inumatamatanisiya 1bwaduwa,
28 “Ka sawatanimiya muka namoga nenesiyai
kwana visawavenena gwadinama nofe kana wavai.
Eatu mukanono! Fonaki kwa teweiya eketa yami
visawavenena Yenusanema 1 gikafufuya.  Yota
kwa gwaeiya be kwa vivinoikiya gwadinama yana
mate fasinei.”

29 Eatu Fita tonowana nukusi fasisiyai i nufata
ibwaduwa, “Guyau fonana kana muniiya eatu
muka namoga. 30 Kwami fiyaomima o Yeisu
ogonaganagai kwa nuvikukiya keta kwa nuvimatiya
atu Guyaunama wagawagata si kodukoduwa nenei
mateyai isinaviyawasiya. 31 Eketa Guyau Yeisu
1 vitogavaneiya kikikatainei vifotu kabaina nenei
Tovisime keta Togifafafana namoga fasisiyai.
Nofe 1isaviviniya be Kkita Isineni i ovivitita be
ina ugevinita yata fufunagoyo nenesiyai ebe

ina vinuwateweita. 32 Nofe ibasima o venemokena
uguna kima o kasi tokita keta kasi toviwakakaki

maise yota Kanunu Tafutafuna.  Tanake o
Guyau i vininitiya aviyaonana yana bwadu kana
tomuniyeina nenesiyai.”

33 Tovanama Diu Kawakawa Fita yana bwadu
Si nowaniya, sinesi 1nubusubusuwaniya eketa
nuwanuwasi tonowana sina nuvimatisiya. 3% Atu
namoga tamokaga kana wava Gamaniyeni o Diu

* . : . o .
5:26 Fiyao Diu gabanai namoga si nunuvimateya. Eatu Noma yasi

visime nenei o sawasawatanana eatu tamo tova kayokuga nenei

eketa naki visimenama si yakweyakweniya. ~ 5:28 Madiu 27:25

Kawakawa sinesiyai Fanasi yoko nenei. Tanake
visime kana tovisawavenena eketa namoga
matatafusi sivifotuwiya. =~ Matatafusi nausiyai
1 misiniya eketa tuiyo i visimeisiya keta tonowana
sivikikinomanisiya menanai tova bwatanaga.
35Eketa Diu Kawakawa i iyavisiya i bwaduwa, “Yaku
sabu fiyao Isineni, aviyavana kwa nuwenuwiya
fiyaosima nenesiyai kwana saviviniya fasinei
kwana vinuwadadanadewadewa. 36 Kwana tukuya
manamana aviyesi naki 1ikakaviya nenesiyai,
namoga kana wava Tiyodasi avage i onavaneya

vitana tanake tamo toviketanuneina nakasina.
Eketa namoga kasi yagwana 400 maise si kanasuna

kana sabu. Eatu Noma gabemani i vikaniyabinisiya
eketa tovanama tonuaviya sinuvimatiya nenei,
kana tomuniyeina sikafiyauyauna eketa yasi
savivinanama i viibakaokaogowa. 37 Muninei yota
kasi saifa kana tovai, Yudasa tene Ganini yota
Noma gabemani i vikaniyabinisiya eketa namoga
nuwatasi i kaniya be si muniiya. Eatu tonuaviya
yota Sinuvimatiya Kketa kana tomuniyeina
si kafiyauyauna. 38 Eatu a iyaveimi, nofe namoisima
avana Sisavisaviviniya muka Kkwana sawatanaisi
naki kwa teneisi. Taki yasi viweikanakanata
o taki tututausi yasi vinuwadadana nenei
si savisavivina nao yawane ina kakaviya. 39 Eatu
taki visime nofe Guyau nenei nao muka kami fata
kwana sawatanaisi. Akata kwana nuwatasanamaniya
vitana Guyau tauna nenei kwa nunuaviya.”

Yana nusifufu fasinei Diu Kawakawa nuwatasi
ikaniya. 40 Eketa Numa Kodukodu kana tuiyo
Siiyavisiya Kketa tonowana si kanasuna-nemiisiya
eketa si nafanafasisiya. Nokomai si sawatanisiya be

muka Yeisu kana wava sina nunusifufuwei eyo
muniyai si ketoyausiya.

41 Na yasi sebobo Diu Kawakawa si teweisiya
uguna si sanamaniya Guyau 1 numwasimwasinisiya
be isawateweisiya sina kuvavana Yeisu kana wava
fasinei. 42 Tova nubwayouna Numa Kodukodu
kana wasiketai yota namoga yasi numa nenesiyai,
si viketotonisiya Si vivisawavenena eketa yota biga
dewadewana si yauyauniya vitana Yeisu tanake o
Guyau yana Togifafafana Gigibokeinana.

6

Toovivita Nast 7 Si Gibokisiya
1 Noko tovasima nenesiyai Yeisu kana tomu-
niyeina kasi yoko idibwanamoka. Keta tunisi

Diu atu tobwadu-Giniki si kanaonuonuwa tobwadu-
Ibeniu nenesiyai yasi vivinekwafukwafuna fa-

sisiyai. Uguna tova nubwayouna aviyavana Kkasi
nuwagabubu kana tovituku muka vivinesima
sita kitakitaisi.

2 Na fasinei tonowana kasi 12 tomuniyeina
matatafusi si wenevakukusisiya eketa nenesiyai
si bwaduwa, “Muka kana kita dewadewana be
Guyau fonana kana savivina kana onovei eatu
kwafini kana ovivita nenei kanasaga. 3 Na
fasinei unaunaki, sinemiyai namoga kasi 7
aviyaonana yasi dewa dewadewasi be Kanunu
Tafutafuna keta nuwatasuyasuya nenei si maga

kwa vinuwadadaneisi ebe savivina nofe nenei
sina vitoovivita. 4 Ebe kima naki kana viketotonikiya

kawanunuku keta Guyau fonana kana yauneina
nenesiyai.”

> Tomuniyeina matatafusi tonowana
si vinowanisiya eketa si ginakata maise. Sitiveni
o tanake tovitumagana venemokena yota Kanunu
Tafutafuna nenei imaga. Keta yota Finifi,
Fonokonusi, Nikano, Timoni, Fanimenasi. Eketa
Nikonasi tene Anitiyoki o tanake muka tene Diu
eatu nuwatana i kaviniya keta Diu yasi kodukodu
nenei i kanasuna. 6 Tomuniyeina nofe fiyaosima
si nemiisiya eketa tonowana nimasi sidawana
etasiyai eketa si kawanunukuwa.

7 Noko nenei tomuniyeina Guyau fonana
kana yauneina sitenesaviya eketa Yenusanema
sinenei tomuniyeina kasi yoko naki i nakatamoka.
Yota tovibwanaose yagwanisi vitumaganinama
si vitumaganiya.

Sitiveni Kana Givikavina
8 Sitiveni o naki Guyau yana omukumukutana

keta yana fiwana nenei imaga be kiyakiyaya
kafa nuwatabau  fifiwanisi i savivinisiya
namoga kasi kawasasai. 9 Eatu tunisi fiyao
Diu yasi numa kafa yokoyoko kana wava
Ketoketoyausi si managibuwiya. Fiyaosima
0o menana nakanakasisi maise Sainini,
Anekisenidiya yota fafani Sinisiya eketa Eisiya
nenesiyai sinemiya. Nofe fiyaosima si vibutuwa

Sitiveni nukusi si vikawabwadubwaduwa. 10 Eatu
nuwatasuyasuyanama Kanunu  Tafutafuna

1 veniya maise o nenei i nusifufuwa. Na uguna muka

kasi fata be fonana sina fatai. o
11 Na fasinei makamakaviunai namoga

tunisi si kanadibidibiisiya keta Sitiveni fasinei
si vikanononowa Sibwaduwa, “Kima Kka nowaniya
iba goyosi ibwaduwisiya Mosese Kketa Guyau

fasisiyai.” 12 Noko bwadunama namoga
1visimwananakasisiya yota tokawakawa keta

VISIme kana tov1sawavenena HUkUSI Sitiveni
si givikaviniya eketa si sinakanikaniya Siniiya Diu

Kawakawa nenesiyai.
13 Eyo muniyai namoga tunisi tovikanonono
si kanasunisiya keta si bwaduwa, “Nofe gwadinama

0 tova matatafuna Numa Kodukodu tafutafuna
keta Mosese yana visime imanamanagibuwisiya.

14 Ka nowaniya ibwaduwa avage nofe Yeisunama
tene Nasaneti Numa Kodukodu ina nuyauniya
yota kata sanu Mosese wagawagata 1 visawavenisiya

ina dawanatamatamanina.” ) )
5 Namoga matatafusi Diu Kawakawa sinenei

Sitiveni si toneye-vagasiya atu tafakaina si kitiya o
vitana Guyau kana kaetoga abamei maise.

7

Sitiveni Yana Sifufu
1 Eketa tovibwanaose kasi toviketanuneina
Sitiveni 1 nutoninuvenuviya, “O vinoisima nofe
venemokena?”

2 Eketa Sitiveni ibwaduwa, “Unaunaku keta
amamaku, yaku sifufu kwa vanenegei. Wagata
Ebenaamu muniyai yo i niya Anani menana nenei
eatu yawane ifakwafakwa Mesofotamiya kana
tovai, Guyau Etanemokenei 1 kenokikinomana
nenei. 3 liyaviya ibwaduwa, ‘Ya menana keta
ya sabu kuna teweisiya atu fwayafwayanama

ana visawaveniwa nenei kuna niya. 4 Eketa
Ebenaamu Mesofotamiya 1iteweiya eatu 1niya
Anani i fakwa. Amana 1imateya muninei,

7:2 Kabikona 12:1 7:4 Kabikona 11:31,12:4

Guyau inemiiya fwayafwayanama nofe tova
ta fakwifakwiiya nenei.

> Noko tovanama nenei nofemai muka tamo
Guyau fwayafwaya matatafuna ita venei o taki

kasimina ebe ina vitoniwagei, atu i bwadudabedabiya
vitana susukwana nukusi fwayafwayanama
yawane sina vitoniwagiya. Eatu noko tovanama

nenei Ebenaamu muka tamo natuna.
Yota nofemaise Guyau iiyaviya ibwaduwa,

‘Susukwau sina viyauyauna mani fwayafwayai.
Tonifwayafwaya susukwau sina vikaetoisiya keta
yota sina vitoagoyogoyowisiya manamana 400
sinenei. 7 Atu yawane tonifwayafwayasima yasi
vitoagoyogoyo fasinei ana vimatadawanisiya eatu
susukwau sina kikinomana-nemiya nofemai ebe

nenekuwai sina kodukoduwa.”
8 Eketa Guyau Dedeni kiyakiyayana Ebenaamu

iveniya o nufifina. Na fasinei tovanama
Ebenaamu natuna namoga Aisake 1 tufuwa eketa
kuyadayada 8 muninei inufifiniya. ~ Muniyai
Aisake natuna Yakobo 1 nufifiniya yota Yakobo
natunatuna kasi 12 i nufifina. Noko tasike o kita
wagawagata.

9 Yakobo natunatuna taisi Yosefa si sinegoyowiya
eketa sivikimwaneiiya tovitamaneina nenesiyai
keta si viyai vitovikaetoga Itifita nenei. Atu Guyau o
Yosefa nukusi10eketai ovivitiyatovanama namoga
dauna neneisi teneteniya. Guyau nuwatasuyasuya
1 veniya na uguna Itifita tufomu nuwatana i oviya

7:5 Kabikona 12:7, 13:15, 15:18, 17:8 7:6 Kabikona 15:13,14
7:7 Yauna 3:12 7:8 Kabikona 17:10-14, 21:2-4, 25:26,
29:31—35:18 7:9 Kabikona 37:11,28, 39:2,21 7:10 Kabikona
41:39-41

keta Yosefa iteniya yana numa eketa yota Itifita

kana matatafu kana tovisime. _
11 Muniyai Itifita keta Kenani kasi matatafu

noga 1igikafufusiya keta namoga sikuvavana
nakasina keta yota kabwaga kana nisaga i dauna.
12 Atu tovanama Yakobo i biganowana vitana Itifita
nenei kabwaga, kawa tamokaga wagawagata
i visimeisiya siniya nokomai. 13 Tovanama yasi
nai kana vinuwa nenei, Yosefa tauna wakakana
isiiya unaunana nenesiyai. = Nokomai Itifita
tufomu Yosefa ugunina isanamanisiya. 14 Eketa
Yosefa yana matakawa i niya amana Yakobo keta
yana sabu matatafusi nenesiyai ebe sina nemiya
Itifita. Noko tovanama nenei o kasi yagwana

75. 15 Eketa Yakobo i sobuwa Itifita keta nokomai
yo wagawag@ata nukusi si vikamatemateya. 16 Eatu

kwafinisi si makavinisiya menana Sekemu nenei

keta kididikunama nauna Ebenaamu siniva nenei
1 kimwaniya fatana matanakasina Amo fasekwina

nenesiyai, nokomai si tenisiya.

17 Tova iniketamwakufwamoka be Guyau
avana yana bwadudabadaba Ebenaamu nenei
ina vivenemokena, kata sabu Itifita sinenei
naki inakatamoka. 18 Muniyai tufomu kiouna
1 vitovisimeya Itifita sinenei eatu muka tamo yana
sanamana avana Yosefa i saviviniya Itifita fasinei.
19 Yata sabu inonusiya eketa i givikuvavanisiya.
I nuyakayakanisiya be natunatusi fwefweyasi
menanai sita tenisiya ebe sita vikamatemateya.

7:11 Kabikona42:1,2 7:13 Kabikona45:1,16 7:14 Kabikona
45:9,10,17,18, 46:27 7:15 Kabikona 46:1-7, 49:33 7:16
Kabikona 23:3-16, 33:19, 50:7-13, Yosuwa 24:32  7:17 Yauna1:7,8

7:19 Yauna 1:10,11,22

20 Noko tovanama nenei Mosese i tufuwa.
Gwadimonamonanama o Kkotokiwaga Guyau

matanei. Ayona Kketa amana si kitavikavina-
samwagauwiya yamayamana tonusi yasi numa
sinenei. 21 Eatu tovanama si tenekikinomaniya
menanai, tufomu natuna gumayogu i fayaiya eketa
i weinakasiya maise tauna natuna. 22Itifita namoisi
yasi ketaketa matatafuna kana sanamana nenei
igumaga, maise yota yana nusifufu be yana
savivina nenesiyai fifiwanisi.

23 Tovanama Mosese kana manamana 40
1 nisaiya, 1 vinuwadadana be tauna yana sabu Isineni

ina venufotisiya. 24 Eatu i kitiya tene Itifita tene
Isineni imunumunuya eketa fasinei 1ibadiwaga
tene Itifita inuvimatiya. 25 Mosese inuwanuwa
vitana tauna yana sabu sita sanamaniya vitana
tanake nimanei Guyau ina gifafafanisiya ebe
muka sina vikaetoga Itifita nenesiyai, eatu muka

sita kitasanamanei. _ .
Kuyadayada kana vinuwa nenei

Mosese 1ikitisiya fiyao Isineni kasi nuwa

si vivikamunumunuwa ~ eketa  1anuvanuva be
ina katuvisiya. Ibwaduwa, ‘Ei, na naunau atu ava

fasinei yo kwa vivikamunumunuwa?’

27 Atu tomanini gwadinama Mosese i tutukatuiya
keta 1iyaviya i bwaduwa, ‘Aitevana masi i ginakasiu
ku vitovisime yo kima kuna vinuesaniki? 28 Omasi

kuna nuvimatikuwa maise foma tene Itifita
ku nuvimatiya? 29 Tovanama Mosese bwadunama

I nowaniya, 1matuta Kketa idibwana iniya fafani
Midiyani nenei 1 viteneyauyauna. Nokomai

7:20 Yauna 2:2 7:21 Yauna 2:3-10 7:23 Yauna 2:11-15
7:29 Yauna 18:3,4

ivikawana keta natunatuna namoga nuwesi

si tufuwa.
30 Nokomai i fakwa kana nivaniva manamana
40 eatu tamoka tova koya Sainai niniunei

wanakikaogowai Guyau kana kaetoga abamei
i kikinomaniya kai nununuinei kisisiku sinefounei.
31 Tovanama Mosese noko i kitiya, i mayaga eketa
1 vaniya niniunei be ina toneye-dewadewiya. Eatu
Tuveka kayona inowaniya ibwaduwa, 32 ‘Iyau
0 wagawagau Ebenaamu, Aisake eketa Yakobo
yasi Guyau.’ Tovanama Mosese bwadu noko
inowaniya, 1akikinikuna na yana matuta yota
1 matuta kai kana toneyeina fasinei.

33 Eketa  Tuveka  iiyaviya  1bwaduwa,
‘Fwayafwayanama nenei Ku misimisiniya 0
tafutafuna, na fasinei ka kaevatakutakuna
ku kaki. 34 Naki akitiya Itifita namoisi
yaku namonamoga si givigivikuvakuvavanisiya.
A nowaniya yasi noita na fasinei a sobunemiya be
ana ketoyausiya. Eketa Kku vanenefa, ana teweiwa
kuna makaviniwa Itifita be kuna ovivitisiya.” ”

35 Eyo Sitiveni yana sifufumokena i nusaviya,
“Eketa nofe Mosese o tamoka gwadinama
fiyao Isineni si dibutoyoiya tovanama si bwaduwa,
‘Aitevana masi 1 ginakasiu ku vitovisime yo kima
kuna vinuesaniki?” Guyau kana kaetoga abamei
kisisiku nununuinei i kikinomaniya, yana ovivita
nenei Guyau Mosese 1vininitiya tovisime Kketa
yota toketoyau. 36 Itifitei i kikinomanisiya kana
tovai, kiyakiyaya kafa nuwatabau i savivinisiya.
Maise yota Gibo Yabeyabenina nenei keta yota

7:30 Yauna 3:1-10 7:35 Yauna 2:14 7:36 Yauna 7:3, 14:21,
Ginaganaga 14:33

fwayafwaya nunumonumona nenei manamana
kana yagwana 40 sinenei.

37 Tamoka Mosesenama yota fiyao Isineni
liyavisiya 1bwaduwa, ‘Tututaumi sinemiyai
Guyau tamo aitevana ina ginakasiya fasimiyai
ebe ina vitomatakawa maise iyau.’ 38 Mosese
o fiyao Isineni nukusi tovanama siyokowa
fwayafwaya nunumonumona nenei eatu Guyau
kana kaetoga abamei koya Sainai nenei Mosese
1 nusifufuwiya. Guyau yana bwadu fakwafakwa-
vagasina 1 nowaniya eketa i tenetamaniya nenetiyai.

39 Eatu wagawa@ata  sidibutoyoiya Kketa
si tutukatuiya eatu sinuwayewa Itifita fasinei.
40 Eketa Anoni siiyaviya sibwaduwa, ‘Guyau
tamo Kkuta fufuniya be 1ita viketanunita. Noko
namoganama Mosese Itifitei i kikinomana-nemiita
eatu muka tata sanamanei avao 1 kanasiya.’
41 Eketa kaivakuku tamokaga si ginivaviya kana

kitakita maise bunumakau mwanavauna eketa
nenei sivibwanaoseya keta aviyavana nimasiyai

si fufuniya avage si kawiiya. 42 Na fasinei Guyau
1 sagakuwakufutisiya keta 1 teweisiya be si kodukoduwa
kinavinavi, @ vanavana keta yamayamana
nenesiyai. Naki maise Guyau fonakituna sinenei,
yana tomatakawa si bwaduviogoniya si bwaduwa,

‘Kwami fiyao Isineni tovanama kwa fakwafakwa
fwayafwaya nunumonumonei manamana
40 sinenei,

7:37 Visime Nuvinavinana 18:15,18 7:38 Yauna 19:1—20:17,
Visime Nuvinavinana 5:1-33 7:40 Yauna 32:1 7:41 Yauna
32:2-6 7:42 Emosi 5:25-27

yami kavenenakaogo yomuyomu o muka
kwata vibwanaoseyeisi nenekuwai.

43 Yami iduiduwa Moneki kanabonu .
eketa yami iduiduwa kinavinavi Nefani

mayauna kwa unadadanisiya.
Noko kifukifufunasima kwa fufunisiya be nene-
siyai kwa kodukoduwa.
Na fasinei namoga  anateweisiya  yami
menanamokeyai sina vimiya
be sina niimiya Babinoni muninei sasanemo-
kenei.’ ”

44 Yota Sitiveni ibwaduwa, “Wagawa@ata Vada
Tafutafuna si unadadaniya tovanama si fakwafakwa
fwayafwaya nunumonumonei. Namaise Guyau
Mosese koya Sainai etanei i gisawakedaniya, naki
maisemoka 1ifufuniya. 45 Yota sitenetamaniya
wagawag@ata nenesiyai Yosuwa yana tovai, Guyau
yana ovivitai be fwayafwaya nofe siviya mani
namoga nenesiyai. Eketa Vada Tafutafuna
si nemiiya nofemai i fakwa kana nivaniva tufomu
Deivida yana tovai.

46 Guyau Deivida yana nusuyai iniya keta
Deivida ivikokona vitana ita sawateweiya be
Numa Kodukodu ita yoniya Yakobo ugunina yasi
kafa kodukodu Guyau nenei fasinei. 47 Eatu
Sonomoni Numanama iyoniya. 48 Eatu Guyau
Etanemokenei o muka namoga yasi kikiyona
ita fakwifakwiyeisi. Maisemoka Guyau yana
tomatakawa manatuwaina i viginiwiya maise,

7:44 Yauna 25:9,40  7:45 Yosuwa 3:14-17  7:46 2 Samuwena
7:1-16, 1 Sifusifufu 17:1-14 7:47 1 Tufomu 6:1-38, 2 Sifusifufu
3:1-17

49 ‘Tuveka i bwaduwa,
“Abama o kaku kwabudoga
eatu fwayafwaya o kaeku kana kafa
vasafasafa.
Eketa avi numa simo o kwata yonai fasikuwai?
Muka tamo kabaga dewadewana kami fata
kwana gidewadewai ebe ana fakwiyei,
50 uguna Iyau taumokeku iba matatafuna abamai

keta fwayafwayai a fufunisiya.” > ”

51 Eketa Sitiveni ibwaduwa, “Kwami naki
katekatemi guasi. Taniyami kwa gifota eketa
muka Guyau yana bwadu kwata munimuniyei.
Kanunu Tafutafuna kwa adibutoyotoyoiya
naki maisemoka wagawagami. 52 Guyau
yana tomatakawa 1ivisimeisiya, = matatafusi
si givikuvavanisiya. Yota tobwadukikinomana
Toeyaeyanamoka yana nemi fasinei o
si nuvimatisiya. Eketa tovanama tauna i nemiya,
kwami kwa viwaifufuniya Kketa Kkwa nuvimatiya.
53 Guyau kana kaetoga abamei i visimeisiya
eketa yana visime Sivenita eatu muka
kwata kitavikaviniya.”

Sitiveni Gabanai Si Tutuvimatiya

54 Tovanama Diu toviketanuneina
nofe bwadunama si nowaniya, sinesi

si nubusubusuwanina keta nigosi si kitanavikavikavina

nenei. 55 Atu Kanunu Tafutafuna Sitiveni
ivimaiya. I kitakawavitata abamai eketa i kitiya

Guyau kana kaiwabu keta yota Yeisu i misimisiniya
Guyau kikikatainei vifotu kabaina nenei.

7:49 Aiseya 66:1,2  7:51 Aiseya 63:10

56 Eketa i bwaduwa, “Kwa kitai! A kitakitiya abama
kana kawa kakayauna eketa Namoga Natuna
I misimisiniya Guyau kikikatainei vifotu kabaina
nenei.”

57 Tovanama nenei, taniyasi sigifota atu

si vikafinafina eketa si kududuwana Sitiveni fasinei.
58 Si sinakanikaniya keta sikikinomaniya menana

nakasina kwaunei eyo sivibutuwa gabanai
si fonufonuya. Kana tovinoisima kasi nuya
si kikakiya eketa namoga tufunakasina kana wava

Sauno nauneisi dawana. = _
59 Tovanama gabanai sifonufonuya nenei,

1 bwaukikinomana, “Tuveka Yeisu, kanunuku

ku katuvai.” 60 Eketa ifekuwa kaetutunei eatu
ibwauwa, “Tuveka yo, muka yasi go'yonanama

nofe kuna tukuya!” Tovanama nofe i bwaduwiya
muninei i vidawana.

1-2 FEketa Sitiveni kana nuvimate fasinei
Sauno 1ivisawadewadewiya. Tunisi Guyau kana

tovimogumogu Sitiveni kwafinina si odewadewiya
eketa fasinei si bwediutukwasoga.

Namoga Ekanesiya Si Vitoagoyogoyowisiya
Na kuyadayadanama nenei ekanesiya
Yenusanema sinenei daunamataina Si nisaiya.
Na nenei Kketa tovitumagana matatafusi
si kafiyauyauna Yudiya keta Sameniya fafanisima
nenesiyai eatu tonowanaga Yenusanema
si fakwa. 3 Atu Sauno ianuvanuva be ekanesiya
ina nuyakweyakweniya. Eketa 1iniya numa
tamokatamokaga nenesiyai, namoga be vivine

8:3 Bunanige 22:4,5, 26:9-11

1 nusoni-kikinomanina Keta 1 sinakanikanisiya eketa
deniyaii tenisiya.

Biga Dewadewana Finifi I Yauniya Sameniya
Sinenei _ _ .
4 Eatu tasike aviyaonana si kafiyauyauna,

nao sifanakwaniuga menana nenesiyai eketa
biga dewadewana siyauniya. 5 Eketa maise

Finifi o isobuwa menana tamoka nakasina
Sameniya sinenei eketa i numamana Togifafafana

Gigibokeinana fasinei. 6 Matatafusi yana sifufu
si nowaniya eketa sinafanafiya uguna kiyakiyaya
kafa nuwatabau i savivinisiya sikitisiya. 7 Kafa
kita maise kanunu goyosi namoga yagwanisi
si nuwafisiya, 1 nukakisiya keta si gionovisiya na yasi
kwaesinasinae nukusi. Yota yagwanisi tanaisi
matematesi keta fenafenasi i gidewidewisiya.

8 Eketa noko menaninama nakasina namoisi
si sebobowa nakatamokena.

Saimoni Toibaiba _ _ )
9 Eatu noko menaninama nakasina nenei namoga

tamokaga kana wava Saimoni i fakwafakwa eketa
tova nubwayouna 1ivivibogauwa eketa fiyao
Sameniya 0 yana savivinasima nuwatasi 1 viya.
Tova matatafuna i onaonavaneya vitana tanake o
namoga tamo nakasina. 10 Namoga matatafusi,
muka kasi wava be na kasi wava nenesiyai, yana
sifufu kana nowana nenei si bwaduwa, “Namoga
nofe o Guyau yana fiwana matasikauna.”
11 Tova nubwayoumataina nuwatasi ikaniya
yana oibaibasima nenesiyai. Na nenei keta naki
tanakega fonana si vanevaneneiya.

12 Eatu tovanama Finifi biga dewadewana
1 numamaniya Guyau yana kafa visime fasinei yota
Yeisu Togifafafana Gigibokeinana kana wava
fasinei, namoga sivitumaganiya. = Noko nenei
namoga keta vivine i givibutibutisiya. 13 Saimoni
tauna yota biga ivitumaganiya eketa yota
givibutabuta iviya. Noko nenei i vibutuwa Finifi
I munimuniye-dadaniya uguna tova matatafuna
kiyakiyaya kafa nuwatabau Finifi i savisavivinisiya
o kafa mayaga tanake nenei.

14 Yenusanema sinenei tovanama tonowana
si biganowana vitana fiyao Sameniya Guyau fo-

nana si katuviya, Fita keta Yoni si visimeisiya Si niya
nenesiyai. 15-16 Tovitumaganasima kiousi o naki
givibutabutaga si viya Tuveka Yeisu kana wavai
eatu Kanunu Tafutafuna o yawane muka sita vai.
Na uguna Fita keta Yoni si kikinomana nokomai
eketa Guyau si kawanunukuwiya be Kanunu Tafuta-
funa tovitumagana noko ina venisiya. 17 Eketa
tovanama nimasi si dawana tovitumaganasima de-
babousiyai Kanunu Tafutafuna si viya.

18 Eatu Saimoni i kitanisaiya vitana namoga Ka-
nunu Tafutafuna si viya tovanama tonowana ni-
masi si dawana debabousiyai. Na nenei gabana
i tuniya, 19 eketa i vikokonisiya i bwaduwa, “Fiwana
nofe yota iyau kwa veneiku, ebe aitevana nimaku
ana teniya nenei kana fata Kanunu Tafutafuna
ita viya.”

20 Eatu Fita iiyaviya 1ibwaduwa, “Kana
nufotamoka kwaga keta ya gabana Guyau

ita nuyaunimiya. Nofe o Guyau yana kakavenena
eatu ku nuwanuwa avage gabanai kuta kimwaniya!

21 Muka tamo ka tukutuku ita fakwafakwa
nofe mudadavanama nenei uguna katekateu

o0 muka dawaniniina Guyau matanei.
22 Eketa nofe nuwanuwanama goyona nenei
ku ugevinau ebe Tuveka Kku kawanunukuwei.
Kamo kana kita ya vinuwadadanasima
katekateweu ina vinuwateweisiya. 23 Tumadama
yo ya nuwasinae nenei nuwanuwa goyona
1 vivisimeiwa.”

24 Eatu Saimoni i bwaduwa, “Fasikuwai Tuveka
kwata kawanunukuwiya ebe avana kwa bwaduwiya
muka nenekuwai ita kikinomana.”

25 Eketa nauna Fita keta Yoni yasi vitumagana
fasinei tututausi siviwakakakisiya keta yota
Tuveka Yeisu bigana si nusifufuwiya tovitumagana
kiousi nenesiyai. Tovanama yasi makavina
Yenusanema nenei, kunausi biga dewadewana
si yauniya menana yagwanisi nenesiyai Sameniya
sinenei.

Finifi Etiyofiya Kana Namoga Nakasina
I Givibutabutiya
26 Tamoka tova Tuveka kana kaetoga abamei
Finifi iiyaviya, “Ku misini be kugagasa ketanama
Yenusanemei isobusobuwa be 1ininiya Gasa,
nenei kuna niya.” (Ketanama noko namoga
nofe tova muka sita vaavagai) 27 Keta Finifi
inogokawawa atu ke'ta tofwanei tene Etiyofiya
1 venusaiya. Namoganama 0 tanake tamo namoga
nakasina, Etiyofiya kana tufomu gumayogu kana
wava Kanidesi yana gabana matatafuna kana
tokitavikavina. Namoganama i niya Yenusanema
kodukodu fasinei. 28 Tovanama i makamakaviniya
Etiyofiya, yana waganusoni sinenei i niniya eatu

Guyau yana tomatakawa Aiseya yana viginiwa
1 giginaganaiya.

29 Eketa Kanunu Tafutafuna Finifi iiyaviya,
“Ku nai noko waganusoninama niniunei.”

30 Eketa Finifi i dibwanamoka waganusoninama
niniunei eketa inowaniya namoga Guyau yana
tomatakawa Aiseya 1 viginiwiya, 1 giginaganaiya.
Eketa Finifi i nutoninuvenuviya, “Na viginiwanama
ku giginaganaiya simo kana sanamana ku viviya?”

31 Eketa yana bwadu i fatiya, “Muka. Namaise
masi ata sanamanei taki muka tamo kana givi-
mayeta nenekuwai?” Noko nenei i vikokoniya
Finifi keta i vaneya nukusi si toganuwa.

32Guyau fonakitunanamai giginaganaiyaneneio
nofemaise i bwaduwa,

“Vitana maise sifi si niiya be kayona sina kanibasiya
eketa vitana maise sifi mwanavauna
utuutuna kana tanakakanu fasinei naki

I numananavamoka.
Maisemoka tanake muka tamo kayona.

33 Si sawanuketuwiya eketa St sawanoviya.

Muka tamo tauna yana dana keta weyo kasi
sanamana
uguna yawasina fwayafwayai si viteweiya.”

34 Keta namoga nakasina Finifi
1 nutoninuvenuviya, “Yamasi kuta iyavikuwa, Guyau
yana tomatakawa tauna fasinei i bwadubwaduwa

o taki tamo aitevana fasinei?” 35 Eketa noko
viginiwanama nenei Finifi i vibutuwa eketa biga

dewadewana Yeisu fasinei i givimayeta.

8:32 Aiseya 53:7,8

36 Eketa sininiya eatu tovanama Sinemiya
sawa nenei namoga nakasina ibwaduwa, “Ake!
Ukowa nofe. Muka tamo kaku nusiwataka,
kuta givibutabutikuwa.”™ 38 Eketa namoga nakasina
1 nusawataniya waganusoni kana tovidibwana
atu nasi nuwa sisobuwa ukowai, eyo Finifi
1 givibutabutiya.

39 Tovanama ukowei si vanenemiya, Tuveka Ka-
nununa Finifi i sinasamwagauwiya eketa i niiya tamo
menana nenei. Noko nenei Namoga nakasina
Finifi muka yota ita kitai eatu na sebobona yana
ketai iniya. 49 Eatu Finifi i kikinomana Adiyotusi

menana nakasina nenei eketa menana matata-
funa nenesiyai blga dewadewana 1 yauna-niiya

kana nivaniva i nemiya Sisaniya menana nakasina
nenei.

Sauno I Vitomuniya Yeisu Fasinei

Bunanige 22:6-16, 26:12-18
1Eatu Sauno na nuwagoyona i bwadu-kamanamana,
“Tasike aviyaonana Yeisu kana tovitumagana
ana nuvimatisiya.” I misiniya keta 1niya
Yenusanema tovibwanaose kasi toviketanuneina
nenei, 2 eketa 1ivikokoniya be nufunufu
ina viginiwisiya numa kafa yokoyoko Kkasi
toviketanuneina nenesiyai Damasiko sinenei.
Noko nufunufusima nenesiyai tovibwanaose kasi

* 8:36 Tunisi viginiwa nenesiyai o kana nukisi 37 si nunatuya.
Finifi inufata, “Taki Yeisu Togifafafana Gigibokeinana nenei
ku vitumagana katekateu matatafunei, nao ana givibutabutiwa.”
Eketa namoga nakasina ibwaduwa, “Ika, a vitumaganiya tanake
Yeisu Togifafafana Gigibokeinana o tanake Guyau natuna.”

toviketanuneina sawateweyeina Sauno 1 veniya
ebe noko menanasima nenesiyai avi namoga
0 avi gumayogu ina nisaiya Yeisu yana Ke' ta*
nununei ininiya, ina givikaviniya be ina nemiisiya
Yenusanema deniyai.

3 Eketa i niniya Damasiko nenei eatu tovanama
menana 1ninikitekitiya, = abamei mayesina
matakikikwanena visabanutugai 1 tafafifiniya.
4 Sauno ifekuwa fwayafwayai eatu kayokayo
1 nowaniya 1 bwadubwaduwa nenei, “Sauno, Sauno,
ava fasinei yo ku givigivikuvakuvavaneiku?”

5 Sauno i nutoniiya i bwaduwa, “Aiye o kwaga aite-
vana?”

Eketa inufata ibwaduwa, “Iyau Yeisu, Iyau
gwadikuma ku givigivikuvakuvavanikuwa. ¢ Nofe
tova kuna misiniya keta kuna kanasuna menana
nakasinei ebe nokomai tamo aitevana ina iyaviwa
avana kuta fufuniya.”

7 Namogasima Sauno nukusi = sininiya,
Si misinivagata keta kawasi sikataka uguna
kayonaga si nowanowaniya eatu muka sita kitakitai.
8 Sauno fwayafwayai i otowamisiniya keta i toneya
eatu muka tamo aviyavana ita kitakitai. Na fasinei
unaunana nimanei si givikavina eketa si kanasuniya
Damasiko. 9 Kuyadayada tonusi sinesiyai matana
i1kwava eketa yota muka itakaka keta muka
ita yuyu.

* 9:2 Ke'ta kana tomuniyeina. Wava nofe o Yeisu kana tomu-
niyeina kasi wava. Ke'ta kana nuwanuwa o Gifafafana o Yawa-
sivagata kana ke'ta. Tanake o Yeisu. Yoni 14:6 nenei, Yeisu tauna
1 weniya Ke'ta.

10 Damasiko nenei tomuniyeina tamokaga kana
wava Ananaiyasi. Tuveka kenokitai i iyaviya
1 bwaduwa, “Ananaiyasi yo!”

Eketa i nufata i bwaduwa, “Tuveka, iyau weka.”

11 Eketa Tuveka i iyaviya i bwaduwa, “Ku misini be

ke'ta kana wava Dawaniniina nenei ku nai ebe
Yudasa yana numai ku nutoninuvanuva namoga

kana wava Sauno tene Tasusi fasinei. = Nofe
tovanama nenei i kawakawanunukuwa nenekuwai.
12 Kana kenokita nenei namoga kana wava

Ananaiyasi i kitiya avage inemiya eketa nimana
i dawana tofwanei eketa i kita-savaviniya.”

13 Eatu Ananaiyasi i nufata i bwaduwa, “Tuveka
yo, namoinama fasinei biga yagwanina
a nowaniya vitana ka tovitumagana tafutafusi
1 givigivikuvavanisiya Yenusanema sinenei.

14 Yota nofe o tovibwanaose nakanakasisi
sawateweyeina si veniya eketa i nemiya nofemai,

ebe aviyaonana neneweu  si kodukoduwa
matatafusi ina givikavinisiya.”

15 Atu Tuveka Ananaiyasi iiyaviya ibwaduwa,
“Ku nai! A vitoniwagiya 1na vikaetoikuwa ebe
fasikuwai Kani Kwauna yasi tufomu nukusi yota
fiyao Isineni ina numamanisiya. 16 Iyau taumokeku
ana visawaveniya namaise kuvavana kana nakata
yawane ina kuvavaniya kaku wava fasinei.”

17Eketa Ananaiyasi i niya keta i kanasuna numai.
Nokomai nimana i dawana Sauno debabounei eyo
1 kawatakana 1 bwaduwa, “Unaku Sauno, gwadinama
ketai ku kitiya tovanama ku nenemiya nofemai o

Tuveka Yeisu. Gwadinama i vininitikuwa neneweu
kuna kita-savavina fasinei yota Kanunu Tafutafuna

nenei kuna maga.” 18 Muka mwanenenama atu

vitana lyana gwenavisi maise Sauno matanei
si fekuwa eketa 1ikita-savaviniya. I otowamisiniya
eketa Ananaiyasi i givibutabutiya. 19 Nokomai
Sauno kabwaga i kawa keta fiwana i viya.

Sauno Damasiko I Numamana _
Eketa Sauno ifakwa tomuniyeina nukusi kuya-

dayada kawaviya Damasiko nenei. 20 Muka

mwanenena tu Sauno i vibutuwa i numamana numa
kafa yokoyoko nenesiyai vitana Yeisu o Guyau
natuna.

21  Matatafusi aviyaonana Sauno yana

numamana Sinowaniya Simaya@a. Tututausiga
si vikanunutoniya, “Nofe namoganama o Yeisu
kana tomuniyeina 1 vivitoagoyogoyowisiya
Yenusanema sinenei. Kamo ava tu inemiya
tamoka nuwanuwanama fasinei, tovitumagana
ina givikavinisiya be ina niisiya tovibwanaose
nakanakasisi nenesiyai?” 22 Eatu Sauno
1 fiwanamataiya yana numamana nenesiyai vitana
Yeisu o tanake Togifafafana Gigibokeinana.
Eketa fiyao Diu Damasiko kana tofakwa muka
kasi fata yana bwadusima fasisiyai avana tamo

sina bwaduwei. L o
23 Kuyadayada aviyesi i kakavisiya muninei, Diu

fiyaosi Sauno siviwaifufuniya be sita nuvimatiya.
24 Kuyadayada be nuwabuna menananama kasi
ketakawanat si toneye-vagasisiya kana nuvimate
fasinei. Eatu yasi viwaifufuninama o Sauno
naki i sanamaniya. 25 Nuwabuna tamokaga nenei

9:23 2 Kononita 11:32,33 Jf 9:24 Damasiko menana nakasina
kana kani badobadosi gabana nenesiyai si tutukanikanisiya keta tu-
tutausi si gigifafafanisiya kasi aviya nenesiyai. Eketa kasi kanisima
nenesiyai ketakawana yagwanisi si fufunisiya.

tunisi kana tomuniyeina kautu nakasinei un-
avai si otanotanowiya menaninama kana kani kana
nugiginabu nenei.

26 Tovanama Sauno i kikinomana Yenusanema,
1anuvanuva be tomuniyeina ita tuyanomwanisiya
eatu matatafusi si matutiya. Muka sita vitumaganei
vitana tanake o naki Yeisu kana tomuniyeina.
27 Eatu Banabasi Sauno ioviya keta iniiya
tonowana nenesiyai. Eketa 1 nusifufuwisiya
namaise Damasiko ketai Sauno Tuveka i kitai,
yota namaise Tuveka Sauno i nusifufuwei. Keta
yota i iyavisiya namaise Sauno Damasiko sinenei
na yana katevatu Yeisu kana wavai i numamana.

28 Eketa nokomai tonowana nukusi si fakwa
keta Tuveka kana wavai i numamana-fanakwaniuga
Yenusanema na yana katevatu. 29 Yana
nusifufuwai fiyao Diu atu tobwadu-Giniki nukusi

si vikawabwadubwaduwa atu ketaketa si nuwasa kana
nuvimate fasinei. 30 Tovanama tomuniyeina

tunisi sibiganowana, Sioviya keta sisobuwiya
Sisaniya eketa wakai si vitoiya i niya Tasusi tauna
yana menanai.

31 Noko nenei eketa Yudiya, Ganini keta
Sameniya fafanisima nenesiyai ekanesiya
kana matatafu biganei sifakwa. Eketa Kanunu
Tafutafuna tomuniyeinai givikatevatusiya keta yasi
vitumagana i givifakiniya. Na nenei tomuniyeina
kasi sabu i nakata yota Tuveka kana vifotu i nakata.

Fita Yana Nai Nida Keta Yofa Nenesiyai
32 Fita yana nidadana menana tu menana nene-
siyal eatu tamoka tova, menana Nida nenei tovi-
tumagana i venufotisiya. 33 Nokomai namoga kana

wava Aniyasi ivenusaiya. Namoganama tanaina
matematena eketa i matamataveya manamana 8.
34 Fita iiyaviya ibwaduwa, “Aniyasi, Yeisu Togi-
fafafana Gigibokeinana i gidewadewiwa! Ku misini

be ka sita ku kuwai,” Eketa na tovanama nenei
Aniyasii dewadewa. 35 Tovanama Nida keta Sanoni

menanisima namoisi si kitiya Aniyasi i dewadewa
eketa Tuveka si vitumaganiya.

36 Yofa menana nenei gumayogu tomuniyeina
kana wava Tabita. (Giniki fonasiyai o kana
wava Dokasi.) Tova matatafuna i nuwagabubuwa
namoga nenesiyai keta yota iovivita goyogoyo
nenesiyai. 37 Eatu noko tovanama nenei Fita
yawane Nida ifakwafakwa eatu gumayogunama
1 visafwavinag@a keta yawasina i kakaviya. Kwafinina
si gidewadewiya keta numa kuetana kana totomu
nenei siteniya. 3% Eatu Nida menana o Yofa
niniunei eketa tovanama Yofa tomuniyeina
si nowaniya Fita Nida i fakwafakwa, namoga kasi
nuwa sivisimeisiya Siniya kana tuova fasinei
si iyaviya si bwaduwa, “Ae, nofe tova tata venuniya.”

39 Eketa Fita nukusi siniya. Tovanama
si kikinomana, Sivaneiya numa kuetana kana

totomu nenei. Nokomai vivinekwafukwafuna
yagwanisi si misinififiniya keta sibwedibwediya

atu si vivisawaveniya kasi nuyasima tuninatunina
i kwanisiya na yawasinei. 40 Eketa Fita matatafusi
1 vikikinomanisiya eatu kaetutuna 1 viketogunisiya

eketa ikawanunukuwa. Tovanama i nusafuwa
i sagaviniya gumayogu matematena nenei eketa

1bwaduwa, “Tabita, ku misini!” Eketa gumayogu
matana 1 kanakasiya eatu tovanama Fita 1 kitiya,
i otowamisiniya keta 1inuvitoiya. 41 Gumayogu

nimanei i givikavina eketa i sinavitowamisiniiya. Eyo
vivinekwafukwafuna keta tunisi tovitumagana
i wenisiya keta i visawavenisiya vitana Dokasi naki
1 yawasa-savaviniya.

42 Yofa kana matatafu bigana si nowaniya keta
sabu Tuveka sivitumaganiya. 43 Eketa nokomai
Fita i fakwa kuyadayada matayagwanina namoga
kana wava Saimoni nukusi. Nofe namoganama
0 yomuyomu matematesi kwafinisi nenei no-

gonogo fakifakinisi kasi tokifufuna.}

10

Fita Keta Koniniyasi

1 Menana Sisaniya nenei namoga tamokaga kana
wava Koniniyasi, tanake tamo tonuaviya kasi 100
kana kaimatana Itani tonuaviya kunumisi nenei.
2Namoganama 0 toeyaeyana eketa yota yana sabu
matatafusi nukusi Guyau kana tovimogumogu.
I nuwagabubuwa goyogoyo nenesiyai eketa yota
tova nubwayouna ikawakawanunukuwa Guyau
nenei. 3 Tamoka tova vanavana i kavigeniya kana
bai tonusi nenei, kenokita nenei i kitautuutuya
Guyau kana kaetoga abamei inemiya eketa
1 bwaduwa, “Koniniyasi!”

4Eketa Koniniyasii toneiya na yana matuta eatu
1 nutoniiya, “Tuveka yo, avamasi ya nuwanuwa?”

Eketa inufata, “Tova nubwayouna ya kawa-
nunuku keta ya nuwagabubu goyogoyo nenesiyai

f 9:43 piu yasi sanamana nenei nofe namoganama o gavigavina
11:39-40). Fita yana fakwa namoganama nukusi i visawavenena
vitana nuwanuwana be Kani Kwauna nukusi sina savivina tamo
nenei.

Guyau nuwatana i oviya vitana maise bwanaose
mamadina. 3> Nofe tova namogaku visimeyeisi si nai

Yofa ebe Saimoni Fita si ovai. 6 Wavakokona Sai-
moni nukusi yana numai. Tanake o yomuyomu

matematesi kwafinisi nenei nogonogo fakifakin-
isi kasi tokifufuna, gibokwadewai i fakwafakwa.”

7 Tovanama kaetoganama 1 nusifufukooga keta
imowa, Koniniyasi kana Kkaetoga nasi nuwa
keta yana tonuaviya tamokaga tanake Guyau
kana tovimogumogu iwenisiya. 8 Eketa kana
kenokitanama fasinei matatafuna i nusifufuwisiya

muninei yo i visimeisiya si niya Yofa.*

Fita Kana Kenokita o
9 Kuyadayada kana vinuwa vanavana etatiyai,
namogasima Yofa sivenukitekitiya. Nofe

kawasasanama nenei Fita ivaneya kudukudu
kayavenina etanei kawanunuku fasinei.
10 Eketa i vitanona eatu vivine yawane kabwaga
si gigimwanemwaneneiya nenei o i kenokita. 111 kitiya
abama i kawiya eatu vitana aviyavana maise nuya
nafanafana noyana nufunina nenesiyai vitana
tamo aitevana ita otanotanowei. 12 Nuyanama
sinenei o yomuyomu be tooyagaga keta yota
manuwa. 13 Kayokayo 1ikikinomana ibwaduwa,
“Fita, ku misini! Ku munuwa be ku kawa!”

14 Eatu Fita inufata i bwaduwa, “Muka Tuveka,
nao matatafusi viviketofotasi yota gavigavisi

* 10:8 Sisaniya atu nanakoyei o Yofa i fakwa, kana kedawanau
kana fwafwa 53 kinomita.

eketa mukamokena ata giginuvanuvaisi.”T

15 Kayokayo i kikinomana-savaviniya 1bwaduwa,
“Aviyavana tamo Guyau 1igivieyaeiya muka
kuna visawagoyowei.”

16 Tamoka kenokitanama i kitiya kawa tonu mu-
niyai yo nuyanama i vanesavaviniya abamai.

17 Kenokitanama kana sanamana fasinei Fita
yawane ivivinuwadadaniya eatu namoga kasi
tonu Koniniyasi i visimeisiya naki Saimoni yana
numai sikikinomana eketa yana ketakawanai
si misimisiniya. 18 Eketa si nutoniya, “Na tamo
wagawaga kana wava Saimoni Fita?”

19 Fita 0 yawane kenokitanama
1 vivinuwadadaniya atu Kanunu Tafutafuna i iyaviya
1 bwaduwa, “Ei, namoga nasi tonu si nunuwasiwa.
20 Na fasinei ku misini ku sobu be nukusi kwa nai.
Muka kuna vinuwana uguna Iyau a visimeisiya.”

21 Fita i sobuwa nenesiyai keta i bwaduwa, “Iyau
weka tauku kwa nunuwasikuwa.  Namaise yo
kwa nemai?”

22 Namoga sinufata sibwaduwa, “Noma tamo
kaimatana Koniniyasi 1ivisimeikiya ka nemiya.
Tanake namoga toeyaeyana yota Guyau kana
tovimogumogu eketa fiyao Diu matatafusi
si vivifotuwiya. Guyau kana kaetoga tafutafuna
abamei inusifufuwiya fasinei eketa Kka nemiya
ka tuova, tananiya yana numai be ya sifufu

T 10:14 Taki tene Diu yomuyomu sawasawatanana
ina givikaviniya 0 ina kaniya, nao naki i gaviya (Visime Tafu 11).
Noko kana nuwanuwa o muka namoga nenesiyai sina viyao yota
muka sina tuyanomwanisi kodukodu kana tovai, kana nivaniva
sina vibwanaoseya be sina eyaeya-savavinisiya.

ina vaneneiya.” 23 Eketa Fita namogasima
1 katuvisiya yana numai keta nokomai si banuwa.

Fita Koniniyasi Yana Numai
Eketa tova 1ikatakiya 1gidewadewa keta nukusi
Siniya. Atu yota tunisi Yofa tovitumagana kaena
si kwafuya. 24 Kuyadayada kana vinuwa nenei
i kikinomana Sisaniya. = Koniniyasi yana sabu
keta yana yaoyao i vakukusisiya keta yana numai
si fotafota. 25 Tovanama Fita i kanakanasuna yana
numai, Koniniyasi i venufotefotiya keta kaetutuna
1 viketogunisiya eketa 1koduwa Fita kanonovanei.
26 Atu i sinavitowamisiniiya keta 1 iyaviya, “Ku misini,
iyau o namogamoka.”¥

27 Eketa nasi nuwa si nunusifufuniya si kanasuna
sinenei eketa Fita 1ikitisiya sabu siyokowa.
281 iyavisiya 1 bwaduwa, “Kwa vanenega! Matatafumi
kwa sanamaniya Diu kama kwenava, muka tamo
Kani Kwauna kana tuyanomwanimi o yota kana
venufotaimi. Eatu Guyau naki i visawavenikuwa
gewa muka mani namoga ana visawagavigaviyeisi.
29 Eketa tovanama kwa nemiya kaku tuova fasinei,
muka ata kabisawa. Eyo kwa iyaveiku namaise yo

a nemai?” L i
30 Eketa Koniniyasi 1ivibutuwa 1 nusifufuwa,

“Kuyadayada nufunina 1ikakavisiya vanavana
1 kavigeniya kana bai tonusi, nao yaku numai
a kawakawanunukuwa. Eatu tovanama nenei,
namoga kana nuya nukawanamanamaneinasi
naukuwai i kikinomaniya. 31 Eketa i nusifufuwa

f 10:26 Guyau i visimeya tanakega nenei tata kodukoduwa (Yauna
20:3-5, Visime Nuvinavinana 5:7-9, 6:13, 10:20, keta yota Nuke
4:5-8, Kenokita 19:10, 22:8-9).

ibwaduwa, ‘Koniniyasi, ya kawanunuku be
ya nuwagabubu goyogoyo nenesiyai Guyau
nuwatana ioviya. 32 Namoga ku visimeyeisi si nai

Yofa ebe Saimoni Fita siovai. Wavakokona
Saimoni nukusi yana numai. Tanake o

yomuyomu matematesi kwafinisi nenei
nogonogo fakifakinisi kasi tokifufuna,
gibokwadewai i fakwafakwa.’ 33 Eketa muka
mwanenena  avisimeisiya  fasiweu  eketa
a viagigikuwa naki ku nemiya. Na fasinei nofe tova
matatafuki ka yokowa Kka vanevaneneiwa Guyau

matanei be matatafuna avana Tuveka i visimeiwa
fasikiyai ku nusifufuweiki.”

Fita Yana Sifufu
34 Eketa Fita 1ivibutuwa inusifufuwa ibwaduwa,
“Nofe tova a nuwatasanamaniya gewa Guyau muka
tamo aitevana yana nusuyai ita ninai. 35 Eatu
kunuma tuninatunina nenesiyai aviyaonana
Guyau  sivivimogumoguwiya keta  sifufufuna
dawaniniina nenei nao i katukatuvisiya. 36 Eketa
Yeisu Togifafafana Gigibokeinana o namoga kata
matatafu yata Tuveka. Aitevana ina vitumaganiya,
nao kana fata Guyau ina viyaowiya. Nofe biganama
dewadewana fasinei o Guyau 1 vininitiya Isineni
nenesiyai. 37 Aviyavana matatafuna Yeisu yana
mudadava Yudiya kana matatafu nenei o naki
kwa sanamaniya. Yoni inumamana givibutabuta
fasinei muniyai yo Yeisu mudadava nofe
ivibutuwa Ganini nenei. 38 Ka kitiya namaise
Guyau Kanunu Tafutafuna nenei Yeisu tene
Nasaneti ivimaiya LKketa yota 1 givifiwaniya.

10:34 Visime Nuvinavinana 10:17

Yeisu iniya menana yagwanina nenesiyai iba
dewadewasli i savivinisiya, yota namoisima Seitani
yana fiwana sifunei matatafusi i gidewadewisiya
uguna Guyau o tanake nukusi.

39 Namaise yana mudadava Yudiya kana
matatafu keta yota Yenusanema sinenei,

nao kima tonowana kana tokita keta kana
toviwakakaki. Si giviogona@anaiya  Keta

si nuvimatiya. 40 Eatu kuyadayada kana vitonu
nenei Guyau i sinaviyawasiya eketa 1 vimaikitikiya.
41 Mateyai yana misini-savavineina muninei
muka namoga matatafusi sita kitai. Naki kimaga o
nukusi ka kawa keta ka yuwa. Namoikima o Guyau
i gibokikiya sifufuna kana yaugeyaniya fasinei.
42Yeisu i visimeikiya be namoga kana numamanisiya
be kana viwakakakisiya vitana tanake o Guyau
1 ginakasiya yawayawasisi keta matematesi kasi
tonuvisi. 43 Guyau yana tomatakawa matatafusi
Yeisu fasinei si viginiwa si bwaduwa, taki namoga
sina vitumaganiya nao kana wavai Guyau yasi
go'yona ina vinuwateweisiya.”

Kanunu Tafutafuna I Sobuwa Kani Kwauna Nen-
esiyai
44 Fita yawane 1inunusifufuwa eatu bwadu nofe
kana tovanenega matatafusi nenesiyai Kanunu
Tafutafuna naki isobunemiya. 45 Eketa Diu
tovitumagana nunufifinisi Yofei Fita kaena
si kwafuya simayaga uguna Kani Kwauna eatu
Kanunu Tafutafuna 1isobunemiya nenesiyai.
46 Si nowanisiya meyasi ikaviniya keta Guyau
si davadaviya.

Eketa Fita ibwaduwa, 47 “Kanunu Tafutafuna
siviya naki maisemoka kita taviya. Na fasinei

muka tamo aitevana _ina viketofoteita kasi
givibutabuta fasinei.” 48 Eketa i visimeisiya be

Koniniyasi yana sabu nukusi sina givibutibutisiya
Yeisu kana wavai. Noko muninei Fita si vikokoniya
be kuyadayada aviyesi nukusi nokomai sita fakwa.

11

Fita Yana Savivina Fasinei I Nusifufuwa
1 Tonowana keta tunisi tomuniyeina Yudiya
fafani sinenei, sinowaniya vitana yota tunisi
Kani Kwauna o Guyau fonana naki sikatuviya.
2 Eketa tovanama Fita i vaneya Yenusanema tunisi
Diu tovitumagana nunufifinisi si managibuwiya
si bwaduwa, 3 “Kwaga o ku kanasuna tasike muka
nunufifinisi yasi numai keta nukusi kwa kawa!”

4 Eketa Fita ivibutuwa igivimayeta nenesiyai
aviyavana 1kikinomana Kkana matanabob-
otai. 5 Ibwaduwa, “Yofa a fakwafakwa atu
a kawakawanunukuwa nenei a kenokita. A kitiya
abameivitana aviyavana maise nuya nafanafana.
Eatu noyana nufunina nenesiyai vitana aitevana
tamo 1iotanowei nenekuwai. 6 Eketa sinenei,
a kitisiya yomuyomu-menana keta yomuyomu-
wanawanaki yota tooyagaga Lketa manuwa.
7 Eketa kayokayo a nowaniya 1iiyavikuwa, °Fita,
ku misini! Ku munuwa be ku kawa!’

8 Atu a nufata a bwaduwa, ‘Muka Tuveka, nao
matatafusi viviketofotasi yota gavigavisi eketa
mukamokena ata giginuvanuvaisi.’

9 Eketa abamei kayokayo ibwadu-savaviniya
ibwaduwa, ‘Aviyavana tamo Guyau i givieyaeiya

muka kuna visawagoyowei” 10 Tamoka ibanama
kawa tonu i kikinomana muniyai yo matatafuna
1 savaviniya abamai.

11 Na naki kawasasanama nenei namoga
kasi tonu Slsamyel S1 visimeisiya numanama

a fakwafakwa nenei si kikinomana. 12 Kanunu
Tafutafuna 1iiyavikuwa be namoisima nukusi

kana niya eatu muka na yaku vinuwana. Nofe
tovitumaganasima nasi 6 Yofei o kaeku si kwafuya
keta Koniniyasi yana numai ka kanasuna. 13 Eketa
1 nusifufuwikiya namaise Guyau kana kaetoga
abamei i kitiya yana numa sinenei i kikinomaniya
keta iiyaviya 1bwaduwa, ‘Namoga ku visimeyeisi
sinai Yofa be Saimoni Fita siovai. 14 Ebe ya
sabu nukusi Guyau fonana i nusifufuweimi kami
gifafafana fasinei.’

15 Eketa avibutuwa be a nunusifufuwa eatu
namaise Kanunu Tafutafuna kafa viuguwai®
isobunemiya nenetiyai naki maisemoka yota
i sobunemiya nenesiyai. 16 Eketa a tukuya
Tuveka Yeisu yana bwadu, ‘Yoni ukowa
nenei 1igivibutabuta, atu Guyau o Kanunu
Tafutafuna nenei ina givibutibutimiya.” 17 Naki
mayemayetamokena gewa tovanama Tuveka
Yeisu Togifafafana Gigibokeinana ta vitumaganiya
be kakavenenanama Guyau i venita maise tasike
yota ivenisiya. Keta iyau o aitevana yo Guyau
ata nusawatanai?”

18 Tovanama nofemaise Fita  nenei
si nowaniya, kana managibu si onoviya atu Guyau

* 11:15  Fita inunusifufuwa aviyavana 1ikikinomana Kabwaga
Matana kana tovai fasinei. (Bunanige 2:4)  11:16 Bunanige 1:5

si sawadavadaviya Sibwaduwa, “Mukanono. Gewa
Guyau naki Kani Kwauna kawasasa 1 venisiya
sina ugevinisiya be yawasivagata sina nisaiya.”

Ekanesiya Anitiyoki Sinenei

19 Yeisu kana tovitumagana dauna nakasina
Si nisaiya tovanama Sitiveni yana mate muninei
eketa sikafiyauyauna.  Tunisi siniya Foenisiya
yana fafani nenei yota simuna Saifunusi
eketa Anitiyoki menana nakasina nenei, Yeisu
bigana siyaugeyaniya fiyao Diuga nenesiyai.
20 Eatu tunisi tovitumagana simuna Saifunusi
nenei keta Sainini menana nakasinei, siniya
Anitiyoki menana nakasinei eketa Ginisi namoisi
si numamanisiya biga dewadewana Tuveka Yeisu
fasinei. 21 Eketa Tuveka yana fiwana nenei
1 ovivitisiya keta namoga yagwanisi si vitumagana
eketa si ugevinisiya Tuveka nenei.

22 Ekanesiya Yenusanema sinenei si biganowana
nofe fasinei eketa Banabasi si visimeiya 1 niya An-
itiyoki. 23-24 Banabasi tanake o0 namoga dewade-
wana yota Kanunu Tafutafuna neneii maga eketa
yota tovitumaganaonaona. Tovanama i kikinomana
keta Guyau yana sawanuwagabubu i kitanisaiya
namoga noko nenesiyai, isebobowa kitagoyona.
Atu matatafusi i vatonisiya be Tuveka Yeisu kana
vitumagana nenei sina viketotonisiya venemokena.
Eketa namoga sabuveka Tuveka si vitumaganiya.

25Nokomai Banabasii misiniya keta i niya Tasusi,

Sauno kana nuwasa fasinei. 26 Eketa tovanama
1 nisaiya, 1 oviya keta i makaviniya 1 nemiiya Anitiyoki.

11:19 Bunanige 8:1-4

Naki manamana kana matatafu nasi nuwa ekane-
siya nukusi si vivikaninisa§a eketa namoga sagis-

agigi nenesiyai si vivisawavenena. EKeta Anitiyoki
neneitomuniyeina si mikiwenisiya Yeisu kana sabu.

27 Noko tovanama nenei tunisi Guyau
yana tomatakawa Yenusanemei sisobunemiya
Anitiyoki. 28 Sinesiyai 0 namoga tamokaga
kana wava Agabusi. Kanunu Tafutafuna
yana fiwanai imisiniya keta 1ibwaduviogoniya
vitana tova kabegomokena, noga nakasina
ina katanenea Noma yana kafa visime kana

matatafu nenei. Nofe ibanama i vivenemokena
tovanama Konodiyasi yana vituformu Noma

nenei kana tovai. 29 Na fasinei tomuniyeina
Anitiyoki sinenei sivinuwadadana vitana gabana
sina giviyobuwa tututausi kasi nufotai be
sita vininitiya unaunasi Yudiya nenei si fakwafakwa
fasisiyai. 30 Nuwagabubunama siviya eyo
Banabasi keta Sauno nimasiyai Siteniya be
yo nokomai tovitumagana kasi tokawakawa
sina venisiya.

12

Tovitumagana Kasi Vitoagoyogoyo
1 Tovanama Banabasi keta Sauno siniya
Yenusanema kana tovai, tufomu Enoda Aganifa
ivibutuwa be tunisi tovitumagana ekanesiya
sinenei i givigivikuvakuvavanisiya. 2 Yana tonuaviya
iiyavisiya keta Yoni tawagana Yemesa kayona
si nuonosiya fetowai. 3 Tovanama Enoda i kitiya
vitana aviyavana i fufuniya o kafa sebobo Diu

11:28 Bunanige 21:10

nenesiyai, yana tonuaviya yota i iyavisiya keta Fita
si givikaviniya. Nofe sifufuniya 0 Maneka Muka

Nakana Nutuva Kana Ka kana tovai. 4 Tovanama
Fita deniyai siteniya, Enoda yoko nufunina

tonuaviya i tenisiya be sina kitavikaviniya. = Yoko
tamokaga sinenei tonuaviya nasi nufunina ebe
yo yasi tovatovai Fita sina vivinanuya. Enoda

nuwanuwana be Venuvisinatana kana Ka
muninei, namoga matatafusi matasiyai atu

ina nutonikuekuiya. 3> Na fasinei Fita deniyai
si tenefotiya. Eatu ekanesiya o yawasisi
matatafunei si kawakawanunukuwa Guyau nenei
kana ovivita fasinei.

Fita Kana Ketoyau Deniyai
6 Eketa kana nuwabuna be tova ina katakiya
nenei vitana Enoda Fita ina nutonikuekuiya,
eatu Fita tonuaviya kasi nuwa kasi sinefouwai
1 banubanuwa. Nimana si nudigwanisiya seni nuwesi
nenesiyai eatu yota tunisi tuiyo o deni kawana
si kitavikaviniya.

7 Sabanutugai Tuveka kana kaetoga abamei

i kikinomana Fita niniunei eketa totomu
1 mayesiya. Kaetoganama Fita niniuna i ketogadiya

nenei, 1weikenokitiya eketa 1iyaviya 1bwaduwa,
“Ku venumisini!” Eketa seni nimanei i kakakisiya.
8 Eyo kaetoganama ibwaduwa, “Ku kanibubuna be

ka kaevatakutakuna ku kotoneina.” Eketa Fita
1 fufuniya, eyo kaetoganama yota ibwaduwa, “Ka

kwame nenei ku waminiu be ku muniyeiku.”

9 Eketa Fita i muniiya keta si kikinomana. Eatu
muka ita sanamanei vitana kaetoganama yana
visanafu o venemokena, yana nuwanuwa

12:4 Yauna 12:1-27

vitana ita kenokenokita. 10 Tuiyo yoko tamokaga
si niunisiya eketa si nemiya yota yoko kana vinuwa
nenei, muniyai yo sinemiya ke'ta kana kawa
vikainumuna nenei. Ketanama o i niniya menana
nakasina kuweyaina. Deni kana kawa tauna
1 kayauya eatu si kikinomana keta si niya tamo ke'ta
nenei si sobuwa. Eyo nokomai kaetoganama Fita
1 vateweiya keta na tovanama nenei i mowa.

11 Tovanama nenei  Fita  nuwatana
i kanabunabuya eketa ibwaduwa, “Nofe o naki

a sanamaniya gewa venemokena Tuveka kana
kaetoga abamei ivisimeiya keta Enoda nimanei
i sinavikuwa ebe muka fiyao Diu yasi nuwanuwa
maise ina fufuniya.”

12 Tovanama Fita naki i kitiya Guyau i guguiya,
eketa iniya Meni, Yoni Maka ayona, yasi numai.
Numanama nenei tovitumagana yagwanisi
si yokowa eketa si kawakawanunukuwa. 13 Eatu Fita

kawa kana vinuwa kumenanina nenei1i nufisifisika
eketa kaetoga kakaabana kana wava Noda

i nemiya kawa kana kiyau fasinei. 14 Tovanama
Fita i nutoniya nenei, Noda kayona i kinaniya. Eatu
sebobo i tewesafuya eketa kawa muka ita yauya atu
i venukanasuna keta 1iyavisiya 1bwaduwa, “Aiyuil!
Fita nofe ketakawanai i misimisiniya.”

15 Eatu siiyaviya sibwaduwa, “Kamo ku wafal!”

Eatu i tenekasikasiyei muka yo si bwaduwa, “Ei, nai o
'”*

Fita yana kaetoga abamei!

12:15 Diu si vitumaganiya vitana tamo tova Guyau kana kae-
toga abamei i visimeisiya yana namonamoga tamokatamokaga kasi
ofafafa fasinei. (Same 91:11, Madiu 18:10 keta Ibeniu 1:14)

16 Eatu Fita yawane 1iteniya be i nunufisifisika.
Tovanama kawa siyauya nenei, sikitiya eketa
si mayaga.

17 Atu Fita nimanei inusawatanisiya ebe
sina manava, eatu  1nusifufuwisiya namaise
Tuveka deniyai i vikikinomanei.  Yota 1 iyavisiya
ibwaduwa, “Yemesa keta tovitumagana tunisi
kwana nusifufuwisiya ~ aviyavana i kikinomana
fasinei.” Eyo Fita Yenusanema i teweiya atu i niya
tamo menana nenei.

18 Nuwabuniyai deniyai tonuaviya nuwanuwa
yaona ivanisiya Fita yana bwavi fasinei.
19 Tovanama Enoda i biganowana, yana tonuaviya
1 visimeisiya be sinuwasa eatu muka sita nisagai.
Na fasinei tuiyosima Fita si kitavikaviniya, Enoda
Aganifa 1 nutonikuekuisiya. Eketa tonuaviya
1 sawanuyakanisiya be tuiyosima sina nuvimatisiya.
Noko muninei Enoda Yudiya iteweiya eatu
isobuwa Sisaniya menana nakasina nenei
1 toganovenoviya.

Enoda Aganifa Yana Mate
20 Enoda inuwagoyowa fiyao Taya keta Saidoni
nenesiyai. Na fasinei sivikatutamokisiya eketa
Siniya kana kita fasinei. Tufomu tauna kana

tookakikakina kana wava Banasitasi nuwatana
si kaniya eketa Enoda i vikokoniya be sita viyaowa

uguna kasi kabwaga kana ketama nonowana
o Enoda yana fafaniyai. 21 Eketa tovanama
noko kuyadayadanama i vikanatutuya, tufomu
kanibubuna Enoda ikotonisiya keta kana
kwabudogai i nuvitoiya atu nenesiyai i numamana.
22 Tovanama sabu kayona si nowaniya, si vibutuwa

si nukatubwaubwauwiya, “Oa! Nofe o tanake naki
guyau kayona, muka namoga!”

23 Sabanutugai Tuveka kana kaetoga tamokaga
abamei Enoda i vikawagagasiya eketa 1 visafwavinaga
nakasina, uguna namoga muka ita iyaveisi be
Guyauga sita gikaikaiwabuya. Noko fasinei
mwatanalya sinena sivenuyayawaniya eketa
1 vidawana.

24 Eatu tovitumagana si viketotonisiya be Guyau
fonana siyaugeyaniya eketa namoga sabu Yeisu
si vitumaganiya.

25 Tovanama Banabasi keta Sauno yasi
bunanige Yenusanema sinusafuwa, Yoni Maka
si oviya keta nukusi si makavinisiya Anitiyoki.

13

Banabasi Keta Sauno Kasi Giboke
1 Ekanesiya Anitiyoki nenei 31ne31ya1 0 tunisi

tomatakawa yota tunisi tovisawavenena.
Kasi wava o Banabasi, Simiyoni (kana wava
venuwana Bowa), Nusiyasi tene Sainini,
Manaeni (tanake tufomu Enoda Anitifasi nukusi
vikatufutufuwasima), eketa yota Sauno. 2Tamoka
tova tovitumagana matatafusi siyokowa eketa
Tuveka nenei si kodukoduwa Kketa si vivikokowana,
eatu Kanunu Tafutafuna nenesiyai ibwaduwa,
“Banabasi keta Sauno kwana tenesinisiya.
A gibokisiya yaku nuwanuwa sina saviviniya

fasinei.” 3 Yasi vikokowana keta kawanunuku
muninei, nimasi sidawana Banabasi Kketa
Sauno debabousiyai eyo muniyai Siteweisiya
si kikinomana.

Banabasi keta Sauno Yasi Kamudadana Sai-
funusi Simunai

4 Eketa Kanunu Tafutafuna yana visime nenei
nasi nuwa sisobuwa Senusiya eketa wakai

sitamana Saifunusi simunai. 5> Tovanama
Sanamisi menana nenei si kikinomana, fiyao Diu

yasi numa kafa yokoyoko sinesiyai Guyau fonana
si yauniya namoga nenesiyai. Noko tovanama
nenei o Yoni Maka nukusi, kasi toovivita.

6 Simunanama si vaonosiya keta si nemiya kana

nivaniva Fafosi. Nokomai tene Diu toibaiba
keta tomatakawa-vikanonono kana wava Ba-
Yeisu sivenusaiya. 7 Namoinama o tene Noma

kana wava Segiusa Fonasi nenei ifakwafakwa.
Segiusa tanake simuna kana tovisime yota tanake
tamo tonuwatasuyasuya. Nuwanuwana be
Guyau fonana ina vaneneiya, na fasinei Banabasi
keta Sauno iwenisiya be sina venufotiya. 8 Eatu
toibaibanama Ba-Yeisu (Giniki fonasiyai o
Enimasi) muka nuwanuwana be tovisimenama
ina vitumagana eketa i sawafafafanisiya.

9 Eketa Sauno, kana wava yota Fauno,
Kanunu Tafutafuna nenei i maga eketa Ba-Yeisu
i kitamanonowiya. 10 Eketa iiyaviya ibwaduwa,
“Kwaga o Seitani natuna! Matatafuna avana
dewadewasi ku vivikaniyabinisiya. =~ Kanadibidibi
keta vikanonono nenei ku saiya. Tova matatafuna
Tuveka vyana Kketaketa dawaniniisi eatu
ku viviviisiya! 11 Eketa ku vanenega, Tuveka yana
fiwana ina vimatadawaniwa be matau ina kwava
ebe muka kana fata vanavana yana mayesina
kuna kitai tova bwatana nenei.” Kimokimokima
tu sowa keta kumanovana Ba-Yeisu matana
isowiya. Muka tamo avana ita kitai, na fasinei



Bunanige 13:12 Ixiii Bunanige 13:18

namoga 1igifisaga be nimanei sita givikavina be
sita niiya.

12 Tovanama tovisimenama i kitiya aviyavana
1 kikinomana Ba-Yeisu neneij, i vitumagana uguna vi-
sawavenena noko Tuveka fasinei neneii mayaga.

Fauno I Numamana Fisidiya Anitiyoki Sinenei

13 Fauno unaunana nukusi Fafosi menana
siteweiya eatu wakai siniya Fega menana

nenei Famufiniya yana fafani nenei. Nokomai
Yoni Maka ivenuteweisiya eatu 1makaviniya
Yenusanema. 14 Eketa Fega nenei si misiniya keta
si vaneonota Kketa fafani Fisidiya kana Anitiyoki

menana nakasina nenei si kikinomana.
Eketa kuyadayada Sabati si kanasuna numa kafa

yokoyoko nenei si nuvitoga. 15 Mosese yana visime
keta yota Guyau yana tomatakawa yasi viginiwa
kasi ginaganaga muninei, numa kafa yokoyoko
kana toviketanuneina bwadu si vininitiya Fauno
keta Banabasi nenesiyai si bwaduwa, “Unaunaki,
taki tamo bwadu-vatoneina nenemiyai maise o
namoga kwa nusifufuweisi.”

16 Eketa Fauno imisiniya, nimanei namoga
1 nusawatanisiya eketa nenesiyai i bwaduwa, “Fiyao
Isineni keta kwami Kani Kwauna atu Guyau kana
tovimogumogu, kwa vanenegeiku!

17 Kita fiyao Isineni manatuwaina yata
Guyau i gibokisiya wagawagata eketa kasi sabu
i glvmakas1ya tovanama yasi vikaetoga Itifita
sinenei kana tovai. Eatu yana fiwana utubasinei
Itifitei ikikinomanisiya. 18 Eketa manamana 40

13:17 Yauna 1:7, 12:51 13:18 Ginaganaga 14:34, Visime
Nuvinavinana 1:31

fwayafwaya nunumonumonei ikunuwanisiya.
19 Eketa Guyau fiyao Kenani kunuma 7 i vatanisiya
eatu yasi fwayafwayanama Kkita ivenita eketa
ta vitoniwagiya. 20 Tovanama wagawagata
si kanasunavauvauwa Itifita kana tovai atu i nemiya
kana nivaniva 450 manamana i kakavisiya
muninei yo Kenani si fakwa.

Eketa noko muninei Guyau 1 venisiya tovisime
be sivisimeisiya kana nivaniva tomatakawa
Samuwena yana tovai. 21 Fiyao Isineni
Samuwena si vikokoniya nuwanuwasi tamo yasi
tufomu eketa Guyau Beniyamina fasekwina
nenei Kisi natuna Sauno 1ivenisiya Kketa
namoinama i vidibwanisiya manamana 40. 22 Eatu
muniyai Guyau Sauno iviyauniya eatu Deivida
i ginakasiya yasi tufomu. Eketa namoganama
fasinei Guyau 1ibwadukikinomana ibwaduwa,
‘A kitanisaiya Yese natuna Deivida o nuwataku
ioviya. ~ Yaku nuwanuwa matatafuna maise
kimoki ina savivinisiya.’

23 Naki maise Guyau ibwadudabadaba Deivida
nenei, eketa susukwana nenei kita fiyao Isineni
kata togifafafana i nemiiya o Yeisu. 24 Muniyai
yo Yeisu yana mudadava 1ivibutuwa, Yoni
Togivibutabuta inumamana Isineni matatafusi
nenesiyai vitana fufuna goyosi nenesiyai
sina ugevinisiya be ina givibutibutisiya. 25 Tovanama
Yoni yana mudadava 1nunusafuya, namoga

13:19 Visime Nuvinavinana 7:1, Yosuwa 14:1 13:20 Tovisime
2:16,1 Samuwena 3:20 13:21 1 Samuwena 8:5,10:21 13:22
1 Samuwena 13:14, 16:12, Same 89:20 13:24 Maka 1:4, Nuke 3:3

13:25 Madiu 3:11, Maka 1:7, Nuke 3:16, Yoni 1:20,27

1iyavisiya, ‘O kwami kwa nuwanuwa vitana iyau
Togifafafana Gigibokeinaku? Iyau o muka
eatu gwadinama munikuwai i nenemiya 0 muka
ita nufotaiku kana kaevatakutakuna ana kakiya.’

26 Kwami unaunaku, Ebenaamu susukwana
eketa yota Kani Kwauna Guyau Kkana

tovimogumogu,  kwa vanenegal Guyau
matakawa  ivininitiya ~nenetiyai  namaise
namoga 1 gigifafafaneisi fasinei. 27 Fiyao

Yenusanema kasi toviketanuneina nukusi muka
sita sanamanei Yeisu o tanake Togifafafana.

Sabati tamokatamokaga numa kafa yokoyoko
sinenei si vanevaneneisiya namoga Si giginaganaga
Guyau vyana tomatakawa yasi viginiwa
Togifafafananama fasinei, eatu muka nuwatasi
ita mayesiya eketa si sawanuketuwiya be ina mateya.

Noko ketaketanama nenei eketa tomatakawa
yasi viginiwasima noko i vivenemokena. 28 Noko

fiyaosima keta kasi toviketanuneina muka tamo
goyona sita kitanisagai Yeisu nenei ebe yo ina mate.
Eatu Fainato sivikokoniya be yana tonuaviya
ina nuyakanisiya be sina nuvimatiya.

29 Eketa avana Guyau yana tomatakawa
siviginiwisiya ~ matatafuna  tanake  fasinei
naki maisemoka si savivine-kogoiya. = Muniyai
ogonaganagai sikakiya keta kididiku nenei
siteniya. 30 Atu Guyau mateyai i sinaviyawasiya.
31 Kuyadayada yagwanina kana tomuniyeina
1 kikinomanisiya. Namoisima aviyaonana nukusi
nauna si kamudadana Ganini nenei eatu si vaneya

13:28 Madiu 27:22,23, Maka 15:13,14, Nuke 23:21-23, Yoni 19:15
13:29 Madiu 27:57-61, Maka 15:42-47, Nuke 23:50-56, Yoni
19:38-42 13:31 Bunanige 1:3

Yenusanema. Tasike sikitiya eketa nofe tova
si viviwakakakisiya Yeisu fasinei namoga nenesiyai.
32Nofe tova Banabasi nukusi biga dewadewana
ka iyaiyavimiya. Avana Guyau yana bwadudabada-
banama wagawagata nenesiyai, 33naki maisemoka
1 fufuniya eketa tovanama Yeisu 1 sinaviyawasiya
mateyai i vivenemokena Kita natunatusi nenetiyai.
Naki maisemoka Deivida i viginiwiya Same kana
vinuwa nenei i bwadubwaduwa Yeisu fasinei,

‘Kwaga Iyau natuku,
kimoki o Iyau amau.’

34 Guyau Yeisu mateyai 1isinaviyawasiya eketa
mukamokena yota ina mate-savavinei. Nofe
savivinanama fasinei o Guyau 1ibwaduwiya
wagawagata nenesiyai i bwaduwa,

‘Namaise  Deivida  a bwadudabedabiya  kana
sawanuwagabubu tafutafuna keta
venemokena, naki maisemoka yota nununei
ana sawanuwagabubuwimiya.’

35 Eketa tamo yota viginiwa Same nenei Deivida
1 bwadubwaduwa,

‘Muka ka Kaetoga Tafutafuna kuna kitamokei be
ina kaniniya kididiku sinenei.’

36 Kwa nowaniya, yawane Deivida na yawasinei
avana Guyau i nuwenuwiya maise 1 saviviniya, eyo
1 mateya eketa namai wagawa@ana Si matamataveya

13:33 Same 2:7 13:34 Aiseya 55:3 13:35 Same 16:10

nenei niniusiyai siodewadewiya eketa tofwana
i kaniniya. 37 Eatu namoinama Guyau
1 sinaviyawasiya mateyai tofwana muka ita kaniniya.

38-39  Eketa unaunaku, biganama
ka nunusifufuwimiya kwana nowanautuutuya.
Yeisu nenei eketa Guyau kana fata be yami
go'yona ina vinuwateweisiya. Muka kana
fata be ketoyau kwana nisagai taki Mosese
yana visime matatafuna kwana muniiya, atu
Yeisu kwana vitumaganiya nao Guyau matanei
ketoketoyaumi go'yona matatafuna nenesiyai.
40 Na fasinei kwana kitavikavinimiya be avana
tomatakawa si viginiwisiya muka ina kikinomana
nenemiyai. Si bwaduwa,

41 Fiyaomima kwa adibudibutoyoikuwa, kwa vanenega!
Kwa bau be kwa vikamatemate,
uguna kwami tomanagibu yami tovai bunanige
ana gikikinomaniya nenemiyai.
Naki taki aitevana tamo ibanama fasinei
ina iyavimiya,
eatu kimoki muka kwana vitumaganei.” ”

42 Eketa tovanama Banabasi keta Fauno
numa kafa yokoyoko siteweteweiya, namoga

si kamanemanisiya be Sabati venuwanei Guyau
yana bwadu sita nusifufuwe-savaviniya nenesiyai.
43 Tovanama si kafiyauyauna muninei, yagwanisi
fiyao Diu yota aviyaonana Kani Kwauna
eatu Diu yasi ketaketai sikodukoduwa, Fauno
keta Banabasi simuniisiya. ~Eketa namoisima
si nusifufuwisiya ~ eketa  sikamanemanisiya Dbe

13:41 Abakuki 1:5



Bunanige 13:44 Ixviii Bunanige 13:50

vitumagana  sinatenesaviya ~ Guyau  yana

omukumukutana kanonovanei. o
44 Sabati kana vinuwa nenei menana nakasinei
sabuvekamoka siyokowa numa kafa yokoyoko

nenei Tuveka bigana kana vanenega fasinei.
45 Tovanama Diu namoisi si kitiya yoko sagisagigi,
si sinegoyowa eketa si vibutuwa Fauno yana sifufu
si sawavigoyowiya.

46 Atu Fauno keta Banabasi na yasi katevatu
si nusifufuwa sibwaduwa, “Kana fatamoka be
Guyau fonana kana yauneina fasinei o nauna
kwami fiyao Diu nenemiyai, eatu kuniniumi
kwa katuniiya. Nofe ivivisawavenena gewa
tututaumi kwa nunuvisimiya keta kwa nuwanuwa
avage yawasivagata kana nisaga o muka
ita nufotaimi. Na fasinei nofe tova yota Kani
Kwauna nenesiyai ka tonetoneya. 47 Nofemaise
Tuveka i visimeikiya tovanama i bwaduwa,

‘A gibokiwa kuna vikimayeta Kani Kwauna fasisiyai,
ebe yo kwaga neneweu namoga kana matatafu

fwayafwayai ana gifafafanisiya.” ”

48 Eketa tovanama Kani Kwauna fiyaosi
si nowaniya Fauno yana bwadu, sisebobowa
nakasina eketa Tuveka si daviya biga dewadewana
fasinei. Eketa tasike aviyaonana Guyau waniya
i gibokisiya be yawasivagata sina nisaiya fiyaosima
0 Yeisu si vitumaganiya. 49 Eketa Tuveka bigana

i mutuna fafaninama kana matatafu nenei. .
50 Atu Diu namoisi si ketoyakayakana Kani

Kwauna vivine kaikaiwabusi atu Guyau kana

13:47 Aiseya 42:6,49:6

tokodukodu, yota tunisi namoga na kasi wava
Anitiyoki sinenei.  Eketa tasike fiyaosima o
namoga tunisi siketoyakayakanisiya be Fauno
keta Banabasi si vitoagoyogoyowisiya eketa yasi
fafaninama nenei si kwavinisiya keta si kikinomana.
51 Na fasinei Fauno keta Banabasi kaeyafayafasi
kasi kafusisima sinubutusiya be i visawavenena
vitana Guyau i nuwagoyowa fiyaosima nenesiyai.
Eyo siniya Ikoniumu menana nenei. 52 Eatu
tomuniyeina Anitiyoki nenei si sebobowa nakasina
eketa Kanunu Tafutafuna i kitavikavinisiya yasi
fakwafakwa nenei.

14

Fauno Keta Banabasi Ikoniumu Sinenei
1 Avana Anitiyoki nenei i kikinomana, naki maise

yota Ikoniumu nenei. Fauno keta Banabasi
yasi fufunavagata maise eketa sikanasuna Diu
yasi numa kafa yokoyoko sinenei eketa yasi
numamana nenei fiyao Diu keta Kani Kwauna
sabuveka Yeisu si vitumaganiya. 2 Eatu Diu tunisi
si dibutoyoga Yeisu kana vitumagana fasinei eketa
Kani Kwauna fiyaosi si ketoyakayakanisiya yota
yasi nuwanuwa si kaniya be muka tovitumagana
sina muniyeisi. 3 Noko nenei Fauno keta Banabasi
si fakwa matanubwayouna eatu Sinumamana na
yasi katevatu Tuveka yana omukumukutana
nenetiyai fasinei. Eketa Tuveka i givimeyameyaniya
nenesiyai be kiyakiyaya kafa nuwatabau
yagwanina si savivinisiya eketa nofe ketaketanama

13:51 Madiu 10:14, Maka 6:11, Nuke 9:5, 10:11

nenei namoga i visawavenisiya vitana biga nofe o
venemokena.

4 Eatu namoga Ikoniumu menana sinenei
si takisiya keta tunisi o fiyao Diu yasi badiyai si niya
atu tunisi o tonowana nenesiyai. 5> Kani Kwauna
keta fiyao Diu na kasi toviketanuneina nukusi
si viwaifufunisiya ebe tanasona nenei sita vibutusiya
be gabanai sita tutuvimatisiya. ¢ Eatu tovanama
Fauno keta Banabasi sibiganowana, sidibwana
si niya kawakawana Naikoniya nenei, menana
nakanakasisi Nisita keta Debi keta yota menana
kuniniusi nenesiyai. 7 Eketa nokomai si tenesaviya
biga dewadewana Yeisu fasinei si nunumamana.

_ Fauno Keta Banabasi, Nisita Keta Debi Nene-
siyai
8 Namoga tamokaga menana Nisita nenei
I nunuvitoga. I tufuwiiya fenafenana eketa muka
ita ninidadana. 9 Tamoka tova Fauno yana
numamana i vanevaneneiya. Fauno dawaniniina
itoneiya eketa 1kitanisaiya vitana namoga
i vitumagana ina dewadewa fasinei, 10 eketa Fauno
kayona nakasinei iiyaviya ibwaduwa, “Unaku,
kaeyafayafaweu ku misini!” Noko tovanama
nenei kaena si dewadewa, 1 venuotowamisiniya keta
1 nidadana.

11 Tovanama namoga sikitiya avana Fauno
1 fufuniya, Naikoniya tututausi fonasiyai
si bwaubwauwa, “Ei, Vivinuwa si vinamogamoka
eketa sisobunemiya nenetiyai!” 12 Banabasi
o kawakawa na fasinei siweniya Seiyusi eatu
Fauno tanake tonusifufu na fasinei si weniya
Emesi. 13 Seiyusi yana numa kodukodu o menana

nakasina kana ketakawanai. Yana tovibwanaose
keta yana namonamoga nukusi bunumakau

keta kanibubuna bwanaosesi sinemiina uguna
nuwanuwasi Fauno keta Banabasi nenesiyai
sina vibwanaoseisiya.

14 Atu tovanama Banabasi keta  Fauno
si nowaniya, kasi nuya si kiganiniya atu si dibwana

si kanasuna sabu kasi sinefouwai si finafina,
15 “Eiyoi, unaunaki! Avao nofe kwa savisavivinei?
Kima o naki namogamoka maise kwami. Biga
dewadewana ka nemiiya nenemiyai ebe nofe
ibakaokaogosima naki Kkwana onovisiya eatu
kwana sagavinimiya Guyau na yawasina nenei.
Nofe Guyaunama o tanake abama, fwayafwaya
be gibo keta yota iba matatafusi sinesiyai
kasi tokifufuna. 16 Manatuwaina yasi tovai
namoga matatafusi 1ikitamokisiya be tututausi
yasi nuwanuwai sisaga. 17 Eatu kwa kitiya,
kiyakiyaya tamokatamokaga si visawavenena yana
nuwadoga i vivenemokena nenemiyai gewa Guyau
1 fakwafakwa. Bwabwau abamei keta kabwaga kasi
tutuya i venevenimiya eketa kabwaga be sebobo
nenesiyai katekatemi i vivimaisiya.” 18 Banabasi
keta Fauno naki maise yasi kikitana eatu Nisita
fiyaosi yawane sikamanamana nuwanuwasi be
sina vibwanaoseya nenesiyai.

Fauno Gabanai Si Fonufonuya Nisita
19 Muniyai fiyao Diu Anitiyokiyei eketa
Ikoniumuwei sinemiya keta namoga yasi
nuwanuwa si kaniya eketa Fauno si vikaniyabiniya.
Eyo sivikatutamokisiya keta Fauno gabanai

14:15 Yauna 20:11, Same 146:6

si fonufonuya. Yasi nuwanuwa vitana naki ita mate
eketa sisoni-kikinomaniya menana nakasina
kukwauna. 20 Eatu tovanama tomuniyeina tunisi
si yokofifiniya, 1 misiniya eketa i kanasuna-savaviniya
menana sinenei.

Kuyadayada venuwanei Fauno keta Banabasi
si misiniya Keta si niya Debi menana nakasinei.

21 Tovanama biga dewadewana nokomai
si numamaniya, namoga yagwanisi Sivitomuniya
Yeisu fasinei. Eyo si makavinisiya Nisita, Ikoniumu
keta Anitiyoki menana nenesiyai Fisidiya
yana fafaniyai. 22 Menana tamokatamokaga
nenei tomuniyeina sivavatonisiya be yasi
vitumagana ita fakwafakwa fifiwanina Yeisu nenei
si bwadubwaduwa, “Kita kuvavana yagwanina
sinenei tana kanasuna eyo muniyai Guyau yana

kafa visime nenei tana kanasuna.” 23 Eketa
ekanesiya tamokatamokaga nenesiyai yasi

tokawakawa si ginakasisiya. Eyo kawanunuku keta
vikokowana nenei Tuvekanama sivitumaganiya
nimanei sitenisiya. 24 Noko muninei Fauno
keta Banabasi fafani Fisidiya nenei sivaonota
keta siniya Famufiniya. 25 Tuveka bigana
si numamaniya Fega mnamoisi nenesiyai eyo
si sobuwa Ataniya menana nenei. 26 Eyo nokomai
wakai sitamana Anitiyoki menana nenei. Nofe
menaninama nenei o waniya tovitumagana
kawanunukuwai Fauno keta Banabasi Guyau
nimanei si tenisiya be sita bunanigeya. Eketa Guyau
yana omukumukutana nenei bunanigenama
naki si nusafuya.

27 Tovanama si kikinomana Anitiyoki, ekanesiya
si wenevakukusisiya eketa matatafuna si simana-

kikinomana namaise Guyau i savivina yasi bunanige
sinenei yota namaise Kani Kwauna kawasasa
i venisiya Yeisu kana vitumagana fasinei. 28 Eketa
Fauno be Banabasi tova matanubwayouna
nokomai si fakwa tomuniyeina nukusi.

15

Vikanunusifusifufu Yenusanema Nenei

1 Nofe tovanama nenei tunisi Diu tovitumagana
Yudiyei si sobunemiya Anitiyoki menana nakasinei
eketa si vivisawavenena Kani Kwauna tovitumagana
nenesiyai, si bwadubwaduwa, “Mosese yana visime
maise sina nufifinimiya. Taki nofe kiyakiyayanama
muka nenemiyai, nao Guyau muka
ina gifafafaneimi.,” 2 Eatu Fauno keta Banabasi
nukusi si ovivigwaega nakasina. Na uguna Fauno
keta Banabasi yota tunisi tovitumagana sinesiyai
si vinuwadadanisiya sina niya Yenusanema,
tonowana keta tokawakawa nenesiyai nofe
nuwanuwanama fasinei. 3 Eketa Anitiyoki
ekanesiya sivibiyawasisiya Kketa si visimeisiya
yasi ketai. Sivaonota Foenisiya keta Sameniya
fafanisima nenesiyai ke'ta tofwanei menana
nenesiyai  sinunusifufuwisiya namaise Kani
Kwauna sivivitumagana Yeisu nenei. Eketa
tovitumagana matatafusi sisebobowa nakasina
biga nofe fasinei.

4 Tovanama  sikikinomana Yenusanema,
ekanesiya keta tonowana be yota tokawakawa
si venufotifotisiya. Eyo Fauno keta Banabasi yasi
bunanigenama sinenei matatafuna aviyavana

15:1 Visime Tafu 12:3

Guyau i savivinisiya, si bwaduwe-kikinomaniya. > Atu
tunisi Fanasi tovitumagana simisiniya eketa
si bwaduwa, “Kani Kwauna fiyaosi tana nufifina
keta yota tana visimeisiya be Mosese yana visime
sina muniisiya.”

6 Tonowana keta tokawakawa siyokowa keta
nofe nuwanuwasima fasisiyai si nusifufuwa.
7 Si vikanunusifusifufuwa matanubwayouna
muniyal yo, Fita 1imisiniya Kketa 1iyavisiya
ibwaduwa, “Unaunaku, kwami tututaumi naki
kwa sanamaniya manatuwaina Guyau i gibokikuwa
sinemiyai ebe biga dewadewana ana numamaniya
Kani Kwauna nenesiyai sinanowaniya be
Yeisu sina vitumaganiya. 8 Guyau katekate
tamokatamokaga kana tosanamana eketa
Kanunu Tafutafuna ikavenena nenesiyai naki
maise kita Diu 1ivenita, noko 1ivisawavenena
yana giboke. 9 Eketa muka tamo namai kana
tunina Guyau ita tenei tasike atu Kkita nenetiyai
uguna yasi vitumaganai katekatesi i givieyaeiya.
10 Eketa nofe tova avana fasinei yo Guyau
kwa aanuvanuvai? Wagawa@ata nukusi visimesima
nofe muka tata munimuniyeisi atu nofe tova dauna
kwa tewetewe-vaneiya tomuniyeina kavanasiyai.™
11 Avi goyo! Kima ka vitumaganiya Tuveka Yeisu
yana omukumukutana nenei gifafafana ta nisaiya.
Naki maisemoka yota tasike Kani Kwauna.”

15:7 Bunanige 10:1-43 15:8 Bunanige 10:44, 2:4 * 15:10
Mosese yana visime kana yagwana 613. Diu fiyaosi visime tunina
yagwanina si vinuwadadanisiya eketa si vikatutamokiya Mosese yana
visime nukusi avage tamo nenei. Tamo tova noko visimesima
fasisiyai si bwadubwaduwa maise digwana vikaina (Ganetiya 5:1).
Yeisu kana digwana o tunina (Madiu 11:28-29).

12 Sabu matatafusi si numananava atu si vanenega

Banabasi keta Fauno sinusifufuwa namaise
yasi bunanige sinenei Guyau kiyakiyaya kafa

nuwatabau 1 savivinisiya Kani Kwauna nenesiyai

fasinei. _
13 Tovanama  Banabasi keta Fauno
si nusifufukooga, Yemesa 1iyavisiya 1bwaduwa,

“Unaunaku, kwa vanenegeiku!

14 Fita naki igivimayeta nenetiyai namaise
Guyau nauna i visawavenena yana vinuwadadana
Kani Kwauna fasisiyai eketa tunisi i gibokisiya
tauna yana namonamoga. 15 Guyau yana
tomatakawa sibwaduviogoniya naki maisemoka
yota 1 kikinomana i1 bwadubwaduwa,

16 ‘Deivida nifanifaina yana kafa visime si givigoyuya.
Eatu ana savavinikuwa
keta ana yona-savaviniya
be yota ana givifiwaniya.
17 Ebe namoga tufotufo kana nufota Tuveka
sina nuwasiya
yota Kani Kwauna aviyaonana kaku wavai
sina nemiya,
Tuvekanama  ibwadubwaduwa  maise  yota
ina saviviniya.’
18 FEatu kana sanamana o0 manatuwaina
nunuvisineinana.”

19-21 Eketa yota Yemesa inusaviya ibwaduwa,
“Tova nubwayouna menana tu menana
nenesiyai, Mosese yana visime Sabati
tamokatamokaga sigiginafanaga keta yota

15:16 Emosi 9:11,12 15:19-21 Yauna 34:15-17, Visime Tafu
17:10-16, 18:6-23

si nunumamaniya numa kafa yokoyoko sinesiyai.
Nofe fasinei iyau yaku vinuwadadana o Kkita
muka tana gividauniya Kani Kwauna fiyaosi
aviyaonana naki si sagasagavinisiya Guyau nenei.
Eatu naki nufunufu tata vininitiya nenesiyai be
ita gisawakedanisiya ebe avi viyo kifukifufuna
nenesiyai si vibwanaoseiiya muka sina kaniya. Eketa
yota muka sina kudokaokaogo. Muka yomuyomu
kayona kikidubina sina kaniya. Yota muka ufaufa
sina yumiya.”

Nufunufu Kani Kwauna Tovitumagana Fasisiyai
22 Eketa tonowana be tokawakawa keta ekanesiya
matatafusi Yemesa yana givisawakedana
si visawadewedewiya. Eketa toviketanuneina
namoga nuwesi, Yudasa kana wava kana
vinuwa Basabasi keta Sainasi, tututausi sinesiyai
si gibokisiya. Eketa sivisimeisiya Fauno keta
Banabasi nukusi sinaniya Anitiyoki be yasi
vinuwadadanamokena maise sina matakawisiya.
23 Sivininitisiya nufunufu nukusi sinenei
1 bwadubwaduwa maise.

“Kima unaunami tonowana keta tokawakawa,
yama nuwagabubu kwami Kani Kwauna tovi-
tumagana kwa fakwafakwa Anitiyoki, Siniya keta
Sinisiya fafanisima nenesiyai.

24 Nofe biga kanowaniya o tunisi namoga
sinekiyai muka yama sawateweyeina nenei
atu si nemiya nenemiyai keta avana si iyavimiya,
yami nuwanuwa si gividaunisiya. 25 Na fasinei
ka nusifufuwa Kketa Kka visawadewedewiya Kketa
namoga Kka gibokisiya eketa Kka visimeisiya

nenemiyai unaunata goyosi Banabasi keta
Fauno nukusi. 26 Namoisima yawasisi
kafa sinae nenei eatu kunuwaneina nenei,
si vitobunanigeya Tuveka Yeisu Togifafafana
Gigibokeinana kana wava fasinei. 27 Na fasinei
Yudasa keta Sainasi ka vivisimeisiya nenemiyai
na nima nufunufusi ebe avana sina bwaduwiya
kawasiyai sina visawavenemokeniya.

28 Kanunu Tafutafuna keta yota kima yama
vinuwadadana o muka vitana gisawakedana
yagwanina, eatu naki nofemaisega o muka
kwana fufunisi. 29 Avi viyo kifukifufuna ne-
nesiyai sivibwanaoseiiya, muka kwana kaniya.
Muka ufaufa kwana yumiya. Muka yomuy-
omu kayona kikidubina kwana kaniya. Muka
kwana kudokaokaogo.

Taki visime nofe kwata kitavikaviniya, nao de-
wadewana. Oiyoo.”

30 Eketa namogamokesi Si visimeisiya Yenusane-
mei keta si sobuwa Anitiyoki. Nokomai ekanesiya
si wenevakukusisiya keta nufunufunama si venisiya.
31 Tovanama si ginaganaiya, si sebobowa nakasina
yana bwadu-givifiwana fasinei.

32Yudasa keta Sainasi tututausi o tomatakawa
keta bwadubwadu nenesiyai si givikatevatusiya

yota yasi vitumagana sigivifiwaniya. 33 Noko
muninei  Anitiyoki  sifakwa  kuyadayada
kawaviyamoka, eyo ekanesiya si visimeisiya
keta na yasi nuwatakabonu atu si makavinisiya

Yenusanema ekanesiya nenesiyai. 35 Eatu Fauno
keta Banabasi sifakwa Anitiyoki, tunisi namoga
sabu nukusi si vivisawavenena yota Si nunumamana
Tuveka Yeisu fasinei.
Fauno Keta Banabasi Si Venusisina

36 Kuyadayada kawaviya muninei Fauno Ban-
abasi iiyaviya 1 bwaduwa, “Unaku, tata makavinita
be unaunata tata venufotisiya namai nauna
Tuveka Yeisu bigana ta numamaniya menanasima
matatafuna nenesiyai be ta kitaisi namaise yasi

dibwadibwana.” 37 Banabasi ivinowana eketa
nuwanuwana Yoni Maka ita oviya nukusi. 38 Atu

Fauno muka ita visawadewadewei sina ovai uguna
nauna yasi kamudadana nenei muka nukusi
sita fakwa kana nivaniva kafa nusafu, eatu
Famufiniya yana fafaniyai 1venumakanovisiya.
39 Nofe fasinei Fauno keta Banabasi si vibanasiya
eketa sivenusisina. Banabasi Maka ioviya keta
wakai siniya Saifunusi simuna nenei. 40 Eatu
Fauno o Sainasi igibokiya eketa tovitumagana
siyokowa keta Tuveka yana omukumukutana
nenei si tenisiya eyo si gionovisiya. 41 Eketa Siniya
be Sinisiya yasi fafani nenesiyai si kamudadana
eketa ekanesiya si vavatonisiya.

16

Timoti, Fauno Keta Sainasi I Tuyanomwanisiya
1 Fauno keta Sainasi siniya Debi menana
nakasina nenei eyo si niya Nisita menana nenei.
Tamoka tomuniyeina kana wava Timoti nokomai

T 15:33 Tunisi viginiwa nenesiyai o kana nukisi 34 si nunatuya. Atu
Sainasiivinuwadadana femaiina fakwa. ~ 15:38 Bunanige 13:13

i fakwafakwa. Ayona o ne Diu tovitumagana eatu
amana o tene Ginisi. 2 Tovitumagana Nisita keta
Ikoniumu nenesiyai Timoti si kitavaneiya. 3 Fauno
nuwanuwana Timoti nukusi sina niya na fasinei
inufifiniya. Nofe i saviviniya uguna fiyao Diu noko
menanisima nenesiyai si fakwafakwa, matatafusi
Si sanamaniya vitana Timoti amana o tene Ginisi.
4 Fauno, Sainasi keta Timoti siniya menana
tamokatamokaga nenesiyai Kani Kwauna
tovitumagana Siiyavisiya avana tonowana keta
tokawakawa Yenusanema si vinuwadadanisiya ebe
sita muniisiya. 5 Eketa ekanesiya yasi vitumagana
1 fiwanamoka keta kuyadayada tamokatamokaga,
kasinaga i kekeno-vanevaneya.

Fauno Kana Kenokita
6 Fauno unaunana nukusi Kanunu Tafutafuna
1 sawatanisiya Guyau yana bwadu kana yauneina

Eisiya sinenei na fasinei si fanakwaniuga Finigiya
keta Ganetiya kawakawanasima nenesiyai.
7 Tovanama sinemiya Maisiya fafani kana
nabaonota nenei, sianuvanuva be Betiniya

fafaninama nenei  sina kanasuna eatu Yeisu
Kanununa muka ita sawateweyeisi. 8 Eketa

si tamana Maisiya yana fafaniyai eketa si sobuwa
Tonowasi menana nakasinei.

9 Eketa noko nuwabunanama nenei Fauno
ikenokita. ~ Kenokitanama nenei ikitiya tene

Masedoniya 1misimisiniya atu 1nunukeketiya
1 bwadubwaduwa, “Ku tamananemai Masedoniya

ebe ku oviviteiki.” 10 Eketa Fauno kana kenokita
muninei naki na tovanama nenei ka gidewadewa

kana toga Masedoniya fasinei. Noko nenei
ka sanamaniya Guyau 1 vivisimeikiya be biga

dewadewana kana numamaniya noko fiyaosima
nenesiyai.

Fauno I Niya Finifai

11 Fketa wakai Tonowasi menana nakasina
ka teweiya atu dawaniniina ka niya Samotenesi

simuna nenei. Eketa kuyadayada kana
vinuwa nenei ka niya Neyafonisi menana nenei.
12 Nokomai yo kaeyai ka niya Finifai. Menana
noko na kana wava kawakawana Masedoniya
Noma fiyaosi sifakwifakwiiya nenei. Finifai
ka fakwa kuyadayada matayagwanina.

13 Ka fakwafakwa atu Sabatiyai menana
ka teweiya atu ka kikinomana keta ka niya ukowai
yama nuwanuwa vitana nokomai tamo
kawanunuku kana kabaga kata nisaiya.  Eatu
tunisi vivine siyokowa kawanunukuwa fasinei
eketa Kkanuvitoga Kketa ka nusifufuwisiya Yeisu
fasinei. 14 Gumayogu tamokaga si vanevaneneikiya
o tasike Kani Kwauna kasi wava Nidiya
ne Tayatina. Tasike nuya yabeyabena-
fofonina si vivikimwaneina. Tasike Guyau nenei
si kodukoduwa eketa Tuveka katekatesi 1iyauya
nenei keta Fauno yana sifufu si nowanautuutuya.
15 Nidiya kasi givibutabuta na yasi sabu
nukusi muninei, sikatuvikiya yasi numai atu
sibwaduwa, “Taki kwa sanamaniya kima Tuveka
kana tovitumagana, kwata nemiya yama numai
tata fakwa.” Nuwataki si kaniya eketa ka niya yasi
numai.

Fauno Keta Sainasi Deniyai
16 Tamoka tova kaniniya kawanunuku kana
kabagai eatu tamoka Kkaetoga kakaabana

1venusaikiya. =~ Kanunu goyona inuwafiya keta
1 kanakanaveneveniya be tova munina avana
sina kikinomana fasinei i nunusifufuwina. Toniwaga
gabana nakasina siviviya noko ketaketanama
nenei. 17 Fauno nukusi i munimuniyedadanikiya atu
i bwaubwauwa, “Oi, kwa kitaisi! Nofe namoisima
0 Guyau Etanemokenei yana tobunanige.
Gifafafana kana ke'ta si nunumamanimiya.”

18 Kuyadayada yagwanina tamoka fufuninama
iniiya kana nivaniva Fauno dibuna i toyoga.
I sagaviniya gumayogu nenei eketa kanunu goyona
1iyaviya, “Yeisu Togifafafana Gigibokeinana kana
wavai a nunuyakayakaniwa gumayogu ku gionovei!”
Keta naki tovanama nenei, kanunu goyona
gumayogu i teweiya.

19 Tovanama toniwaga si kitanisaiya vitana yasi
gabana kana ke'ta naki ikaonosiya, Fauno keta
Sainasi si givikavinisiya eketa si sinakanikanisiya
Siniisiya kafa vivitamaneina kana kabagai ebe
tovisime matasiyai sina misiniya. 20 Tovanama
Siniisiya ~ tovisime  nenesiyai, si bwaduwa,
“Nofe namoga o fiyao Diu, yata menana
sinenei vikasanegwanegwa si gigikikinomaniya
namoga nenesiyai. 21 Sanunama kita fiyao
Noma nenetiyai muka Kkana sawateweyeina 0
si vivisawavenena.”

22 Sabu i kanakasisiya keta Fauno be Sainasi
si vibutusiya. Tovisime yasi tonuaviya si iyavisiya
si bwaduwa, “Kasi nuya kwa kiganini be kaiyai
kwa kanuwa-tamatamaneina.” 23 Si munusiya
nakasina yo muninei deniyai si tewekanasunisiya
eyo tokitavikavina si visimeiya be ina kitavikavina-
dewadewisiya. 24 Eketa deni sinenemokenei

itenisiya keta kai daudaunisi nugiginabusi
nenesiyai kaesi i vikanakuma.

25 Nuwabuna sinefouna sasana Fauno Kketa
Sainasi si kawakawanunukuwa Keta si oseosedavadava
Guyau nenei eatu deni sinenei finisina matatafusi

si vanevaneneisiya. 26 Eketa naki noko tovanama

nenei nikuniku fifiwanina idibwana _Kketa
deni kana yafani inikuniya. Deni kana kawa

matatafusi 1kayausiya yota finisina kasi seni

si kamwanumwanuwa. 27 Tovanama tokitavikavina
1 kenoviniya keta i kitiya deni kasi kawa kakayausi,

i nuwanuwa vitana finisina sita dibwana eketa yana
feto i soniyaginiya be tauna ita nuvimatiya. 28 Eatu
Faunoi fina, “Oi, muka taugu kuna givigoyou! Kima
matatafuki o weka!”

29 Eketa tokitavikavina ibwauwiya toovivita
kimayeta fasinei eketa i mataboganai kanasuna deni

sinenei namai Fauno keta Sainasi si fakwafakwa
nenei. Na yana matuta keta i akikinikuna atu

nausiyai ikoduwa. 30 Eketa i kikinomanisiya keta
1 kawanunukuwisiya, “Ae amamaku, avamasi
ata fufuniya be gifafafana atanisagai Guyau
nenei?”

31 Eketa si nufata si bwaduwa, “Ku vitumagana Tu-
veka Yeisu nenei be ina gifafafaniwa maise yota
ya sabu.” 32 Eketa Tuveka bigana si nusifufuwiya
nenei eketa yota sabu matatafusi yana numa

sinenei. 33 Nuwabunanama nenei deni kana
tokitavikavina Fauno keta Sainasi i niisiya keta

kasi gikona i kigona. Muka mwanenena tu yana
sabu matatafusi nukusi si givibutibutisiya. 3% Eyo
deni kana tokitavikavina i kanasunisiya yana nu-
mai keta ivibiyawasisiya. Yana sabu matatafusi

nukusi si sebobowa nakasina uguna naki Guyau
nenei si vitumagana.

35 Tova i katakiya nuwabuni, menana nakasina
kana tovisime yasi tonuaviya Si visimeisiya deni
kana tokitavikavina kana matakawa $i niiya
namoga kasi ketoyau fasinei.

36 Eketa tokitavikavina Faunoi iyaviyai bwaduwa,
“Tovisime bwadu sivininitiya nenekuwai be
Sainasi nukusi ana gionovimiya fasinei. Nofe tova
kwa nogokawawa na yami nuwatakabonu.”

37 Eatu Fauno tonuaviya nenesiyai
ibwaduwa, “Muka tamo kana goyona sita kitai
nenekiyai eatu sabu matasiyai sikimunuwa
keta yota deniyai si tenikiya. Eatu kima
0 Noma tufuwina! Eketa yota nofe tova,
avage nukamumunai  sina vikikinomanikiya.
Mukamokenal! Kwana iyavisiya  tovisime
tututausi sina nemiya nofemai keta deniyai
sina kikinomanikiya.”

38 Eketa tonuaviya simakavinisiya tovisime
nenesiyai keta Fauno fonana si yauya. Tovanama
tovisime sinowaniya vitana Fauno keta Sainasi
o fiyao Noma, simatuta. 39 Na fasinei si niya
Fauno keta Sainasi nenesiyai eketa si vikokonisiya
kasi vinuwateweyeina fasinei. @ Eyo deniyai
si kikinomanisiya keta si kamanemanisiya be menana
sina teweiya. 40 Fauno keta Sainasi deniyai
si kikinomana keta si niya Nidiya yasi numai keta
nokomai tovitumagana nukusi si vikaninisag@a keta
si vatonisiya Yeisu kana vitumagana fasinei, eyo
menana si teweiya.

17

Fauno Keta Sainasi Tesanonaika Sinenei
1 Fauno keta Sainasi, Finifai siteweiya atu

siniya Amufifonisi keta Afononiya menana
nakanakasisi nenesiyai eketa sikikinomana

Tesanonaika menana nakasina nenei. = Noko
menananama nenei, numa kafa yokoyoko

i fakwafakwa fiyao Diu fasisiyai. 2 Eketa Fauno

manatuwaina naki kana iduwa maise eketa
Sabati tonusi fiyao Diu yasi numa kafa yokoyoko

sinenei ikanakanasuna, eketa Guyau fonakituna
nenei namoga nukusi si vivikanunusifusifufuwa.
3 Guyau fonakituna kasi sanamana i gigivimayeta
nenei 0 1tewetewetutuya nenesiyai vitana
Togifafafana Gigibokeinana o kana nufotamoka
be inakuvavana Kketa ina mateya eatu yota
ina misini-savaviniya. Eketa Fauno 1iiyavisiya
ibwaduwa, “Yeisunama nofe a nunusifufuwiya
nenemiyai o Togifafafana Gigibokeinamokena.”
4 Fauno yana sifufuwai tunisi Diu nuwatasi
1 kaniya. Maise yota Ginisi namoisi Guyau
kana tokodukodu o sabuvekamoka yota vivine
nakanakasisi o muka tonusi, eketa Fauno be
Sainasi si visabutamokisiya.

5 Atu Diu tunisi sisinegoyowa uguna namoga
yagwanisi Fauno yana bwadu sivitumaganiya
na fasinei tonikaokaogo si nuviyokoyokowa
kafa vitamaneina kana kabagai, eketa nukusi
vigwaega si vibutuya. Si dibwana si niya Yeiseniyana
numai keta yana numa kana kawa si yakweniya.
Si kanasuna sinenei Fauno keta Sainasi si nuwasisiya
be sita kikinomanisiya yokoyoko nenesiyai. 6 Atu
tovanama sinuwasawayosisiya, Yeiseni Keta

tovitumagana tunisi nukusi si givikavinisiya keta
si sinakanikanisiya Si niisiya menana nakasina kana
tovisime nenesiyai, si finafina atu si bwadubwaduwa,
“Nofe namogasima 0 fwayafwaya kana matatafu
nenei goyona si gigikikinomanisiya eatu nofe
tova yota sinemiya yata menana nenei. 7 Eatu
Yeiseni 1ikatuvisiya yana numai. Matatafusi
tufomu Sisa yana visime si yakweyakweniya avage
si bwadubwaduwa o yota tamo tufomu kana vinuwa

kana wava Yeisu.”
8 Tovanama menana kana tovisime keta sabu-
veka bwadu nofe sinowaniya, sikayokuga ven-

emokena. 9 Eketa tovisime sinuyakayakanisiya
Yeiseni keta tunisi tovitumagana eketa gabana
nakasina si nufata ebe yo muka goyona tamo yota
ina kikinomana, eyo si gionovisiya keta si niya.

Fauno Keta Sainasi Beneya Sinenei
10 Noko nuwabunanama nenei tovitumagana
si visimeisiya Fauno keta Sainasi siniya Beneya.
Tovanama si kikinomana nokomai, si niya Diu yasi
numa kafa yokoyoko nenei. 11 Beneya fiyaosi yasi
fufuna muka maise fiyao Tesanonaika. Beneya
fiyaosi nuwanuwamokesi be biga dewadewana
sina vanevaneneiya. Kuyadayada tamokatamokaga
Guyau fonakituna nenei si kitakitavinanuwa taki
avana Fauno ibwadubwaduwisiya 0 venemokena.
12 Nofe nenei fiyao Diu yagwanisi si vitumagana
Yeisu nenei, maise yota Ginisi vivine keta namoga

nakanakasisi. _ o )
13 Atu tovanama fiyao Diu Tesanonaika sinenei

naki sisanamaniya vitana Guyau fonana Fauno
I nunumamaniya Beneya sinenei, tasike yota
si niya nokomai keta namoga si visimwanakasisiya

ebe Fauno sina nuwagoyowiya. 14 Tovitumagana
omatakayakayakanai Fauno keta tovitumagana
tunisi nukusi sivisimeisiya Siniya gibowali,
atu Timoti keta Sainasi sifakwa Beneya.
15Namogasima Fauno kaena si kwafuya si niiyakana
nivaniva Etenisi menana nenei si vanoviya. Eyo
si makavinisiya Beneya, Sainasi keta Timoti kasi
matakawa vitana sina venudibwana be sina niya
Fauno nenei.

Fauno Etenisi Nenei o _
16 Fauno yawane Etenisi nenei Sainasi keta Tim-

oti 1ifotifotisiya atu kaivakuku yagwanisi noko-
mai ikitisiya eketa nuwanuwa imunuya. 17 Na
fasinei numa kafa yokoyoko sinenei i vibutuwa
1 gigisawakedana fiyao Diu nenesiyai keta yota Kani
Kwauna aviyaonana Guyau kana tokodukodu
nenesiyai. Yota kuyadayada tamokatamokaga
1 niniya kafa vitamaneina kana kabagai eketa aite-
vana tamo nokomai ininisaiya, na naki nukusi
si vivikanunusifusifufuwa.

Sinesiyai o Efekuniyani eketa Sitoiki
tovisawavenena. Fiyaosima o Fauno nukusi
si vikawabwadubwaduwa. Fauno i nunumamana biga
dewadewana Yeisu fasinei eketa yota tomate
yasi misini-savavineina fasinei. Eketa tunisi
tututausi nenesiyai si vikanunutoniya si bwaduwa,
“Avamasi nofe kawana yafayafana iaanuvanuva
be ina bwaduwei?” Tunisi si bwaduwa, “Kana kita
kamo yana iduiduwa fasisiyai i nunusifufuwa.”

19 Eketa Fauno sikatuviya yasi Kkafa
yokoyoko kana kabagai kana wava Aneofagusi
eketa siiyaviya Sibwaduwa, “Nuwanuwaki
kata sanamaniya, avi visawavenena masi

nofe kiouna ku bwadubwaduwei? 20 Tba tunisi
ku bwaduwisiya o kima muka tamo tova

kata nowananuvanuvaisi na fasinei kasi sanamana
kuta givimayesikiya.” 21 Nokomaise sibwaduwa

uguna Etenisi namoisi keta yauyauna nokomai
si fakwafakwa, tova matatafuna nuwanuwasi be
sina vanevanene@a Kketaketa kiousi be fasisiyai

sina nunusifufuwa. _ o
22 Eketa Aneofagusi kawakawa nausiyai Fauno

I misiniya keta nenesiyai 1ibwaduwa, “A kitiya
kwami Etenisi fiyaomi yami kodukodu Kkasi
vifotu o kasi ketaketa tuninatunina nenesiyai.
23 Nofe abwaduwiya uguna yaku nidadana
menana nakasina nenei o yami kafa kodukodu
a kitisiya. Eketa yami didiga tamokaga nenei o
kwa ginivaviya 1bwadubwaduwa, ‘Guyau muka
kata sanamanei, neneweu Kka vivifotuwa.” Kwami
muka Guyaunama kwata sanamanei atu nenei
kwa kodukoduwa fasinei, nofe tova ana iyavimiya.
24 Guyaunama o fwayafwaya keta iba
matatafuna sinenei i fufunisiya. Tanake o abama
keta fwayafwaya kasi Tuveka keta muka numa
kodukodu namoga yasi kikiyona nenesiyai

ita fakwafakwa. 25 Eketa tanake o mukamokena
tamo namoga yasi ovivita fasinei ita nuwanuwa.

Uguna tanake tauna o namoga yawasisi keta iba
matatafuna i venivenisiya. 26 Kafa viuguwai namoga
tamokaga 1ifufuniya keta namoganama nenei
sabu si kikinomana keta nofe tova fwayafwaya
kana matatafu nenei si fakwafakwa. Tanake yota
tova 1itenisiya yota kabaga kasi niva i dawana be
kabagasisi nenesiyai sina fakwa.

17:24 1 Tufomu 8:27, Aiseya 42:5, Bunanige 7:48

27 Tba nofe isaviviniya ebe namoga Guyau
sina nuwasiya. Ebe kamo vyasi nuwasai
sina nisaiya. Atu tanake muka tamo sasanei kita
tamokatamokaga nenetiyai. 28 Tamo toviginiwa
1 bwaduwa, ‘Tanakema nenei yo ta fakwafakwa keta

ta savisavivina eketa ta mudamudadava.” Eketa maise
yota tututaumi yami toviginiwa si viginiwiya

i bwadubwaduwa, ‘Kita o natunatuna.” 29 Bwadu
venemokena, kita o Guyau natunatuna. Na
fasinei muka tata nuwenuweisi vitana Guyau
kana kikitana maise kifukifufuna namoga
si giniginivavisiya gonudi o siniva o gabana
nenesiyai.

30 Tova manatuwaina namoga muka Guyau
sita sanamanei na fasinei 1 kitateweisiya. =~ Eatu
nofe tova fafani matatafuna nenesiyai
namoga 1nunutunitunisiya be sina ugevinisiya
yasi fufunagoyo nenesiyai. 3! Uguna tanake
tova naki itenesiniya keta 1ivinuwadadaniya avi
tovali venemokena nenei namoga ina nuvisita.
Namoinama naki i gibokiya be ina nuvisiya kana

matanabobotai. Visawavenemokena Kkana
kiyakiyaya 1ifufuniya tovanama namoganama

mateyaii sinaviyawasiya.”

32 Tovanama namoga Sinowaniya Fauno
yana sifufu misini-savavineina fasinei, tunisi
Si sawaviniiya, eatu tunisi sibwaduwa, “Kima
nuwanuwaki be yota nofe fasinei tamo tova
kuna nusifufuwe-savaviniya.” 33 Eketa Fauno yoko
noko sinenei ikikinomana keta iniya. 34 Eketa
namoga tunisi simuniiya Fauno Kketa Yeisu
si vitumaganiya. Yokonama sinesiyai o Aneofagusi
kana tovisime tamokaga kana wava Dionaisiosi

yota gumayogu tamokaga kasi wava Damanisi
keta yota tunisi namoga.

Fauno I Niya Kononita
1 Nofe muninei Fauno Etenisi menana nakasina
1tewe1ya atu iniya Kononita. 2 Nokomai tene

Diu ivenusaiya kana wava Akwina. Tanake
tonimenana Fonutusi nenei, kakimokimoki
Itaniyei na kawana Finisika nukusi si nemiya.
Uguna Noma kana tufomu Konodiyasi Diu
matatafusi i iyavisiya be Noma sina teweiya.” Na
fasinei Fauno i niya be ina kitisiya. 3 Tasike o vada
kasi tokifufuna yomuyomu kwafinisi nenei naki
maise Fauno, eketa nukusi si fakwa atu si mudadava.
4 Kuyadayada Sabati tamokatamokaga Fauno
numa kafa yokoyoko nenei Diu keta Ginisi fiyaosi

nukusi si vivikanunusifusifufuwa. I aanuvanuva be
nuwatasi ina kaniya be Yeisu sina vitumaganiya.

5> Tovanama Sainasi keta Timoti Masedoniyei
si sobunemiya Kononita nenei, Fauno vada
kana mudadava iteniya atu tova matatafuna
inunumamana Diu nenesiyai ibwadubwaduwa,
“Yeisu o tanake Guyau i gibokiya Togifafafana
Gigibokeinana.” 6 Atu tovanama Diu si dibutoyoga
keta Fauno si sawavigoyowiya, 1 nubutuya kafusisima
kana nuya nenesiyai keta ibwaduwa, “Taki
Guyau ina vivimatadawanimiya, nao kwami kami
kuvana. Tututaumi kwa vinoimi eatu muka iyau

18:2 Noma menana o Noma yana kafa visime nakasina
venemokena Itani yana fafaniyai. A.D. 49 nenei nokomai
vikasanegwanegwa nakanakasisi Noma sineneina fasinei tufomu
Konodiyasi Diu namoisi i vikikinomanisiya.

kwana vinoiku. Nofe tova keta 1ininiya, Yeisu
bigana ananiiya be Kani Kwauna nenesiyai
ana numamaniya.”

7Eketa Fauno numa kafa yokoyoko i teweiya keta
i niya namoga kana wava Taitiyusi Yasitusi yana

numa nenei. Gwadinama o Kani Kwauna eatu
Guyau kana tokodukodu. Yana numa o i misiniya

numa kafa yokoyoko niniunei. 8 Numanama kafa
yokoyoko kana toviketanuneina o Kinisifasi, kana
sabu matatafusi nukusi yana numa nenei Tuveka
si vitumaganiya. Yota yagwanisi namoga Kononita
sinenei aviyaonana Fauno yana biga si vaneneiya,
si vitumagana keta si givibutibutisiya.

9 Nuwabuna tamokaga Fauno kana kenokita
nenei Tuveka 1inusifufuwiya ibwaduwa, “Muka

kuna matuta! Muka Kkuna numananava_ eatu
nusifufu kuna tenesaviya! 10 Tyau kwaga

nukusi eketa muka tamo aitevana ina munuu 0
ina givigoyou. Uguna namoga yagwanisi menana
nofe sinenei o Iyau yaku namonamoga.” 11 Eketa
Fauno nokomai ifakwa manamana tamokaga
keta yamayamana 6, Guyau yana biga namoga
nenesiyaii gigisawakedana.

12 Tovanama Noma toviketanuneina
Ganiyo siginakasiya eketa fafani Akaiya

sinenei 1ivitovisimeya kana tovai, Diu tunisi
si vikatutamokisiya Kketa Fauno si vikaniyabiniya
eketa siniiya nofe tovisimenama nenei Kkafa
vifonayau kana kabagai. 13 Si vinoiya si bwaduwa,
“Nofe namoganama o namoganuwatasii kanikaniya
eketa Guyau kana kodukodu fasinei muka visime

sita munimuniyei.”

14 Atu noko tovanama nenei Fauno kawana
i nakanakiya be ina nusifufuwa, ava Ganiyo
i bwaduwa, “Kwami Diu fiyaomi, namoga nofe avi
goyona o avi fufuna tamo goyomataina i savivinei,
eyo iyau yami sifufu ana vanenegei? 15 Nofe o
naki kwa ovivigwaega avage bwadubwadu be
wava keta yota tututaumi yami visime fasisiyai,
eketa tututaumi kwa gidawadawaniniyei. Ibasima
nofe nenesiyai naki a dibutoyoga.” 16 Eketa kafa
fonayau kana numei i vikikinomanisiya. 17 Eketa
sabu matatafusi Sosideni si givikaviniya, tanake o
numa kafa yokoyoko kana toviketanuneina tamo,
eketa kafa fonayau kana wasiketai si navinaviya.
Eatu Ganiyo i kitaisi yo 1 togakaokao@owa.

Fauno I Makaviniya Anitiyoki

18 Fauno ifakwa Kononita tovitumagana nukusi
kuyadayada yagwanina muniyai yo, 1 teweisiya
eatu Finisika keta Akwina nukusi si niya menana
Kenikiniya nenei. Nokomai Fauno tamokaga
namoga 1 iyaviya keta kunukununa 1i totuya vitana
1 vikiyakiyaya gewa yana bwadudabadaba Guyau
nenei naki isaviviniya. Eketa Fauno, Finisika
keta Akwina wakai si toga keta si sinanakata fafani
Siniya fasinei.

T 18:13 Nofe Diusima sibwadubwaduwa avage Fauno muka
ita vivisawavenena  vitumagana kana venemokena avana
Noma yana visime isawateweina maise, atu sibwaduwa tanake
ketaketa kiouna i vivisawavenena avana Noma yana visime muka
ita sawateweyei, eketa nuwanuwasi be Noma kana tovisime Fauno
ina vimatadawaniya. (Bunanige 16:20-21 keta 17:7) 18:18
Ginaganaga 6:18

19 Sitamana keta sikanasuna Efeso.  Fauno
nokomai Finisika keta Akwina itenisiya atu

i kanasuna numa kafa yokoyoko nenei fiyao
Diu nukusi si vivikanunusifusifufuwa. 20 Fiyao
Diu Fauno sivikokoniya be nukusi sina fakwa
matanubwayouna, atu i dibutoyoga. 21 Atu yana
nai nenei iiyavisiya ibwaduwa, “Taki Guyau
ina sawateweikuwa maise, ana makavinikuwa
nenemiyai.” Eketa tamo waka nenei i toga keta
Efeso iteweiya. 22 Tovanama i saniniya Sisaniya,
1 vaneya Yenusanema eketa ekanesiya i venufotisiya
eyo kavananei i sobuwa Anitiyoki.

23 Tova bwatana nenei tovitumagana nukusi
si fakwa Anitiyoki, muninei ifanakwaniuga 1 niya
menana tu menana Ganetiya keta Finigiya
fafanisima nenesiyai tomuniyeina matatafusi
1 vavatonisiya.

Afonosa Na Yana Katevatu I Numamana Efeso
24 Tene Diu tamokaga kana wava Afonosa,
tanake o tonimenana Anekisenidiya Itifita yana
fafaniyai, iniya keta ikikinomana Efeso menana
nenei. Tanake tonusifufu dewadewana keta yota
Guyau yana bwadu i sanamana-budowanemokiya.
25 Namoga tunisi yasi visawavenena Tuveka
yana Ke'ta fasinei nuwatana iviya eketa yana
visawavenena nenesiyai 1nusaitetemoka Yeisu
fasinei. Atu Afonosa o sanasanamanina Yoniga
yana givibutabuta fasinei. 26 Ivibutuwa keta
1 nusifufuwa na yana katevatu numa kafa yokoyoko

sinenei. Tovanama Finisika keta Akwina
si nowaniya yana nusifufu, si katuviya yasi numai

eketa nuwatana si tanakakikakiniya Guyau yana
Ke'ta avana muka ita sanamaneisi fasisiyai.

27 Keta noko tovanama nenei Afonosa
nuwanuwana be ina niya Akaiya yana fafaniyai
be ina numamana, tovitumagana Efeso sinenei
si sawakatevatuya yana savivina fasinei eketa
nufunufu tamokaga siviginiwiya tomuniyeina
nenesiyai Akaiya sinenei be si matamatakawisiya
vitana Afonosa sita venufotefotiya. = Tovanama
i kikinomana nokomai, aviyaonana waniya
tovitumagana Guyau yana omukumukutana
nenei i ovivitisiya nakasina. 28 Tamokaga ketaketa
isaviviniya o vikawabwadubwadu fifiwanisi
nenesiyai fiyao Diu i vatanisiya sabu yagwanisi
kasi manawasasai. Guyau fonakituna nenei
1 misiniya tu i nusifufuwisiya vitana Yeisu o tanake
Togifafafana Gigibokeinamokena.

19

Fauno I Niya Efeso

1 Noko tovanama nenei Afonosa o Akaiya yana
fafaniyai Kononita menana nenei, Fauno o
uwama kana ke'ta kuweyaina ivaonota Kketa
i kikinomana Efeso. Nokomai tunisi tomuniyeina
i venusaisiya. 2 Keta 1 nutoninuvenuvisiya i bwaduwa,
“Kwami Kanunu Tafutafuna kwa viya tovanama
kwa vitumagana Yeisu nenei?”

Eketa sinufata nenei si bwaduwa, “Muka, kima
muka tamo Kkata nowaniya Kanunu Tafutafuna
fasinei.”

3 Eketa Fauno i bwaduwa, “Taki nanemaise, o avi
givibutabuta kwa vai?”

Eketa sinufata, “Givibutabutanama Yoni
1 visawavenena namoga nenesiyai.”

4 Eketa Fauno ibwaduwa, “Yoni namoga
1 givibutibutisiya be ina vikiyakiyaya vitana yasi
fufunagoyo nenesiyai naki si ugevinisiya. I iyavisiya
tasike sita vituma@ana tanake aitevana munifotai
1 nenemiya nenei, tanake o Yeisu.”

> Namoga Fauno yana bwadu sinowaniya
eketa i givibutibutisiya Tuveka Yeisu kana wavai.
6 Tovanama nimana debabousiyai idawana,
Kanunu Tafutafuna ivimaisiya keta si vibutuwa
si nunusifufuwa meya tuninatunina nenesiyai
yota Guyau fonana sibwadubwaduviogona.
7Namogamokesi 0 kasi yagwana 12.

8 Yamayamana tonusi sinesiyai tova matata-
funa Fauno i niniya numa kafa yokoyoko nenei na
yana katevatu i nunusifufuwa fiyao Diu nenesiyai
be nuwatasi ina kaniya Guyau yana kafa visime
fasinei. 9 Atu tunisi debabousi si gua keta muka
Guyau fonana sita vitumaganei, eketa iba goyosi
si bwadubwaduwisiya namoga nenesiyai Yeisu yana
Ke'ta fasinei eketa Fauno ivenuteweisiya. Eatu
tomuniyeina i ovisiya keta siniya Tinanusi yana

kafa visawavenena kana numa nenei. Nokomai
tovatova si vivikanunusifusifufuwa Guyau yana kafa

visime fasinei. 10 Fauno i saviviniya nokomaise
kana nivaniva manamana nuwesi, eketa matata-
fusi fiyao Diu be Kani Kwauna si fakwafakwa Eisiya
yana fafani nenei Tuveka yana bwadu si nowaniya.

Sikeva Natunatuna

19:4 Madiu 3:11, Maka 1:4,7,8, Nuke 3:4,16, Yoni 1:26,27

11 Keta Fauno yana bunanige nenesiyai Guyau
kafa nuwatabau nakanakasisi i savivinisiya.
12 Nuya bidimisi Fauno i nunusikonisiya si niniina
keta tovanama tovisafwavinaga nuyasima
si gigisikonisiya, kasi katona si kakakaviya keta
si bwinabwina yota kanunu goyosi sinuwafisiya
si gionovisiya.

13 Diu tunisi tasike aviyaonana siniya
menana tu menana nenesiyai kanunu
goyosi si nunukakisiya namoga sininisiyai yota
si aanuvanuva be Tuveka Yeisu kana wavai
sita savivina keta namoga kanunu goyosi
nenesiyai si bwadubwaduwa, “A vivisimeiwa Yeisu
kana wavai namoinama Fauno inumamaniya,
ku gionovei.” 14 Tene Diu tamokaga tovibwanaose

kasi toviketanuneina _kana wava Sikeva
natunatuna namoga kasi 7. Tasike yota avage

si aanuvanuva kanunu goyosi namoga nenesiyai
si nukakisiya. 15 Tamoka tova avage kanunu
goyona sinuyakayakaniya be namoga tamoka
nenei ina kikinomana, atu Kkanunu goyona
1 bwaduwa nenesiyai, “A sanamaniya Yeisu keta yota
a sanamaniya Fauno, atu kwami o aviyaonana?”
16 Eketa namoganama kanunu goyona i nuwafiya
namogasima kasi 7 1inukekemanisiya keta yana
fiwanai matatafusi 1itafisiya venemokena keta
numei si dibwana si kikinomananemiya gonegonesi
keta na ufaufasi.

17Matatafusi Fiyao Diu keta Kani Kwauna Efeso
si fakwafakwa si biganowana Kketa si matuta, eketa Tu-
veka Yeisu kana wava si vifotuwiya venemokena.

18 Tovitumagana yagwanisi siniya Kketa
si fonayauwa tovitumagana tunisi matasiyai yasi

fufunagoyo fasisiyai. 19 Yagwanisi aviyaonana
si ooibaiba, yasi nufunufu si visiuna sabu matasiyai
keta siguwanisiya. ~ Taki noko nufunufusima
sita vikimwaneisiya, fatasi kana naga nakasina
venemokena maise 50,000 siniva.” 20 Matatafuna
nofe iba i kikinomana nenei keta Tuveka fonana
i mutuna fifiwanamokena.

21 Nofe ibasima si kikinomana muninei, Fauno
ivinuwadadana be ina onota Masedomya keta
Akaiya fafanisima nenesiyai muniyai yo ina niya
Yenusanema. Tovitumagana nenesiyai i bwaduwa,
“Muniyai yo ana niya Noma.” 22 Kana toovivita
nasi nuwa Timoti Kketa Enasitusi i visimeisiya
si mikiniya Masedoniya atu tanake tauna 1ifakwa
Eisiya simo tova matanubwayouna.

Vikasanegwanegwa Efeso Sinenei
23 Naki noko tovanama nenei vikasanegwanegwa

nakasina 1ikikinomana Efeso sinenei Yeisu
yana Ke'ta fasinei. 24 Tamokaga namoga

nokomai kana wava Demetiniyasi, tanake
0 siniva nenei kaivakuku be iba yagwanisi
nukawanamanamaneinasi kana tokifufuna.
Fiyao Ginisi yasi guyau gumayogu o kana wava
Atemisi eketa Demetiniyasi numa musumususi
1 kikifufuna-vikuvikukuna guyaunama kana kafa
kodukodu kana numa maise eketa namoga
sivivikimwaneya.  Yana tobunanige matatafusi

nukusi sikikifufuna be sivivikimwaneina Kketa
gabana nakasina siviviya. 25 Yana tobunanige

matatafusi  iwenevakukusisiya ~ yota  tasike

19:19 Visime Nuvinavinana 18:10-14 sinenei Guyau yana
namoga i iyaiyavisiya tasike muka ita sawateweyeisi be sina fufuniya
tamo iba, bogau, o yafune.

aviyaonana yasi savivina maise eketa nenesiyai
1 bwaduwa,

“Fiyao, kwa sanamaniya gabana nakasina Kkita
ta viviya nofe savivinanama nenei. 26 Naki tu-
tutaumi kwa kitiya keta kwa nowaniya namaise
Fauno i savisavivina Efeso sinenei eketa yota fafani
Eisiya kana matatafu. Tanake namoga yagwanisi
nuwatasii kanikaniya keta Atemisi kana kodukodu
si visagaketuketuwiya. Tanake 1 bwadubwaduwa, ‘Tha
kafa kodukodu namoga nimasiyai si kikifufuna o
mukamokena guyau.” 27 Eketa kita aviyaonana

kaivakuku Kkasi tokifufuna tana kitadewadewa be
Fauno muka kata wava ina givigoyoi yota muka

yata kaikaiwabu kana ke'ta ina guduya. Keta yota
muka yata guyau kana kafa kodukodu kana numa
ina viibakaokaogo. Nofe tova Eisiya sinenei be
fwayafwaya kana matatafu si kodukoduwa guyau
Atemisi nenei, eketa kita matata ina fakina ven-
emokena be kana wava muka ina bwavi.”

28 Tovanama Demetiniyasi yana bwadu
si nowaniya, kayosi 1 kuga keta si vikafinafina, “Kita
fiyao Efeso yata guyau Atemisi kana wava o
nakatamokena!” 29 Namoga matatafusi menana
sinenei kayosi sinowaniya eketa sivibutuwa
si vikafinafina atu muka kana ugu sita sanamanei.
Keta sabu sinemiya Gaiyusi keta Anisitako
si givikavinisiya, tasike fiyao Masedoniya atu
Fauno nukusi si ninidadana, keta si sinakanikanisiya
keta siniisiya menana yana kafa nusifusifufu

kana kabagai. 30 Fauno nuwanuwana be
ina niya yoko matasiyai be ina nusifufuwa, atu
tomuniyeina muka sita sawateweyei. 31 Yota tunisi
fafani Eisiya kana namoga nakanakasisi, tasike
aviyaonana Fauno unaunana, kana matakawa
fifiwanina si teweiya Fauno nenei be muka ina nai
menananama yana Kkafa nusifusifufu kana
kabagai.

32 Kafa nusifusifufu kana kabagai, sabu
nuwatasi ibauwa venemokena. Tunisi namoga

sivikafinafina iba tamo fasinei eatu tunisi o
si vivikafinafina nuwanuwa tunisi fasisiyai.

Namoga yagwanisi muka  sita sanamanei
avana uguna yo sinai nokomai. 33 Fiyao Diu
namoga tamokaga si katutunetuniya kana wava
Anekisenida i niya yoko naunei keta namoga yoko

sinenei si fina be ina bwaduwa. Eketa Anekisenida
nimanei  1nusawatana namoga matatafusi

ina kanovisiya fasinei be yoko ita iyavisiya vitana
fiyao Diu muka sita vikaiugunei goyona nofe. 3¢ Atu
tovanama sikitiya tanake tene Diu, matatafusi
vikafinafina si tenekasikasisiyemokiya tamo nenei
si bwadubwaduwa, “Kita fiyao Efeso yata guyau

Atemisi kana wava nakatamokena!” Kana
nivaniva vanavana kana bai nuwesi i kakavisiya.

35 Keta tamokaga menana kana namoga
nakasina sabu isawatanisiya keta nenesiyai
ibwaduwa, “Fiyao Efeso, fwayafwaya kana

T 19:20 Menana yana kafa nusifusifufu kana kabaga o numa
nakasina muka na kana kudukudu. Si fufuniya kana kita maise
saonau kwafinina. Namoga yagwanisi taki 26,000 maise kana
fata nokomai sina yokowa. Namoga nokomai si niniya eketa avi
avikuvikukuna o vikaneganega si matamatakwafukwafuwa.

matatafu sisanamaniya Efeso menana nakasina
o tokitavikavina guyau Atemisi kana kafa
kodukodu fasinei keta yota kana nawenawe

maise kifukifufuna tafutafuna abamei ifekuwa.
36 Matatafusi si sanamaniya nofe o venemokena,

na uguna kwami ita kanovimiya eatu muka tamo
fufuna goyona kwata savivinei. 37 Kwami namoga
nofe kwa nemiisiya wekamai, atu tasike muka
avana sita gikumai numa kodukodu neneio bwadu
goyona sita bwaduwei yata guyau Atemisi fasinei.
38 Kafa fonayau kana numa kakayauna
yota kana namoga nakanakasisi o naki noko.
Taki Demetiniyasi yana tobunanige nukusi
nuwanuwasi be aitevana tamo sina vinoiya, kana
nufota sina niya kana kabagai ebe yo nokomai
tututausi sina vikavivinoiya. 39 Atu taki yami
nuwanuwa iba tunisi fasisiyai, nao menana kana
namoga nakanakasisi yasi yokowai kana fata
kwana nusifufuwisiya ebe sina gidawadawaniniisiya.

40 Avamasi  kimoki  1ikikinomana  fasinei
naki a matuta. Kita matata ita kata akata
Noma namoga nakanakasisi sina vinuesanita

sina bwaduwa vitana Kkita tata vivikasanegwanegwa.
Nofe vikasanegwanegwanama muka tamo

kana nuwatamayeta. Eatu taki nokomaise
sina nuwanuwa Kita fasitiyai, nao muka kana fata
be tana gidawaniniyei.” 41 Tovanama menana

kana namoga nakasina maise i bwaduwa muninei,
namoga 1igionovisiya sikikinomana keta kafa
nusifusifufu kana kabaga si teweiya.

20

Fauno I Niya Masedoniya Keta Ginisi Nenesiyai

1 Tovanama noko vikasanegwanegwanama
Efeso sinenei ikataniya, Fauno tomuniyeina
1 wenevakukusisiya eketa 1vatonisiya ebe Yeisu
sina munimuniiya. Muniyal yo 1 vioiyoowisiya
eketa inogokawawa Masedoniya yana fafaniyai.
2 Yana kikinomana muninei iniya menana
tamokatamokaga nenesiyai tovitumagana
i vavatonisiya yana sifufu yagwanina nenesiyai,
eyo muniyai i niya fafani Ginisi, 3 eketa nokomai
i fakwa yamayamana tonusi. Kabegomokena be
wakai ita niya fafani Siniya neneieatui biganowana
vitana fiyao Diu tunisi si weifufuna kana munuwa

fasinei noko kamudadananama nenei. Na fasinei
yana nuwanuwa 1igiviniya eketa imakaviniya

Masedoniyei i niya.

4 Namoga tunisi nukusi kaena si kwafuya maise
Finusi natuna Sofata tene Beneya, fiyao Tesanon-
aika kasi nuwa Anisitako keta Sikanidasi, Gaiyusi
tene Debi, Timoti, eketa fafani Eisiya namoisi

kasi nuwa Tikikusi keta Tonofimusi. > Nofe
namogasima wakai si viketanuna eketa Tonowasi

menana nenei si fotikiya,  Maneka Muka Nakana
Nutuva Kana Ka muninei, menana Finifai nenei
ka toga. Eketa kuyadayada kana vi5 muninei
menana Tonowasi nenei unaunaki ka nisaisiya
eketa nokomai ka fakwa wiki tamokaga.

Fauno Yutiko I Sinaviyawasiya
7 Satadei vanavanasonuwai tovitumagana
tunisi nukusi ka yokowa viyao kana ka yota
Tuveka yana ka kana kiyakiyaya kana kawiiya
fasinei, atu Fauno inumamanisiya. I nuwanuwa
vitana nuwabuni  Tonowasi  ina teweiya,

na fasinei inusifufuwisiya kana nivaniva

i vinuwabunasinefouwa. 8 Totomu kuetana namai
ka yokowa nenei, kimayeta 1kanatadenideniya.

9 Namoga tufunakasina kana wava Yutiko numa
kana kiyonavifofofo kana vitonu nugiginabu
nenei inuvitoga. Fauno yana sifufu i soniya
nubwayoumataina eketa  Yutiko matana
1 goyomoka. Tovanama 1 kenonuwataunuwa,
i kabwataviniya  keta ifekuwa fwayafwayai.
Tovanama sisobuwa keta si sinanakasiya, Si kitiya
matematena. 10 Fauno yota i sobuwa keta Yutiko
tofwanei 1itananiya eketa inutaviya. =~ Namoga
1iyavisiya 1bwaduwa, “Muka kwana nuwanuwa,
namoga yawayawasinal!” 11 Munifotai
1 vanesavaviniya numai eketa Tuveka yana Ka
kana kiyakiyaya 1 fufuniya eketa tovitumagana
nukusi sikawa. I nusifufuwisiya kana nivaniva
tova 1ikatakiya yo muniyai na menananama
i teweiya. 12 Tovitumagana o namoga dewadewana
yawayawasina si oviya keta na yasi sebobo si niya
numai.

Fauno Na Unaunana Si Niya Minitusi
13 Kimaga wakai ka venuviketanuna ka niya Asosi
menana nenei, eatu Fauno 1iiyavikiya vitana
kavananei ina nemiya nokomai yo kana totoiya.
14 Nokomai ka vikaninisaga keta itoga eketa
matatafuki kaniya Mitinini menana nenei.
15 Nokomai ka teweikiya eketa kuyadayada
kana vinuwa nenei kaniya menana tamokaga

nenei Kiosi simuna niniunei. Nokomai
ka banuwa yo muniyai Kka kanayauwa ka niya

Samosi simunai eketa kuyadayada kana vinuwa

nenei o Kka kikinomana Minitusi. 16 Fauno
muka nuwanuwana tova inateweyei Eisiya

yana fafaniyai, na fasinei muka kata kanasuna
Efeso eatu ka venukatuvaavaga. Isogowa uguna
nuwanuwana be taki meyameyanina maise
Yenusanema ita kikinomana Kabwaga Matana
kana tovai.

17 Eatu tovanama ka kanasuna Minitusi, Fauno
yana kisuya iniya Efeso ebe ekanesiya kana
tokawakawa sita nemiya sita kitiya. 18 Tovanama
Si nemiya, 1iyavisiya 1bwaduwa, “Kwami naki
kwa sanamaniya namaise yaku fakwafakwa
kwami nukusi tova kana matatafu fafani Eisiya
nenei, tovanama kafa viuguwai a nemiya eketa
kana nivaniva kimoki. 19 Tunisi fiyao Diu

si weifufuna be sita weikuvavanikuwa na nenei keta
anuvanuva nakanakasisi neneslyal a nisaisiya,

na nakiyai atu nuwasobuwai yota tamo tova
katekateku na yana bwedi nukusi atu Tuveka
fasinei a bunanigeya.

200 Muka tamo kami  bwadu-ovivita
ata givikaviniya, = tovanama Guyau fonana
nenei anumamana sagisagigi nenesiyai Kketa
a visawavenena sabu nenemiyai yota numa
nenesiyai. 21 Bwadu fifiwanina fiyao Diu eketa
Kani Kwauna a venisiya. A iyavisiya vitana yasi
go'yona nenesiyai sina ugevinisiya be Guyau nenei
sina saga keta yata Tuveka Yeisu sina vitumaganiya.

22 Eketa sifufu nofe kwa nowaniya.  Guyau
Kanununa 1 visimeikuwa eketa ana niya
Yenusanema, eatu muka ata sanamanei avana
ina kikinomana nenekuwai, 23 eatu menanasima
nenesiyai  a niniya, Kanunu  Tafutafuna

1 gigimatakawikuwa vitana nokomai deni eketa
dauna nakanakasisi nenesiyai sina tenikuwa.

24 Yota taki sina nuvimatikuwa na muka fasinei
ata nuwanuwa nakasina, eatu iba nakatamokena
nenekuwai o nuwanuwaku Tuveka Yeisu
bunanige i venikuwa ana nusafuya. Bunanigenama

0 Guyau yana omukumukutana bigana namoga
ana iyavisiya.

25 A numamaniya matatafumi nenemiyai Guyau
yana Kafa visime fasinei. Eatu naki nofe tova
a sanamaniya gewa kimoki keta ininiya, muka
yota tafakaiku kwana kitai.  26-27 Muka tamo
Guyau yana vinuwadadana kana matakawa
ata givikaviniya, naki matatafuna a bwaduwekogoiya.

Na fasinei bwadu venemokena nenei nofe tova
ana iyavimiya. Taki aitevana tamo bwadu nofe

muka ina vitumaganei ebe muka yawasivagata
ina nisagai, iyau muka kaku kuvana.

28 Kwami  toviketanuneina  tututaumi
kwana kitavikavinimiya yota tovitumaganasima
matatafusi Kanunu Tafutafuna kanonovamiyai

1 tenisiya, kwana kitavikavina-dewidewisiya
maise yomuyomu Kkasi tokitavikavina yana
yomuyomu 1 kitakitavikavinisiya. Tasike

Guyau yana namonamoga, tauna ufaufanei
i kimwanetamanisiya. 29 A sanamaniya tovanama
ana venuteweimiya tonumamana-vikanonono
sina nemiya sina tuyanomwanimiya eketa
namoga yasi vitumagana sina givigoyuya, naki
maisemoka anuketa-wanawanaki manimaninisi
sina nemiya sifi waumisi nenesiyai eketa
sina nuvimatisiya. 30 Yawane yota tututaumi

20:24 2 Timoti 4:7

sinemiyai tunisi namoga sifufuvi-kanonono nenei
sina visawavenena eketa tovitumagana nuwatasi
sina kaniya ebe yasi visawavenenasima goyosi
tovitumagana sina muniiya. 31 Na fasinei matami
ina fekuwa! ~ Kwana tukuya, manamana tonusi
sinesiyai na matainuku muka ata onovei yaku
vivisawavenena tamokatamokaga nenemiyai
kuyadayada be nuwabuna.

32 Tova nofe Guyau nimanei a tenitenimiya.
Yana omukumukutana sifufuna, naki
kwana vitumaganemokiya. Taki bwadunama
kwana muniiya, yawasimi sina tafwa fifiwanisi
eketa Guyau yana sawanuwagabubu ina venimiya
naki yana bwadudabadaba tauna yana
namonamoga tenetenesineinasi nenesiyai maise.

33 Nukusi ta fakwafakwa nenei muka tamo aite-
vanayana gabana o kana kwame ata vai. 3*Kwami
naki kwa sanamanikuwa, iyau tauku nimakuwai
kaku ovivita a ninisaiya eketa nenei yota unau-
naku a oovivitisiya. 35 Yaku savivinasima nen-
esiyai iyau tauku a vikafakita nenemiyai eketa
a visawavenimiya vitana yata dibumusiga nenei
kana fata goyogoyo tana ovivitisiya. Tana tukuya
Tuveka Yeisu i bwaduwa, ‘Kavenena namoga nen-
esiyai o kana sebobo nakatamokena muniyai yo
yuna.’”

36 Tovanama inusifufukooga  matatafusi
kaetutusi si viketogunina eketa 1kawanunukuwa.
37-38 Yana sifufu nenei i iyavisiya i bwaduwa, “Muka
yota tafakaiku kwana kita-savavinei.” Nofe
bwadunama katekatesi inuyavayavaniya, eketa
matatafusi si nusiya si viyuiya eketa si bwedisitesitiya
eyo si kwafuya nukusi si niya wakai.

21

Fauno Yana Nai Yenusanema ) )
1 Efeso tovitumagana Kkasi toviketanuneina

ka vioiyoowisiya muninei, Kka sinanakata keta
dawaniniina ka niya Kosi simunai eketa nokomai
ka banuwa. Nuwabuni kaniya Nodesi eyo
ka tamana Fatana menana nenei Kka saniniya
eketa kasobuwa. 2 Nokomai waka tamokaga
ka nisaiya ina tamana Foenisiya, nenei Kka toga
eketa Kka kanayaukiya. 3 Ka nemiya Saifunusi

simuna niniunei eketa kukikimawaki ifakwa
eatu ka venukatuvaavaga Siniya yana fafaniyai.

Wakanama o Taya menana nakasina kana
nogonogo i totoiya ebe nokomai ina nusiwasiwaiya,

na fasinei ka nikanasuna.
Nokomai tomuniyeina ka nisaisiya eketa

wiki tamokaga nukusi ka fakwa. Nokomai
Kanunu Tafutafuna yana visawavenena nenei,
tomuniyeina Fauno si matakawiya be muka ina nai
Yenusanema. > Eatu tovanama yama nai kana
tova 1nisaiya, Kka misiniya eketa ka nogokawawa.
Tovitumagana matatafusi na kakawasi eketa na
natunatusi menana Siteweiya eatu sikwafukiya
nukusi ka sobuwa gibowai. Nokomai matatafuki
kaetutuki ka viketogunisiya eketa ka kawanunukuwa.
6 Nukusi Kka vioiyoowa eketa kima ka toga-
savavinikiya wakail eatu tasike si makavinisiya yasi

menanai. -
7Yama kamudadana Taya nenei i kakaviya eketa

ka kanasuna Tonimaisi menana nenei. Nokomai
tovitumagana Kka venuyofiyofisiya eketa nenesiyai

ka fakwa kuyadayada tamokaga. 8 Kuyadayada

21:8 Bunanige 6:5, 8:5

venuwanei noko menananama ka teweiya atu
ka niya Sisaniya menana nakasinei eketa nokomai
Finifi yana numai ka fakwa. Tanake namoga tamo

vivinuwadadaneinana. Tovanama Yenusanema
sinenei namoga kasi 7 sigibokisiya, tanake o

nukusi si vinuwadadaniya ebe yo sina ovivita Guyau
yana mudadava fasinei. Yota tanake Guyau
fonana kana tonumamana namoga nenesiyai.

9 Tanake natunatuna vivine tutubonosi nasi
nufunina. Tasike tamo tova Guyau fonana fasinei

si bwadubwaduvio@ona.

10 Kuyadayada muka yagwanina muninei
Guyau yana tomatakawa tamokaga kana wava
Agabusi, fafani Yudiya nenei 1isobunemiya
Sisaniya. 11 Inemiya nenekiyai, Fauno kana
wakina iviya eketa tauna nimana keta kaena
ikiyona eketa 1ibwaduwa, “Naki nofemaise
Kanunu Tafutafuna fonana, ‘Fiyao Diu kasi
toviketanuneina, toniwakina nofemaise
sina yoniya eketa Kani Kwauna nimasiyai
sina teniya’” 12 Tovanama nofe bwadunama
ka nowaniya, tovitumagana tunisi nukusi Fauno
ka nuoneoniya ebe muka ina nai Yenusanema.

13 Eatu ibwaduwa, “Ava uguna nofe-
maise kwa bwedibwedi eyo katekateku
kwa nunubudabudaniyal! Iyau o muka vitana

ata gidewadewa kaku kiyonaga fasinei, eatu naki
a gidewadewa ebe Tuveka Yeisu fasinei ana mateya.”
14 Tovanama ka kitiya muka kana fata be yana
nuwanuwa kana givinai, naki ka onoviya eatu
ka iyaviya vitana avana Tuveka yana nuwanuwa
maise ita saviviniya.

21:10 Bunanige 11:28

15 Kuyadayadasima 1ikakavisiya ~muninei,
ka gidewadewa eketa ka nogokawawa Yenusanema
fasinei. 16 Sisaniya tomuniyeina tunisi nukusi
ka niya, eketa si niikiya Munasoni tene Saifunusi
yananumai eketa nokomaika fakwa. Namoganama
nofe o tanake tamo tovitumagana nauna.

Fauno Yemesa I Venufotiya
17 Tovanama  ka kikinomana  Yenusanema,
tovitumagana na yasi sebobo si venuyofiyofikiya.
18 Kuyadayada venuwanei Fauno nukusi ka niya
Yemesa ina kitiya fasinei, eketa Yenusanema
tovitumagana kasi toviketanuneina matatafusi
si nemiya nokomai. 19 T bwaduviagigikuwisiya
muninei, matatafuna gunina ovina
1 nusifufuweko@oiya nenesiyai namaise yana
bunanige sinenei Guyau i savivina Kani Kwauna
nenesiyai fasinei.

20 Tovanama yana sifufunama sinowaniya
Guyau si daviya. Eketa Fauno si iyaviya si bwaduwa,
“Unaki, naki ku sanamaniya fiyao Diu nofemai
sagisagigi Yeisu si vitumaZaniya eketa matatafusi
Guyau yana visime si oofekufekuwiya. 21 Eatu
Sinowaniya avage tovanama kuniniya Kani
Kwauna yasi kabaga nenesiyai, matatafusi
fiyao Diu ku vivisawavenena vitana Mosese yana
visime sina sagakuwakufutiya. Tamo iba avage
ku iyaiyavisiya ebe natunatusi namoga muka
sina nufifina yota kata sanu muka sina muniyei.
22 Yawane ya nemi fasinei sina biganowana.
Na fasinei avamasi tamo tana fufuniya
ebe sina sanamaniya  vitana  bwadusima
si nowanowanisiya 0 muka venemokena.

23 Eketa avana kana iyaviwa, naki maisemoka
kuna fufuniya. Nofemai namoga kasi nufunina
Guyau fasinei sikawayaba. 24 Nukusi kwa nai
Numa Kodukodu wasiketanei ebe givieyaeya
kana fufuna kwa savivininei Guyau matanei. Eyo
muniyai kuna nufata ebe debabousi sina kigosiya.
Taki namoga sinakitiwa nofe fufuninama
kuna fufuniya, matatafusi sina sanamaniya gewa
kwaga o Mosese yana visime ku munimuniiya.
Eketa sina sanamaniya gewa sifufusima fasiweu o

sifufu-vikanonono. _
Eatu Kani Kwauna  tovitumagana

fasisiyai, nao yasi nufunufu Kka viginiwiya yata

nuwanuwanama fasinei = eketa nofemaise
ka iyavisiya ka bwaduwa, ‘Avi viyo kifukifufuna

nenesiyai sivibwanaoseiiya, muka kwana kaniya.
Yota muka ufaufa kwana yumiya. Muka
yomuyomu kayona kikidubina kwana kaniya.
Eketa yota muka kwana kudokaokaog@o.” ”*

26 Eketa kuyadayada kana vinuwa nenei Fauno
noko namogasima kasi nufunina iovisiya eketa
nukusi sigivieyaeisiya Guyau matanei. Muni-

21:23 Ginaganaga 6:13-21 21:25 Bunanige 15:29 * 21:25
Nofe fufunasima nenesiyai vimomona i vivigoyona. Kudo — Yauna
20:14, Visime Nuvinavinana 5:18. Aitevana tamo gumayogu o
namoga ina mataveiya gabana o nogonogo fasisiyai — Visime Tafu
19:29, 1 Kononita 6:15. Namoga eketa namoga nukusi gumayogu
eketa gumayogu sina mataveya — Visime Tafu 18:22, Noma 26:27.

ayona o taki natuna — Visime Tafu 18:6. Aitevana yomuyomu

— Efeso 5:3. Aitevana tamo namoga o gumayogu ina nuyakayakaniya

fotai ikanasuna Numa Kodukodu kana wasike-
tai 1 matakawisiya avi tovai kasi givieyaeya kana

tova ita kakavei fasinei. Ebe noko tovanama
nenei kasi givieyaeya bwanaosesi, tovibwanaose

sita vibwanaoseiisiya tamokatamokaga fasisiyai.

Fiyao Diu Tunisi Fauno Si Givikaviniya
27-29 Kuyadayada 7 kabegomokena be givieyaeya
kana fufuna ina kakaviya, tunisi fiyao Diu
fafani Eisiya nenei Fauno sikitiya Numa

Kodukodu kana kani sinenei. Eatu nauna o
Fauno sikitiya Tonofimusi tene Efeso nukusi

Yenusanema menana nhenei, eatu Sinuwanuwa

vitana Fauno Tonofimusi ita kanasunei Numa
Kodukodu kana kani sinenei. Namoga

si visimwanakasisiya eketa Fauno si givikaviniya
eatu sivikafinafina si bwadubwaduwa, “Fiyao
Isineni kwa nemai. = Kwa oviviteiki be namoga
nofe kana mata tateneil  Namoganama nofe
1vivisawavenenaniya yana nidadana nenesiyai,
kita Isineni isawasawavigoyowita yota Mosese
yana visime Kketa yota Numa Kodukodunama
nofe fasinei. Ginisi namoisi i nemiisiya kabaga
nofe tafutafuna nenei eketa i weigavigaviya Guyau
matanei.”t

0 Tovanama namoga sinowaniya dagedage
itoga Numa Kodukodu sinenei, Yenusanema
kana matatafu nuwanuwa siviya eketa kabaga

21:27-29 Bunanige 20:4 T 21:27-29 Fiyao Diu si nuwanuwa
vitana Kani Kwauna muka eyaeyasi, eketa yasi visime nenei Kani
Kwauna kana fata sina kanasuna yasi kani sinenei. Eatu fiyao
Diuga nao sina kanasuna kani kusinena — Isineni yasi kani eketa
vivine yasi kani. Taki aitevana tamo visime nofe ina yakweniya,
sina nuvimatiya.

tuninatunina nenesiyai sidibwana nokomai.
Fauno sigivikaviniya eketa  si sinakanikaniya
si kikinomaniya Numa Kodukodu kumenanina,
eatu tuiyo kawa si venukatugudusiya. 31 Fauno
sivivibailya be sina nuvimatiya eatu Noma
tonuaviya kasi toviketanuneina biga 1nowaniya
vitana fiyao Yenusanema namoga matatafusi

si vivikamunumunuwa Numa Kodukodu Kkana
kani sinenei. 32 Eketa yana tonuaviya Kkasi

kaimatana nukusi ivenuvakukusisiya eketa
si dibwana sabu kuweyaisi. Tovanama sabuveka
si kitisiya tonuaviya kasi toviketanuneina nukusi
Si nenemiya, vitana Fauno simunumunuya eava
si onoviya.

33 Tonuaviya kasi toviketanuneina 1inemiya
eketa Fauno i givikaviniya. Yana tonuaviya
1 visimeisiya eketa seni nuwesi nenesiyai si yoniya,
munifotai eyo sabuveka inutoninuvenuveisiya
i bwaduwa, “Nofe o aitevana? Ava o i fufuniya?”
34 Sabuveka sinesiyai namoga tunisi iba
tamo fasinei sivivikafinafina, eatu namoga
tunisi o naki  sivivikafinafina-kaokaogowa.
Vikafinafina i vikatumataiya eketa tonuaviya kasi
toviketanuneina muka kana fata vidagedage
kana uguina sanamanei. Na fasinei yana tonuaviya
ivisimeisiya ebe Fauno sina kanasuniya numa
fakinina nenei. 35 Eatu tovanama inemiya
numa fakinina kana kaevaavaga niniunei,
sabuveka sivibaimoka nuwanuwasi be Fauno
sina givikaviniya, na fasinei tonuaviya si ginakasiya
eketa siunamokiya ebe sina ofafafiya namoga
nenesiyai. 36 Sabuveka siomunitawisiya eatu
si bwaubwauwa, “Kwa nuvimatei! Kwa nuvimatei!”

Fauno Sabuveka I Nusifufuwisiya
37 Tovanama Fauno kabegomokena be numa
sinenei sina kanasuniya, Giniki fonasiyai tonu-
aviya kasi toviketanuneina 1iiyaviya 1bwaduwa,
“Kana fata ata nusifufuwiwa?”

Noko nenei tonuaviya kasi toviketanuneina
1sabanutuga eketa 1iyaviya 1bwaduwa, “Omasi
kwaga bwadu-Giniki ku sanamaniya? 3% Iyau
a nuwanuwa vitana kwaga bwatanemoka tene Iti-

fita maise. I anuvanuva be kama toviketanuneina
nenesiyai ita nuaviya, eketa totaniyagunu Kkasi

4,000 na funumisi i viketanunisiya eketa si niya
fwayafwaya nunumonumonei. Eketa kwaga
namogauma?”

39Faunoi nufatai bwaduwa, “Muka, iyau tene Diu,
a tufuwa fafani Sinisiya sinenei menana na kana

wava Tasusi nenei. Kana fata kuta sawateweikuwa
be namoga ata nusifufuwisiya’?”

40 Toviketanuneina i vinowana eketa Fauno kae-
vaavaga nenei imisiniya eatu nimanei namoga

I nusawatanisiya. ~ Tovanama 1 katanisiya, Ibeniu
fonasiyai i nusifufuwisiya.

22

1 Fauna i bwaduwa, “Amamaku keta unaunaku,
kwa vanenegeiku eatu tauku ana tanafafafanikuwa
iyau muka tamo goyona ata fufuniya.” 2 Tovanama
sabuveka Fauno sinowaniya tututausi Ibeniu
fonasiyai i nunusifufuwisiya, vikafinafina si onoviya
eatu si numananava.

3 Fauno i bwadu-savaviniya i bwaduwa, “Iyau tene
Diu, a tufuwa menana Tasusi nenei fafani Sinisiya

22:3 Bunanige 5:34-39



Bunanige 22:4 cxii Bunanige 22:9

sinenei. Nokomai Yenusanema a kanakata eketa
nuwatasuyasuya aviya. Kaku tovisawavenena

o Gamaniyeni eketa wagawagata yasi visime be

kasi sanu matatafuna ivisawavenikuwa fakinina
venemokena. Nuwanuwaku nakasina be
Guyau ana muniiye-dewadewiya, maisemoka

kimoki kwami kwa munimuniiya. 4 Na fasinei
aviyaonana Yeisu yana Ke'ta nununei si niniya,
a givikuvavanisiya eketa tunisi simateya. Yaku
visime nenei tovitumagana namoga keta vivine
si givikavinisiya eketa deni nenei sitenisiya.
> Tovibwanaose kasi toviketanuneina Kketa
tokawakawa matatafusi nukusi sisanamaniya

a bwadubwaduwa venemokena. Nufunufu
viviginiwisi sivenikuwa ebe tunisi unaunasi

fiyao Diu menana Damasiko nenei si fakwafakwa
ata venisiya. Nokomai aniya Yeisu Kkana
tomuniyeina ata nuwasisiya ebe ata kiyona eketa
ata makavinisiya ~Yenusanema ebe nofemai
sita vimatadawanisiya.

6 Naki kuyadayada kana sinefou nenei, ketai
a niniya eatu Damasiko niniunei abameimayesina
matakikikwanena visabanutugai i tafafifinikuwa.
7 A fekuwa fwayafwayai eketa kayokayo a nowaniya
1 bwadubwaduwa nenekuwai, ‘Sauno, Sauno, ava
fasinei yo ku givigivikuvakuvavaneiku?’

8 Eketa a nufata a bwaduwa, ‘Aiye, kwaga aite-
vana?’
Eketa inufata 1bwaduwa, ‘Iyau  Yeisu

tene Nasaneti, Iyau gwadikuma
ku givigivikuvakuvavanikuwa.” 9 Namogasima nukusi

22:4 Bunanige 8:3, 26:9-11

ka niya 0 mayesina yota sikitiya eatu kayokayo
1 nunusifufuwikuwa 0 muka sita nowaniya.

10 Eketa a nutoninuvenuviya a bwaduwa, ‘Tuveka,
avamasi ana fufuniya?’
[iyavikuwa 1bwaduwa, ‘Kumisini be ku nai

Damasiko. Nokomai tamo aitevana
ina nusifufuwiwa ebe yaku nuwanuwa matatafuna

kuna savivinisiya.’

11 Mayesina matakikikwanena mataku i fwakiya
eketa muka kaku fata tamo aviyavana ana kitai,

na fasinei unaunaku nimakuwai siova eketa
si niikkuwa Damasiko. 12 Nokomai namoga

tamokaga kana wava Ananaiyasi ifakwafakwa
0 Guyau nenei ikodukoduwa yota Mosese yana
visime i munimuniye-dewidewisiya. Yota fiyao Diu
matatafusi nokomai sivifotuwiya. 13 Inemiya
niniukuwai 1imisiniya keta ibwaduwa, ‘Unaku
Sauno, ku kita-savavineu!” Na naki tovanama nenei
a toneya eketa Ananaiyasi a kitiya.

14 Eyo Ananaiyasi 1iiyavikuwa 1bwaduwa,
‘Wagawa@ata yasi Guyau 1igibokiwa ebe yana
nuwanuwa Kkuna sanamaniya. Toeyaeyanamoka
naki Kku kitiya eketa ku nowaniya 1 nusifufuwiwa.
15 Kwaga kuna viwakakakiya tanake fasinei
ebe namoga matatafusi kuna iyavisiya avana
ku kitiya eketa ku nowaniya. 16 Eketa muka yota
kuna fotafota. ~ Naki ku misini be givibutabuta
kuvai. Tovanama kuna kawanunukuwa Tuveka
kana wavai, ya go'yona ina gona-teweisiya.’

17 Tovanama a makavinikuwa Yenusanema,
Numa Kodukodu kana kani sinenei
a kawakawanunukuwa eatu a kenokita. 18 A kitiya

Tuveka 1inunusifufuwikuwa 1bwaduwa, ‘Namoga

nofemai ya sifufu fasikuwai muka sina katuvai na

fasinei dibwadibwaninei Yenusanema nofe tova
ku teweyei.

19 Eatu aiyaviya abwaduwa, ‘Tuveka, naki
namoga Sisanamaniya numa kafa yokoyoko
tamokatamokaga nenesiyai ka tovitumagana
deniyai a tenitenisiya eketa a munumunusiya.

20 Eketa tovanama ka tokanakakikakina Sitiveni
si nunuv1mat1ya iyau nokomai a misiniya eatu

yasi fufunanama a visawadewadewiya, eketa
tonuvimatesima kasi nuya a togatanisiya.’
21 Eatu Tuveka iiyavikuwa ibwaduwa, ‘Ku nai,

a vivisimeiwa kedawanauwai Kani Kwauna nene-
siyai.””

Fauno I Bwaduwa Tanake Tene Noma
22 Sabuveka Fauno sivanevaneneiya eatu

tovanama nofe bwadunama  sinowaniya,
kayosi 1ikuga eketa sivibutuwa si vikafinafina,
“Namoga nofe ina mateyal Muka kana nufota
be ina fakwafakwa!” 23 Eketa si vivikafinafina eatu
kasi nuya nenesiyai sinunukwasikwasiya eketa
fwayafwaya kafusisimina si teweteweina atai.”

24 Toviketanuneina yana tonuaviya i visimeisiya
ebe Fauno sina kanasuniya yasi numa fakinina
kana kani sinenei. Eketa 1visimeisiya ebe
sina munuya eatu sina nutoninuvenuveiya
be sinasanamaniya avana uguna fiyao Diu
si kayokuga yo si finafina-takatakanei. 25 Tovanama
si vibutuwa kunava nenesiyai siyonayoniya be
sina munuya, Fauno tonuaviya yasi kaimatana
1 misimisiniya 1iyaviya 1bwaduwa, “Noma yana

22:20 Bunanige 7:58 * 22:23 Fufuna nofe o fiyao Diu yasi
kayokuga kana fufuna maise.

visime nenei o0 muka tene Noma kwana munu-
kaokaog@owei. Nauna kwata vinuesanikuwa ebe taki

ata fufunagoyowa, enao kwata munukuwa.”

26 Tovanama kaimatana Fauno yana bwadu
1nowaniya, 1niya toviketanuneina nenei eketa
i bwaduwa, “Avamasi kuna fufuniya? Namoga nofe

o tene Noma.” o .
27 Toviketanuneina iniya Fauno nenei eketa

liyaviya 1bwaduwa, “Kuiyaveiku, venemokena
kwaga tene Noma?”

I nufata i bwaduwa, “Ika. Iyau tene Noma.”

28 Toviketanuneina Fauno iiyaviya ibwaduwa,
“Iyau gabana nakatamokena a nufata eketa

a vitene Noma.”

Eatu Fauno ibwaduwa, “Iyau o Noma yasi tu-
fuwa.”

29 Tonuaviyasima vitana sita nutoninuvenuviya

eatu si matuta Keta si venuvamunimunikwana. Eketa
tovanama toviketanuneina i sanamaniya vitana

Fauno tanake tene Noma eatu 1ivisimeisiya be
si yoniya, eketa naki i matuta.

Fauno Diu Kawakawa Nausiyai I Misiniya

30 Kuyadayada venuwanei tonuaviya kasi
toviketanuneina nuwanuwana fiyao Diu Fauno
Sivinoiya fasinei kana ugu ina sanamaniya. Na
fasinei deniyai 1igiyauya eketa tovibwanaose
nakanakasisi eketa Diu Kawakawa 1 visimeisiya
eketa siyokowa. Eyo Fauno 1inemiiya keta
tafakaisiyai i misiniya.

1 Fauno matana dawaniniina iniya Diu
Kawakawa nenesiyai eketa 1iiyavisiya 1 bwaduwa,

“Unaunaku, yawasiku matatafuna a fakwiiya
dawaniniina Guyau matanei, eketa katekateku o
eyaeyana kana nivaniva kimoki.”

2 Tovanama tovibwanaose kasi _tovike-
tanuneina Ananaiyasi nofe bwadunama
i nowaniya, i nuwagoyowa eketa aviyaonana Fauno
niniunei si misimisiniya, ivisimeisiya ebe kawana
sita nutafifuwafuwaiya. 3 Eatu Fauno i kawafatiya
1 bwaduwa, “Guyau ina nutafiwa. Namoga matasiyai
ka kita dewadewana eatu katekateu o gavigavina.
Nanemai ku nuvitoiwa avage Mosese yana visime
nenei kuna vinuesanikuwa, eatu visimemokena
o kwaga naki ku yakweniya tovanama namoga
ku visimeisiya ebe sita nutafikuwa.”

4 Aviyaonana Fauno niniunei simisimisiniya
Siiyaviya sibwaduwa, “Ava uguna Guyau
yana tovibwanaose Kkasi toviketanuneina
ku sawasawanuketuwei?”

> Fauno inufata ibwaduwa, “Unaunaku, muka
ata sanamanei gewa tanake o tovibwanaose
kasi toviketanuneina. Guyau fonakituna
i bwaduwa, ‘Muka yata sabu kasi toviketanuneina
kuna sawanuketuwei.” ”

6 Fauno i sanamaniya Diu Kawakawa sinesiyai
tunisi Sadusi eatu tunisi o Fanasi, eketa kay-
ona nakasinei i bwaduwa, “Unaunaku! Iyau tene
Fanasi maise yota amaku. A vitumaganiya Guyau
namoga matematesi ina sinaviyawasa-savavinisiya.
Nofe fasinei kwa vivinuesanikuwa.”

7Tovanama Fauno nokomaise i bwaduwa, Fanasi
eketa Sadusi sivibutuwa siavigwavigwaega nenei

23:3 Madiu 23:27,28  23:5 Yauna 22:28  23:6 Bunanige 26:5,
Finifai 3:5

yoko si takiya eketa nuwesi i kikinomana. 8 Yasi
vigwaega uguna o nofemaise. Sadusi si bwaduwa
avage muka tamo misini-savavineina yota muka
tamo Guyau kana kaetoga abamei eketa yota
muka tamo kanunu. Eatu Fanasi o nofe ibasima
S1 vitumaganisiya.

9 Vikawabwadubwadu inakata, eketa tunisi

visime kana tovisawavenena Fanasi kunumisi
nenel S1 misiniya eketa S1 numanimaniniya

si bwaduwa, @ “Namoga nofe muka tamo
goyona ita fufuniya. Kana kita kamo tamo
kanunu o tamo Guyau kana kaetoga abamei
i nusifufuwiya.” 10 Avigwavigwaega i nakatamoka
eketa tonuaviya kasi toviketanuneina i matuta
Fauno sita sinabwegabwegiya, na fasinei yana
tonuaviya 1 visimeisiya Sioviya eketa siniiya yasi
numa kana kani sinenei.

] Na nuwabunanama nenei Tuveka
1 kenokikinomana keta Fauno kuniniuna i misiniya

eketa ibwaduwa, “Kuna katevatumoka ebe namaise
nof_emal Yenusanema fasikuwai ku nusifufuwa,
maisemoka yota Noma kuna nusifufuwa.”

Fiyao Diu Nuwanuwasi Fauno Sina Nuvimatiya
12 Tovanama vanavana i vaneya, Fiyao Diu tunisi

Fauno fasinei siweifufuna eketa matatafusi
si tana@aiya muka sina ka o sina yu kana nivaniva

Fauno sina nuvimatiya. 13 Namoga 40 na kasi
tufo nukusi ketaketanama sivinowaniya ebe
sina fufuniya. 14 Si niya tovibwanaose nakanakasisi
yota Diu tokawakawa nenesiyai eketa si bwaduwa,
“Kima ka tanagaiya Guyau matanei eketa muka
tamo avana kana kaniya kana nivaniva Fauno

23:8 Madiu 22:23, Maka 12:18, Nuke 20:27

kana nuvimatiya. 15 Eketa Kka weifufuna vitana
kwami keta Diu Kawakawa, tonuaviya Kkasi
toviketanuneina kwata vikokoniya be Fauno
ita sobunemiiya nenemiyai. Seba kwana teweiya
ebe sina bwaduwa vitana kwata nutoninuvenuveyei
ebe yana sifufu kwata sanamanadewadewai
fasinei, eatu ketai kana fotamatamataveya ebe
kana nuvimatiya.”

16 Eatu Fauno auna namoga viwaifufunanama
1 ninowaniya eketa i kanasuna numa fakinina nenei
Fauno iiyaviya. 17 Eketa Fauno tonuaviya yasi
kaimatana tamokaga 1weniya eketa 1iiyaviya
ibwaduwa, “Nofe tufunakatanama Kku niyei ya
toviketanuneina nenei, ebe yana nuwanuwa
ina nusifufuwiya.”

18 Eketa kaimatana namoganama i niiya
toviketanuneina nenei eketa 1bwaduwa, “Yata

finisina Fauno iwenikuwa eketa i vikokonikuwa
namoga nofe tufunakasina a nemiiya ebe sifufu

tamokaga ina iyaviwa.”

19 Toviketanuneina namoganama nimanei
ioviya keta iniiya kuniniuna eketa taniyanei
i kanakununuwiya  1bwaduwa, “Avi  sifufu
kuna iyaveiku?”

20T nufata i bwaduwa, “Fiyao Diu yasi nuwanuwa
naki sigivifakiniya eatu sina vikokoniwa ebe
kumana Fauno Kkuna nemiiya Diu Kawakawa
nausiyai avage sina nutonikuekuiya yasi sanamana
fasinei. 21 Eatu muka yasi bwadu kuna nowaniya.
Yasi namoga 40 na kasi tufo si fotafotamatamataveya
be Fauno sina munuya. Naki sitanagaiya muka
sina ka, muka sinayu kana nivaniva Fauno

sina nuvimatiya. Nofe tova naki si gidewadewa eatu
si fotafotamoka yasi vikokona kana nufata fasinei.”

22 Eketa tonuaviya vyasi toviketanuneina
namoga tufunakasina iiyaviya ibwaduwa, “Nofe
sifufu ku iyavikuwa Kkuna ogaguwiya.” Eketa
1 gionoviya 1 niya.

Fauno Si Visimeiya Tovisime Nakasina Finikesa

Nenei
23 Eketa toviketanuneina yana kaimatana Kkasi

nuwa i wenisiya eketa i visimeisiya i bwaduwa, “Tonu-
aviya kaeyai 200 kwana visiya yota 70 osi kasi
totoga eketa 200 iyo namoisi. Kwana gidewadewa
ebe nuwabuna 9 maise kwana niya Sisaniya.
24 Yota osi kwana gidewidewisiya ebe Fauno
ina toga. Kwana ofafafiya eketa kwana niiya
tovisime Finikesa nenei.” 25 Munifotai tonuaviya

kasi toviketanuneina nufunufu nofemaise
1 viginiwiya.

26 “Iyau  Konodiyasi Nisiyasi, nufunufu
a viginiwiya kwaga namoga nakasiu tovisime
Finikesa neneweu. Agigiku.

27 Namoga nofe o fiyao Diu si givikaviniya
eketa kabegomokena sita nuvimatiya.  Eatu
a sanamaniya tanake tene Noma, na fasinei
yaku tonuaviya nukusi ka niya keta ka ofafafiya.
28 Fatu nuwanuwaku yasi vinoi kana ugu
ana sanamaniya fasinei eketa aniiya Diu
Kawakawa vyasi kafa yokoyoko nenei.
29 Nokomai a nisaiya gewa yasi vikavivinoi
o tututausi yasi visime fasinei eatu muka
tamo Noma yana visime ita yakweniya ebe

ana vimatadawanei mateyai o deniyai ana tenei.

30 Tovanama Fauno kana viwaifufuna fasinei
kana matakawa a viya, a venuvisimeiya inemiya

neneweu yota kana tovinoi a iyavisiya ebe
yana goyona fasinei neneweu sina bwaduwe-
kikinomanisiya.”

31 Eketa toviketanuneina ivisimeya maise
yana tonuaviya Sisaviviniya. Eketa noko
nuwabunanama nenei Fauno sioviya Kketa
si kikinomaniya Enitifetinisi menana nakasina
nenei. 32 Tovanama tova i katakiya, tonuaviya
matatafusi si makavinisiya yasi numa fakinina
Yenusanema nenei, eatu osi kasi totogaga
Fauno siniiya Sisaniya menana nenei.
33 Tovanama si kikinomana, Fauno keta nufunufu
viviginiwina ~ tovisime nimanei  si tenisiya.
34 Nufunufunama i ginaganagakogoiya muninei
Fauno i nutoninuvenuviya i bwaduwa, “Kwaga 0 avi
fafani?” Fauno i nufata i bwaduwa, “Iyau o Sinisiya
fafaninama nenei.”

35 Finikesa Fauno iiyaviya ibwaduwa, “Ka
tovinoisima nofemai sina nemiya munifotai yo
ana vaneneimiya ebe ana vinuesaniwa.” EKketa yana
tonuaviya tunisi i iyavisiya vitana Fauno sina niiya
Enoda yana numa tufomu kaikaiwabuna nenei
keta sina togataniya.

24

Fauno I Misini-Kikinomana Finikesa Naunei )
1 Kuyadayada 5 muninei tovibwanaose kasi

toviketanuneina kana wava Ananaiyasi yota
tunisi Diu kana tokawakawa nukusi sisobuwa

Sisaniya. Namoga kana wava Tetanusi nukusi
siniya. =~ Tanake tonusifufu yota Noma yasi
visime kana tosanamana.  Siniya Simisiniya
tovisime Finikesa naunei ebe Fauno sina vinoiya.

2 Tovanama Fauno i kanasuna vikanunusifusifufu
sinenei, Tetanusii misiniya eketa yana bwaduvinoi

1 vibutuya.

“Yama namoga nakasiu, kwaga tovike-
tanuneina na ya nuwatasuyasuya yota
ya vinuwadadana dewadewasi, na fasinei
biganei  kafakwa kawasasa nubwayouna
keta iba yagwanina dewadewasi yama
namonamoga nenesiyai si kikinomana.™ 3 Kabaga
tamokatamokaga nenesiyai matatafuki yama
viagigiku nakatamokena neneweu tova kana

matatafu. .~ 4 Muka ana visinatamatamaneu
nakatamataina eatu a kawanunukuwiwa ka fata
yama sifufu kabegona kuta vaneneiya.

5> Namoga nofe ka kitanisaiya tanake togivigoyo-
onaona. Namai Diu si fakwafakwaniya nenesiyai
avigwavigwaega 1 gigikikinomaniya, yota tanake

* 24:2  Finikesa yana vitovisime kana tovai o muka biganei.
Tetanusi Finikesa i kanakanadibidibiiya be ita bwaduwa vitana avage
Fauno ita goyona. Finikesa dauna nakasina namoga i venisiya. Na
fasinei Fauno kana nutoninuvenuveina muninei, si fakwa man-
amana nuwesi i kakaviya eyo Noma kana tufomu Neno Finikesa
fatana iviya. Nokomai vikamunumunuwa nakasina i kikinomana
fiyao Diu atu Noma namoisi nukusi. Eketa Noma tonuaviya
si misinimoka tu Yenusanema matatafuna si givigoyuya.

Nasanini yoko kana  toviketanuneina.f
61 aanuvanuva be Numa Kodukodu ita weigavigaviya,
na fasinei ka givikaviniya.f 8 Taki taugu
kuna nutoninuvenuveiya, nao yama bwadubwadu
kana venemokena kuna kitiya.”

9 Eketa fiyao Diu matatafusi Tetanusi yana
nusuyai siniya eketa si bwaduwa, “Bwadubwadu

nofe matatafuna o venemokena.”
10 Eketa Finikesa nimanei inusawateweiya

eketa Fauno ibwaduwa, “Aiye yo Finikesa,
a sanamaniya manamana kana yagwana kwaga
ku vitonuviesana fafani nofe sinenei, eketa tauku

ana tanafafafanikuwa neneweu fasinei o a sebobowa.
11 Taki taugu namoga kuna nutoninuvinuvisiya,

sina iyaviwa vitana yawane kuyadayada 12
muka ita kakavei avaneya Yenusanema Guyau

nenei a kodukoduwa. 12 Tovinoi nofe si kitikuwa
muka tamo namoga nukusi Kkata vigwaega

Numa Kodukodu nenei. Muka tamo numa
kafa yokoyoko o tamo kabaga menana

nofe nenei namoga ata visimwanakasisi ebe
sita vikamunumunuwa. 13 Yota muka kasi fata

T 24:5 Yeisu tanake tene Nasaneti. Eketa aviyaonana
s1 munimuniye-dadaniya nao yokonama siweniya Nasanini yoko.
Tovanama Tetanusi nofemaise ibwaduwa, nao nofe yokonama
1 gigisobuwiya. Fiyao Yudiya kana matatafu nenei si kitakitasobuwa
fafani Ganini namoisi nenesiyai, nofe fafaninama nenei o
Nasaneti menana i fakwafakwa. (Yoni 1:46) Yota i bwadubwaduwa
avage Fauno noko ketaketanama nenei i kodukoduwa nao Noma

yana visime i yakweyakweniya. } 24:6 Tunisi viginiwa nenesiyai
o kana nukisi 6b-8a sinunatuya. Ka weifufuna be kana nuviesaniya
yata visime yana nuwanuwa maise, 7Atu tonuaviya Kkasi
toviketanuneina Nisiyasi inemiya eketa na yana vikumaigi
nenetiyai iviya. 8EKeta Nisiyasi visime i venisiya vitana kana
tovinoi nauweu ina misiniya.

aviyaonana tamo sina visawaveneu ebe yasi vinoi

ina vivenemokena. _ _ )
4 Eatu a iyaveimi, amamaki yasi Guyau nenei

a kodukoduwa yota iyau Yeisu yana Ke'ta nununei
aniniya. Eatu sibwaduwa avage nofe o Ke'ta-
vikanonono, eatu Mosese yana visime yota Guyau
yana tomatakawa yasi viviginiwa matatafuna
a vitumaganiya. 15 Namaise yasi tumagana si teniya
naki maisemoka yota yaku tumagana Guyau
nenei ateniya vitana tova 1 nenemiya namoga
dewadewasi be goyosi mateyai ina vitowamisiniye-
savavinisiya. 16 Nofe fasinei tova matatafuna Guyau
matanei yota namoga matasiyai a anuvanuvamoka
ebe yaku nuwanuwa masamasanina keta
yawasiku dawaniniina nenei ana fakwa.

17 Yenusanema a teweiya manamana
simo matayagwanina, eatu bwatanemoka
a makavinikuwa ebe yaku sabu sinesiyai goyogoyo
si fakwafakwa, kasi nuwagabubu ana kavenena
eatu yota Guyau nenei ana vibwanaoseya.S
18 Givieyaeya kana fufuna a saviviniya eketa Numa

Kodukodu sinenei a kodukoduwa eatu si nisaikuwa.
Na tovanama nenei muka sabu nukusi yota muka

tamo vikasanegwanegwa. 19 Eatu tunisi fiyao Diu
fafani Eisiya nenei o matasiyai eketa namoisima
0 sita nemiya nauweu, ebe si kitikuwa avi goyona
a fufufuniya sita bwaduwe-kikinomaniya. = 20 Nofe
namoisima o0 sitaiyaviwa avi sSinatamaneina
si nisagai nenekuwai tovanama Diu Kawakawa

§ 24:17 Manamana 5 i kakavisiya Fauno 1 venufota Yenusanema
tova mwakufwana nenei be tovitumagana ina matakawisiya yana
toga keta Biga dewadewana kana numamana fasinei. (Bunanige
21:17-28)

nausiyai a misiniya. 21 Eatu iba tamokagamoka
0 tovanama nausiyai a misimisiniya, a bwauwa
a bwaduwa,  ‘Avituma@aniya Guyau namoga
matematesi ina sinaviyawasa-savavinisiya. Nofe

fasinei kimoki kwa vivinuesanikuwa.” ” _
22 Yeisu yana Ke'ta fasinei Finikesa naki

sanasanamanina eketa Fauno i sawataniya, eketa
yasi yoko 1gifotiya eatu 1iiyavisiya 1bwaduwa,
“Tovanama tonuaviya Kkasi toviketanuneina
Nisiyasi ina nemiya, yana sifufu ana vaneneiya
eyo munifotai ana vinuwadadana taki Fauno
i sinatamaniya 0 muka.” 23 Eketa tonuaviya yasi
kaimatana i visimeiya ebe ina togatana-dewadewiya
eatu simokaga ina sawateweiya yana savivina
nenesiyai yota unaunana ina sawateweisiya ebe
sina ovivita yana nuwanuwa nenesiyai.

Yeisu Fasinei Fauno I Visawavenena Finikesa
Nenet ) o
24 Kuyadayada muka yagwanina muninei,

Finikesa eketa kawana ne Diu kasi wava
Dunusina nukusi sinemiya. Bwadu Si vininitiya

eketa Fauno inemiya. Finikesa 1ivanenega
eatu Yeisu Togifafafana Gigibokeinana kana
vitumagana fasinei Fauno i givimayeta. 25 Eatu
tovanama 1itenesaviya 1 gigivimayeta namaise
Guyau nuwanuwana yawasi dawaniniisi eketa
kwafini yana viginini kana kunuwaneina eketa
yota kafa nuesana kunauta fasinei o Finikesa
naki imatuta eketa 1bwaduwa, “Naki nanemai
ku onovei be ku nai, tovanama ana gidewadewa eyo

ana wenesavaviniwa.” 26 Eketa tova matatafuna
Finikesa Fauno i wenewene-yewayewiya keta nukusi

24:21 Bunanige 23:6

si nunusifufuwa. Fauno deniyai 1ifakwafakwa
na fasinei Finikesa yana tumagana 1 teniya
1 nuwanuwa vitana Fauno nenei simokaga gabana
ita visamwagauwiya kana ketoyau fasinei.

27 Manamana nuwesi muninei Fonisiusi Fes-
itusi o Finikesa kana Kkivi iviya, eatu Finikesa
fiyao Diu yasi nusuyai i niya eketa Fauno deniyai

i kitamokiya.™

25

Fauno I Vikokona Be Tufomu Sisa Naunei
Ina Misiniya
1 Tovisime Fesitusi i kikinomana Sisaniya eketa
ifakwa kana nivaniva Kkuyadayada tonusi
1 kakaviya muninei, eyo ivaneya Yenusanema.

2 Nokomai tovibwanaose nakanakasisi eketa
fiyao Diu kasi toviketanuneina si yokowa naunei

eketa Fauno sivinoiya. 3 Sivikokoniya vitana
yasi nusuyai itaniya be Fauno ita visimeiya
ita vaneya Yenusanema Uuguna Siviwaifufuna
ketai sina nuvimatiya. 4 Eatu Fesitusi inufata
1 bwaduwa, “Fauno o Sisaniya deniyai eketa tova
kabegomokena ana makavinikuwa nokomai. > Eatu
kami toviketanuneina tunisi nukusi kata sobuwa,
ebe taki Fauno i sinatamaniya maise o nokomai yasi
bwaduvinoi sita teniya.”

* 24:27 Noma yasi visime i bwaduwa, manamana nuwesi sinenei
namoga deniyai muka sina nuviesaniya nao sina giyauya. Eketa
na tovanama Finikesa Fauno ita giyauya, fiyao Diu si nuwagoyowa
nakasina uguna iba yagwanisi i fufunisiya muka sita sebobowei. Na
fasinei nuwanuwana aviyavana tamo ita fufuniya ebe nuwatasi
ita givisebobowiya.

6 Yenusanema i fakwa kuyadayada taki 8 o 10
muninei i makaviniya Sisaniya. Kuyadayada kana

vinuwa nenei kafa nunuesana kana kivi nenei
1 fakwasiotoga, eketa yana tonuaviya i visimeisiya

keta Fauno si nemiiya naunei. 7 Tovanama Fauno
ikanasuna totomuwai, Diu toviketanuneina
aviyaonana Yenusanemei si sobunemiya,
si misinififiniya eketa vinoivikanonono yagwanisi
si bwaduwisiya eatu muka tamo namai kana
venemokena.

8 Eketa bwadusima fasisiyai Fauno tauna
1 tanafafafaniya 1bwaduwa, “Kwa nowaniya, iyau
muka tamo goyona ata fufuniya Diu visime nenei
0 Numa Kodukodu nenei o tufomu Sisa nenei.”

9 Eatu Fesitusi nuwanuwana Diu toviketa-
nuneina yasi nusuyai inaniya fasinei eketa

Fauno inutoninuvenuviya ibwaduwa, “Namaise,
ka fata tanavaneya Yenusanema ebe nokomai
nofe vinoisima fasisiyai ana vinuesaniwa?”

10 Eatu Fauno i nufata i bwaduwa, “Muka, uguna
iyau nofe tova Sisa yana kafa nunuesana kana
kivi naunei a misimisiniya. Yota iyau tene Noma,
na fasinei nofemai kuta vinuesanikuwa. Taugu
naki ku sanamane-dewadewiya muka tamo goyona
ata fufuniya fiyao Diu nenesiyai. 11 Eatu taki tamo
avana a sinatamaniya ebe 1 nufotiya ana mateya, nao

muka tamo_avana. Eatu taki bwaduvinois-
ima nofe vikanonono, nao muka tamo aite-

vana kana fata be ina teneiku nimasiyai. Na
fasinei nuwanuwaku Sisa naunei ana misiniya ebe

ina Vinue§anil_<uwa.”* o _
Fesitusi yana togivisawakedana nukusi

si vikanunusifufuwa Fauno yana bwadu fasinei
eyo 1 nufata 1 bwaduwa, “Nuwanuwau Sisa fasinei o
kuna niya Sisa nenei.”

Fesitusi Tufomu Aganifa I Nusifufuwiya Fauno
Fasinei ) o
13 Kuyadayada muka yagwanina muninei,

tufomu Aganifa eketa nouna Benisi si kikinomana
Sisaniya ebe Fesitusi i vitovisimeya kiouna fasinei
sivenufotiya. 14 Nokomai sifakwa kuyadayada
yagwanina, eketa Fesitusi tufomu Aganifa
1 nusifufuwiya Fauno fasinei. Ibwaduwa, “Finikesa
yana tovai, namoga tamokaga deniyai i teniya
eketa namogamokena yawane noko i fakwafakwa.
15 Tovanama a niya Yenusanema, tovibwanaose
nakanakasisi eketa Diu tokawakawa si vinoiya
eketa si vikokonikuwa ebe ketaketa ata fufuniya be
sita nuvimatiya. 16 Eatu a iyavisiya vitana Noma
yama visime nenei nauna namoga ina misiniya
tovinuesana keta kana tovinoi nausiyai ebe tauna
fasinei ina tanafafafana muniyai yo kana visime
ina nisaiya.

17 Tovanama fiyao Diu kasi toviketanuneina
nukusi kanemiya nofemai muka ata fota.
Nuwabuni a fakwasiotoga yaku kafa nunuesana
kana kivi nenei eatu yaku tonuaviya a visimeisiya
eketa Fauno sinemiiya naukuwai. 18 Eketa

* 25:11 Naki tene Noma namoga kana nufota be ina vikokona
tufomu Sisa kana kita fasinei. Ebe bwaduvinoi fasisiyai tufo-
muga ita vinuesana. EKketa taki tene Noma nokomaise yana bwadu
ina taniya, nao muka tamo kana dawanafota.

tovinoi si misiniya eketa a nuwanuwa vitana tamo
avi fufuna goyomokena ita fufuniya fasinei o
sita iyaveiku. 19 Eatu tututausi yasi kodukodu kana
visime fasinei eketa yota namoga matematena
kana wava Yeisu fasinei siovivigwaega. Eatu
Fauno ibwadubwaduwa avage namoganama O
yawayawasina. 20 Yasi avigwavigwaegasima
fasisiyai a bauwa, na fasinei a vikokoniya taki kana
fata maise kata vaneya Yenusanema ebe vinoisima
fasisiyai nokomai ata vinuesaniya. 21 Eatu Fauno
1 vikokona vitana deniyai ita fakwa kana nivaniva
Sisa fonana ita nowaniya. Na fasinei tonuaviya
a visimeisiya eketa deniyai si tene-savaviniya. Yaku
kawasasa ana kitiya maise ana visimeiya Sisa
nenei.”

22 Aganifa Fesitusi iiyaviya ibwaduwa, “Ake,
iyau nuwanuwaku nofe namoganama yana sifufu
tauku ana vaneneiya.”

Fesitusi inufata ibwaduwa, “Kumana yo
kuna vaneneiya.”

Tufomu Aganifa Fauno I Vaneneiya

Bunanige 9:3-8, 22:6-11
23 Kuyadayada kana vinuwa nenei, tufomu
Aganifa keta Benisi kasi kwame dewabausi
si kotonina eketa namoga sivenuyofiyofisiya
siovisiya keta si kanasunisiya kafa fonayau kana
totomuwai. Tonuaviya kasi toviketanuneina
eketa menana kana namoga nakanakasisi
si vinuwisiya eketa nukusi si kanasuna. Munifotai
Fesitusi yana tonuaviya 1 visimeisiya keta Fauno
si nemiiya nausiyai. 24 Eketa Fesitusi i bwaduwa,
“Tufomu Aganifa keta matatafumi namoga

nakanakasimi kimoki naumiyai namoga nofe
kwa kitakitiya. Fiyao Diu matatafusi Yenusanema
keta Sisaniya sinenei, tanake fasinei siodowa
nenekuwai. Si vikafinafina si bwadubwaduwa avage
muka nuwanuwasi yawayawasina ina fakwa.
25 Eatu muka tamo avi goyona ata nisagai ebe

ana nuvimatei. Eatu tauna nuwanuwana Sisa
naunei ina misiniya. Na fasinei ana visimeiya

ina niya Noma.

26 Eatu yawane muka  ita mayesiku
aviyavanamasi ana viginiwiya Sisa nenei namoga
nofe fasinei. Na uguna anemiiya matatafumi
naumiyai ebe kwaga tufomu Aganifa nukusi
tana nutonikuekuiya ebe yo aviyavana tamo
ana viginiwiya Sisa nenei. 27 Muka ita nufotaiku
be yana goyonanama muka kana sanamana eatu
ina nai Sisa nenei. Nauna ana sanamaniya ebe kana
fata Sisa ana matakawiya goyonanama fasinei.”

26

Fauno Tauna I Tanafafafaniya
1 Munifotai tufomu Aganifa Fauno 1iiyaviya
ibwaduwa, “Nofe tova a sawateweiwa ebe taugu
fasiweu kuna nusifufuwa.” Fauno nimana i tataiya
eketa tauna fasinei i tanafafafaniya 1bwaduwa,
2 “Agigiku tufomu Aganifa, a sebobowa uguna
kimoki mataweu fiyao Diu yasi bwaduvinoi

matatafuna fasinei tauku ana tanafafafanikuwa.
3 Kita Diu kata sanu yota yama nuwatabausima

ka oovigwavigwaeisiya matatafuna sanasanamaniu.

Na fasinei a vivikokoniwa be kunuwaneina nenei
yaku sifufu kuta nafanafiya.

4 Matatafusi fiyao  Diu  sisanamaniya
yawasiku kabegokuwai kana nivaniva kimoki.
Sisanamaniya namaise nauna a mikifakwa tauku
yaku fafani nenei yota munifotai Yenusanema.
> Muka vitana matayauyoisi. Sisanamaniya iyau
tene Fanasi eketa kama kwenava Guyau kana
kodukodu fasinei o fakinamataina yo muniyai
yoko tunisi. Yama visime matatafusi o fakinina
venemokena eatu a munimuniisiya. 6 Kimoki avage
nuwanuwasi kuna vinuesanikuwa uguna yaku
tumagana a teniya vitana Guyau avana wagawagata
i bwadudabedabisiya ina saviviniya fasinei. 7 Yata
fasekwa 12 yota yasi tumagana Siteniya
vitana Guyau yana bwadudabadabanama
ina vivenemokena. Eketa vimogumoguwai
nuwabuna be kuyadayada si kodukoduwa nenei.
Tufomu yo, nofe tumagananama fasinei keta
Diu toviketanuneina si vivinoikuwa. 8 Ava uguna
kwa nuwanuwa vitana Guyau muka kana fata be
namoga matematesi ina sinaviyawasa?

9 A vinuwadadana ebe iba matatafusi ata fufunisiya
avage Yeisu tene Nasaneti kana wava
ata givigoyuya fasinei. 10 Eketa nuwanuwanama o
nauna Yenusanema a mikifufuniya. Tovibwanaose

nakanakasisi nokomai visime  sivenikuwa
eketa Guyau yana namonamoga yagwanisi

deniyai a tenisiya. Yota kasi nuvimate fasinei
a visawadewedewiya. 11 Tova matayagwanina
numa kafa yokoyoko nenei a vimatadawanisiya.
A fiwana namaise be yasi vitumagana Yeisu
fasinei sita vikeweiya. Kayoku ikuga eketa a niya

26:5 Bunanige 23:6, Finifai 3:5 26:9 Bunanige 8:3, 22:4,5



Bunanige 26:12 cxXxxi Bunanige 26:18

maniuna yasi menanai a venunuwasisiya be
ata givikuvakuvavanisiya.

12 Tova tamokaga Yenusanema tovibwanaose

nakanakasisi _ visime si venikuwa eketa
sivisimeikuwa ebe aniniya Damasiko menana

nakasina nenei. 13 Tufomu yo, na tovanama
nenei kuyadayada sinefounei ketai a niniya eatu
mayesina matakikikwanemokena yo vanavana
abamai a kitiya. Namogasima nukusi Kka niniya
i tafafifinikiya. ~ 14 Eketa matatafuki Kka fekuwa
fwayafwayai eatu kayokayo bwadu-Ibeniu nenei
a nowaniya 1bwadubwaduwa nenekuwai, ‘Sauno,
Sauno, ava fasinei yo ku givigivikuvakuvavaneiku?
Kwaga taugu ka debana ku yaweyawiya.’

15 Eketa a nutoniiya a bwaduwa, ‘Aiye, kwaga aite-
vana?’

Eketa Tuvekai nufatai bwaduwa, ‘Tyau Yeisu, Iyau
gwadikuma Kku givigivikuvakuvavanikuwa. 16 Eatu
ku otowamisini! A kikinomaniwa uguna a gibokiwa
kaku kaetoga. Aviyavana kimoki ku kitiya yota
aviyavana yawane ana visawaveniwa, kwaga kasi
toviwakakaki. 17 Kwaga o ana ofafafiwa taugu
ya sabu yota Kani Kwauna nenesiyai. Eketa
a vivisimeiwa Kkuna niya nenesiyai, 18 matasi
kuna gibwasasa ebe yasi fufunagoyo Kkana
fata sinasanamaniya be Kkumanovana nenei
sina sagavinisiya mayesina nenei. Seitani yana
fiwana nenei sina sagavinisiya sina nemiya Guyau
nenei. Munifotai sina vitumaganikuwa nenei,
yasi go'yona ana vinuwateweisiya ebe yasi kabaga
sita vitoniwagiya yaku namonamoga tafutafusikasi
kawasasai’

19 Eketa tufomu Aganifa, nofe kenokitanama
abamei isobunemiya a muniiya. 20 A vibutuwa
a numamana fiyao Diu Damasiko sinenei yota
Yenusanema sinenei eketa fafani Yudiya kana
matatafu a numamananiya. Munifotai Kani
Kwauna nenesiyai anumamana vitana yasi
fufuna goyosi sinaonovisiya eatu yawasisi
Guyau sina veniya. A iyavisiya vitana yasi fufuna
nenesiyai, sina visawavenena venemokena gewa
naki i kavinisiya.

21 Biga nofe a numamaniiya fasinei, tunisi fiyao
Diu Numa Kodukodu sinenei si givikavinikuwa

keta sianuvanuva be sita nuvimatikuwa. 22 Noko
tovanama nenei kana nivaniva kimoki, Guyau

yawane 1 oovivitikuwa. Na fasinei nofemai
a misimisiniya ebe namoga matatafumi na

kami wava atu isobuwa muka na kami wava
a iyaiyavimiya avana Guyau yana tomatakawa

eketa Mosese sibwaduwisiya ina kikinomana.
23 Si bwaduwiya vitana Togifafafana Gigibokeinana
ina kuvavana keta yota mateyai ina mikimisini-
savaviniya, keta ina numamana be biga dewadewana
ina vikimayeta tauna yana sabu fiyao Diu eketa
Kani Kwauna nenesiyai.”

24 Fauno nofe ibasima fasisiyai i nunusifufuwa
eatu Fesitusi ifina 1bwaduwa, “Fauno, kamo
ku wafal ~ Ya sanamana 1inakatamataiya nenei
debabougu i givigoyuyal!”

25 Eatu Fauno inufata ibwaduwa, “Yama
namoga nakasiu, iyau muka ata wafa. Avana
a bwadubwaduwiya o kana venemokena keta

26:20 Bunanige 9:20,28,29 26:23 Aiseya 42:6,49:6, 1 Kononita
15:20

yota na kana sanamana. 26 Nofe ibasima
a nunusifufuwisiya 0 muka makamakaviunai
ita savivina, na fasinei a sanamaniya tufomu
Aganifa o naki na ya sanamana eketa
ibasima fasisiyai a nunusifufuwa menanai.”
27 Fauno i nutoninuvenuviya ibwaduwa, “Tufomu
Aganifa, Guyau vyana tomatakawa yasi
viginiwa Ku vituma@aniya o0 muka? A sanamaniya
ku vitumaganiya.”

28 Eketa Aganifa Fauno yana bwadu i fatiya
1 bwaduwa, “Omasi ku vinuwadadana tova bwatana
nenei yaku nuwanuwa kuna kaniya be ya vitu-
maganai ata vitumagana?”

29 Fauno i nufata i bwaduwa, “Tova taki bwatana
o nubwayouna, o muka kana tunina. Eatu
yaku kawanunuku Guyau nenei o vitana kwaga
keta aviyaonana kimoki kwa vanevaneneikuwa
0 Tuveka Yeisu kwata vitumaganiya eatu muka
kwata vifinisina maise iyau.”

30 Munifotai tufomu Aganifa keta tovisime Fe-
situsi keta Benisi yota aviyaonana nukusi noko-
mai si misiniya keta totomu si teweiya. 31 Eatu tu-
tutausi si vikanunusifusifufuwa si bwaduwa, “Namoga
noko muka tamo avana goyona ita fufuniya ebe yo
ina nai deniyai o ina mate.”

32 Aganifa Fesitusi iiyaviya ibwaduwa, “Kana
fata namoga nofe tana giyauya ebe ina niya, eatu

naki tauna i bwaduwa nuwanuwana tufomu Sisa
naunei ina misiniya ebe ina nuesana. Na fasinei

muka kata fata tana giyauya.”

27

Fauno Yana Kamudadana Noma

1Noko tovanama nenei Fesitusi i vinuwadadana vi-
tana Fauno keta finisina sina toga Itani fasinei,

deni kana tokitavikavina, Fauno keta tunisi fin-
isina si tenisiya Yuniyasi kanonovanei. Tanake o
tufomu Sisa yana tonuaviya tomatakaikai kun-

umisi tamo kana kaimatana. 2 Menana Adana-
mitiyumi nenei waka tamokaga inemiya eketa

Anisitako tene Tesanonaika fafani Masedoniya
sinenei nukusi ka toga. Wakanama o fafani Eisiya
gibo kafakainei ina venufanafana eketa menana
nakanakasisi nenesiyai ina nikanakanasunaniya.

3 Kuyadayada kana vinuwa nenei ka kanasuna
Saidoni menana nakasina nenei. Yuniyasi
Fauno 1kitanuwagabubuwiya eketa 1 sawateweiya
iniya unaunana nenesiyai kana ovivita fasinei.
4 Munifotai kabaga noko ka teweiya. Fonimana
ka viketosog@aniya eketa muka kama fata be
yama Kkituga nenei kana dibwana. Na fasinei

Saifunusi simuna kukwauna Kka venufanafana,
> Munifotai kawasasa ka venuonosiya eketa fafani

Sinisiya eketa Famufiniya etasiyai ka venufanafana

kana nivaniva Kkakanasuna menana Maina
nenei kasobuwa Nisiya yana fafani sinenei.

6 Nokomai kaimatana waka tamokaga i nisaiya
Anekisenidiyei inemiya Kketa 1ininiya Itani, eketa
neneika toga.

7 Dauna nakasina eketa kuyadayada yagwan-

ina makamakanuwaki ka dibwana kana nivaniva
menana Nidusi niniunei ka kikinomana. Eatu foni-
mana ka viketosoganiya fasinei eketa ka venutamana

Kiniti simuna i babikiya eatu ka venufanafana kana
nivaniva menana Sanumone mutuna ka tutuuniya.
8 Kafakainei fonimana ka vitugaiya kana nivaniva

kafasiwaga kana wava Kafasiwaga Kiwaga nenei
menana Nasiya niniunei ka kanasuna.

9 Yama dibwana wakai nubwayoumataina
eketa Go'yona Kana Vibwanaose kana
kuyadayada nakasina® naki ikakaviya.  Nofe
tovasima nenesiyai o gibo isakasakanunuwa. Na
fasinei Fauno i misiniya eketa yasi nona i kakiniya.

10 Tbwaduwa, “Unaunaku, nuwatamiyai
a teneteniya yata kamudadana kunauta o daunina.
Yawane nogonogo eketa waka tauna tana teweisiya
yota tunita tana mateya.” 11 Eatu kaimatana
Yuniyasi muka Fauno fonana ita nowaniya,
eatu tonumunikuta eketa toniwaka fonasi

1 muniiya. 12 Noko kafasiwaganama muka
kana fakwa dewadewana yauya kana tutuya
nenei. Na fasinei namoga matayagwanisi

nuwanuwasi  kata sinanakata-savavinikiya ~ ebe

kata dibwana-nuvanuva simuna Kiniti nenei ebe
Fonikisi kafasiwagai kata togavikifafa. Uguna

kafasiwaganama o Kiniti simuna i nutenekifafiya
eketa tova matatafuna nunumanona.t

Vayuvayuyu Gibowai
13 Tovanama fonimana dibidibina gagasei
ivibutuwa 1isiveginegineneya, toviwakasefusefu
si vinuwadadana vitana avana siweifufuniya
sina saviviniya, na fasinei tutuvidauna

* 27:9  Nofe kuyadayadanama o fiyao Diu yasi kuyadayada
nakasina eketa Tafutafuna. Nofe kuyadayadanama nenei
si vivimogumoguwa eketa tovibwanaose Kkasi toviketanuneina
i vivibwanaoseya namoga yasi go'yona fasisiyai. Visime Tafu 16,
23:26-32, Ginaganaga 29:7-11. T 27:12 Kugagasa kafasiwaga
tamokaga kana wava Kafasiwaga Dewadewana. Kana kedawanau
64 kinomita Fonikisi menana nakasina niniunei.

si sinanakasiya eketa simuna Kiniti kafakainemo-

kenei ka venufanafana. 14 Tova bwatana nenei
yamududuwe fifiwanina i viyuveyuve-sobunemiya

Kiniti simuna kuweyaina eketa waka i sinaviviiya.

15 Toviwakasefusefu sianuvanuva be fonimana
kuweyaina waka sina visaiya eatu si vibaiwayosa

uguna fonimana i givikavinikiya eketa si teweiya
fonimana i nutunemokikiya.

16 Tovanama Kauda simuna kabesona
kukwauna Kka venufanafana, eatu waka kana
kimonou ka fiwanamokikiya keta ka sinanakasiya
eketa toviwakasefusefu si yonavikavikaviniya.
17 Tovanama si nusafuwa, unava nenesiyai waka
tauna tofwana si takwaniya. Simatuta fonimana
waka ita nuyakweyakweniya nai nidebadebana
kana wava Satusi gunina nenei. Na fasinei naya
na kana nogonogo matatafuna si unisiya wakai
eatu wakanaga fonimana i nutunemokiya.

18 Yoyo waka itutuya nakatamataina fasinei
eketa kuyadayada venuwanei waka kana
nogonogo si vibutuwa si tewesobusobuwina gibowai.
19 Kuyadayada kana vitonu nenei naya kana
nogonogo matatafuna yota tututausi nimasiyai
si tewesobusobuwina. 20 Tova igoyomoka nenei

eketa muka tamo vanavana o Kkinavinavi
kata kitaisi kana nivaniva kuyadayada yagwanina

1 kakavisiya. Fonimana fifiwaninai tene-savivagasiya
eketanuwanuwa yaonai vanikiya kama gifafafana
fasinei.

f 27:16 Tova matatafuna waka nakanakasisi kimonou kabegona
munisiyai si sonisoniya, namoga keta nogonogo kasi kafa kitanasi-
wasiwaga fasinei. Eketa tamo tova kimonounama si sinanakasiya
waka nakasina etanei.

21 Kawasasa nakatamataina namoga muka
tamo sita kanuvanuva. Na fasinei Fauno i misiniya
kasi kawasasai keta 1iiyavisiya 1bwaduwa,
“Unaunaku, naki kwa kitiya. A iyavimiya Kiniti
muka tanateweyei eatu yaku bwadu muka
kwata nowaniya. Na fasinei yami waka i goyowa
yota yami nogonogo kwa teweteweina. 22 Eatu
nofe tova a iyaiyavimiya, wakaga ina gamomona
eatu muka tamo aitevana yawasina ina niteweyei,
na fasinei katekatemi sivatu. 23 Guyaunama
o yaku Tuveka nenei a kodukoduwa, nuwabuna
kana kaetoga abamei inemiya keta 1imisiniya
niniukuwai. 24 Eketa i iyavikuwa i bwaduwa, ‘Fauno,
matuta kuonovei. Sisa naunei kuna misiniya
ebe inavinuesaniwa. = Nofe ugunanama fasinei
Guyau ya kawanunuku inowaniya eketa kwaga
neneweu matatafumi wakai ina ofafafimiya.’
25 Nofe fasinei unaunaku, katekatemi
sivatu.  Guyau avana iiyavikuwa maisemoka
a vitumaganiya ina kikinomana. 26 Eatu fonimana
0 ina sivetunetunita kana nivaniva tamo simuna
nenei ina nuvaneita.”

27 Nofe naki kuyadayada kana vil4, yoyo keta
fonimana i nutafivinivinikiya =~ Mediteneniyani
gibo nenei.  Tovanama 1 vinuwabunasinefouwa,
toviwakasefusefu si kamukonisiya vitana
fwayafwaya naki ka vevenukitekitiya. 28 Na
fasinei unava si givigaviviniya eketa gibo yana
viwagudabu si fwafwiya keta sikitiya kana niva
40 mita maise. Sifakwa kabesona yota si fwafwa-
savaviniya eketa kana niva imakaviniya 30 mita
maise. 29 Eketa toviwakasefusefu si matuta uguna
si nuwanuwa vitana fonimana waka ina nuvaneiya

nibwaga nenesiyai. Eketa tutuvidauna nufunina
waka kumunina sitewesobuwisiya, eatu tova
si viyokaniya be ita venukatakiya.

30 Toviwakasefusefu sianuvanuva be wakai
sita dibwana, na fasinei kimonou si tewesobuwiya

eketa sigisebaseba vitana waka mutunei

tutuvidauna Kkasi = tewesobuweina fasinei.
31 Eatu Fauno kaimatana yana tonuaviya

nukusi iiyavisiya ibwaduwa, “Kwa nowaniya, taki
toviwakasefusefu muka wakai sina fakwa, nao
muka tamo gifafafana.” 32 Eketa tonuaviya
kimonou kana unava si tanaonosiya keta i kanuwiya.

33 Tova ivibutuwa i gegegesiya, Fauno namoga
matatafusi  ikamanemanisiya be  sita kawa.
I bwaduwa, “Nofe naki kuyadayada kana vil4
yami togafota nenei, muka tamo aviyavana

kwata kanuvanuvai. 34 Nuwanuwaku kwana kawa
ebe kwana fiwana. Eatu muka vitana kwana mate
yota mukamoka tamo kwana kuvavana-nuvanuva.”

35 Tovanama i nusifufukooga, maneka iviya eketa
matatafusi matasiyai Guyau nenei i viagigikuwa,
munifotai yo i gikasimiya eketa i kaniya. 36 Namoga
matatafusi kasi nutogona ikanakanakasiya eketa
yota si kawa. 37 Wakai ka toga o kama yagwana
276. 38 Matatafusi sikawa eketa sikasiyuwa
eyo munifotai, witi wakai si vikikinomanisiya
eketa sitewesobusobuwisiya gibowai ebe waka
ina kanakasiya fasinei.

Waka I Nubwegabwegiya
39 Tovanama tova imayesiya, toviwakasefusefu
simuna sikitiya eatu muka sita kitakinaniya.
Gunina tamokaga si kitiya yota nafena dewade-
wana eketa nuwanuwasi vitana kabaganama

nenei waka sita visesenavaneiya. 40 Noko uguna

keta tutuvidauna Kkasi unava sikitanagnota
keta sigavigavivina eatu kafa nunumunikuta

Siyausiya ebe waka sina numunikutiiya. =~ Naya
kabegona naunei si sinanakasiya eketa i dibwanikiya
numagama kuweyaina. 41 Eatu nai nidebadebana
nenei Kka tuna. Waka mutuna 1fwataogona
eketa muka itasavivina eatu munina o0 yoyo
nakanakasisi si nubwegabwegiya.

42 Tonuaviya muka nuwanuwasi finisina
sina gayovane numagamai ebe sina dibwana,
eketa si viwaifufuna sina nuvimatisiya. 43 Eatu kasi
kaimatana nuwanuwana Fauno ina gifafafaniya
fasinei eketa yasi viwaifufuna i givigoyuya.
Ivisimeya eketa aviyaonana kasi fata gayo
sina mikitowa Kketa sina gayovaneya numagamai.
44 Tufotufo iiyavisiya ebe waka i nubwegabwegiya
bidimisi yota aviyavana nunugayogayosi
nenesiyai sina givikavina. ~Nofe ketaketanama
nenei  matatafusi numagamai  Sivaneya
dewadewasi.

Fauno Manita Simunai _ _
1 Tovanama matatafuki dewadewaki

ka gayovaneya nenei, ka sanamaniya vitana

simuna kana wava Manita. 2 Simuna namoisi
si viyaowikiya venemokena. Bwabwau i vibutuwa

sigwana eketa kwadudu na fasinei kai si kasiniya
eketa matatafuki si katuvikiya.

3 Fauno kai i gigikwakwakwa eketa i kanakanata,
etaneii tewetewevanevaneiya eatu mwata tamokaga
goyona kai kana inainai 1ivanayaginiya eketa

Fauno nimanei ikanaononokeya. 4 Simuna
namoisi mwata si kitiya eketa tututausi nenesiyai
sibwaduwa, “Namoga nofe o0 venemokena
tonuvimate eatu muka gibowai ita gavivina
fasinei eketa fufuna dawaniniina kana guyau

gumayogu™ si kwabukwabuyuna.” 5 Fauno mwata
1 nukakiya eketa kai i kanasiya, eatu muka ita sinae.
6 Namoga yasi nuwanuwa vitana tofwana
ita safana 0 sabanutugai ita feku matematena.
Eatu si kitanufotawayosa eketa yasi vinuwadadana
si giviniya vitana Fauno tanake tamo guyau.

7 Simuna kana kawakawa kana wava
Fubiniusi, yana fwayafwaya keta yana numa

niniunei inuvaneikiya. Tanake i katuvikiya eketa
kuyadayada tonusi yana numai i kitavikavinikiya.
8 Tovanama ka sanamaniya Fubiniusi amana
tofwana i nunuinaina  yota bwenibweni
1 togatogateweteweiya, Fauno i kanasuna nenei keta

kawanunuku mumnel nimana i dawana tofwanei
eketa i givibwiniya. 9 Tovanama namoga si kitiya,

tovisafwavinaga matatafusi si nemiya Fauno nenei
eketa i givibwinisiya.

Fauno Simuna Manita NeneiI Niya Noma
10-11 Manita namoisi nukusi ka fakwa yamaya-
mana tonusi, sikitavikavinikiya venemokena.
Tovanama yama nogokawawa nenei, kama
nuwagabubu sikavenena yota kama ke'ta
fasinei siovivitikiya eketa fiyao Anekisenidiya
yasi wakai katoga. Wakanama kana nagimu

* . . . .

28:4 Namoga si nuwanuwa vitana nofe guyausima o aviyaonana
tofufunagoyo si vivimatadawanisiya. Noko nenei si bwaduwa vitana
nofe guyausima o mwata sita visimeiya yo Fauno ita kaniya.

nenei, Kkifukifufuna sivigionisiya yasi guyau
natuyuweyuwe, Kasita eketa Fonakisi kasi fusa
maise. Nokomai ifakwa kana nivaniva yauya
kana tutuya i kakaviya yo munifotai ka kanayauwa.
12 Ka vinaya ka niya Sainakasa menana nenei keta
nokomai ka fakwa kuyadayada tonusi. 13 Eyo
ka niya Negiumi menana nenei. = Nuwabuni
gagasa 1siveya eketa Kka venunumasana kana

nivaniva menana Futeoni nenei ka kanasuna.
14 Tovitumagana tunisi nokomai ka nisaisiya eketa

si vikokonikiya fasinei, nokomai ka fakwa wiki
tamokaga. Eketa nokomai kavananei ka niya
Noma.

15 Tovitumagana Noma sinenei fasikiyai
sibiganowana eketa sinemiya Si venufotifotikiya.

Tunisi o Afiusi kafa vivitamaneina nenei eatu
tunisi o kabaga kana wava Numa Wagawaga

Tonusi nenei sinemiya eketa sitogatogafotikiya.
Noko tovanama nenei, kasi kitaga nenei Fauno
1 katevatuwa eketa Guyau i davadaviya.

16 Tovanama ka kikinomana Noma menana
nakasina nenei, Noma toviketanuneina Fauno
si sawateweiya ebe kana Kkisina ina fakwa. Eatu
tonuaviya tamokaga si teniya kana togatana.

17Kuyadayada tonusi muninei Fauno Fiyao Diu
toviketanuneina i wenevakukusisiya eketa si yokowa.
Fauno 1iyavisiya ibwaduwa, “Unaunaku, muka
tamo goyona ata fufuniya yata sabu nenesiyai
o taki wagawagata yasi visime ata yakweniya.
Eatu Yenusanema sinenei si givikavinikuwa eketa
Noma namoisi nimasiyai sitenikuwa. 18 Noma

namoisi si nutoninuvenuvikuwa eatu muka tamo
yaku goyona sita nisagai be yo sita nuvimateiku.

Na fasinei nuwanuwasi sita gionovikuwa, 19 eatu
Fiyao Diu muka nuwanuwanama sita sebobowei.
Na fasinei Noma namoisi a iyavisiya vitana tufomu
Sisa naunei ata misiniya ebe ita vinuesanikuwa,
eatu muka vitana tauku yaku sabu ata vivinoimi
fasinei. 20 Nofe ibasima fasisiyai a wenimiya
ebe nukusi tana nusifufuwa. Kita Fiyao Diu kata
Togifafafana Gigibokeinana nenei a vitumagana.
Nofe namoinama fasinei Guyau manatuwaina
i bwadudabadaba vitana ita visimeiya kita Fiyao Diu
nenetiyai. Nofe ugunanama fasinei seni nenesiyai
si yonikuwa.”

21 Sj nufata si bwaduwa, “Muka tamo nufunufu
fasiweu Yudiyei kata nisagai, yota aviyaonana
unaunata sinenemiya nofemai tamo sifufu goy-
ona sita bwaduwei fasiweu. 22 Eatu ka sanamaniya
o kabaga tunisitunisi nenesiyai kwami tovitu-
magana yokomima si sawasawanovimiya. Na fasinei
nuwanuwaki ya nuwanuwa kata sanamaniya.”

23Eketa kuyadayada tamokaga si vinuwadadaniya
nenei namoga yagwanisi si nemiya yana kabagai.
Fauno 1ivisawavenena Guyau yana kafa visime
fasinei. Nuwabuni ivibutuwa eketa iniiya kana
nivaniva inuwabuna. Mosese yana visime eketa
Guyau yana tomatakawa yasi viginiwa nenesiyai

1 misinivikavina. Nuwanuwana Yeisu_fasinei
nuwatasi ina kaniya be sina vitumaganiya. 24 Tunisi

namoga Fauno yana nusifufu nuwatasi i oviya
eketa si vitumagana, eatu tunisi o muka. 25Nanenei
tututausi sinesiyai amanamanagibu nakasina
eatu muniyai yo sita kafiyauyauna, Fauno yana
bwadu kafa nusafu i venisiya i bwaduwa, “Kanunu

28:19 Bunanige 25:11

Tafutafuna bwadu kana venemokena nenei
tomatakawa Aiseya iveniya eketa wagawagami

1 nusifufuwisiya 1 bwaduwa.

26 ‘Kuna niya taugu ya sabu Isineni nenesiyai eketa
kuna iyavisiya kuna bwaduwa,

“Naki kwa vanevanenega
eatu muka nuwatami ita mayemayesiya.

Naki  kwa tonetoneya  eketa ibasima Guyau
[ fufufunisiya kwa kitikitisiya,
eatu kasi nuwanuwa muka nuwatami
ita mayemayesiya.

27 Nofe namoisima muka nuwatasi ita mayemayesiya
uguna katekatesi i fakina.
Na taniyasi eatu avana si vanevaneneiya 0 muka
sita nowanowaniya,
matasi Si kinogowa uguna muka nuwanuwasi
sina kita.
Taki nuwanuwasi fonaku sina muniiya,
nao matasiyai sina kitikuwa
eketa taniyasiyai sina vaneneikuwa,
yota nuwatasi ina mayesiya

ebe kamo sina ugevinisiya yasi fufunagoyo nenesiyai
ebe ana givibwinisiya.”’

28 Kwami Fiyao Diu o muka bwadu kana
venemokena kwata vanevanene@ei, na fasinei
nuwanuwaku kwana sanamaniya vitana
Guyau yana gifafafana kana matakawa, naki

28:26 Aiseya 6:9,10

ivininitiya Kani Kwauna nenesiyai ebe tasike

sina vanenega.”T

30 Fauno yana numa si veniya eketa i fatafatiya,
eatu nokomai manamana nuwesi i fakwiiya.
Namoga matatafusi ikatukatuvisiya tovanama
si nenemiya kana venufota fasinei. 31 Na yana
katevatu eketa katekatena matatafunei biga
dewadewana inunumamaniya Guyau yana
kafa visime, yota Tuveka Yeisu Togifafafana
Gigibokeinana fasinei i vivisawavenena, eatu muka
tamo kana sawatana.

T 28:28 Tunisi viginiwa nenesiyai o kana nukisi 29 si nunatuya.
Fauno nofe i bwaduwiya muninei, vikawabwadubwadu keta fufuna
nuwagoyo tututausi nenesiyai i kikinomana.

